
 

 

Sýslumannsembættin á Íslandi 

Þróun, breytingar, möguleikar 

Hjördís Stefánsdóttir 

Lokaverkefni til MPA-gráðu í opinberri stjórnsýslu 

 

Félagsvísindasvið 

 

Júní 2013 



  

 

Sýslumannsembættin á Íslandi  

Þróun, breytingar, möguleikar 

Hjördís Stefánsdóttir 

Lokaverkefni til MPA-gráðu í opinberri stjórnsýslu 

Leiðbeinandi: Ómar H. Kristmundsson 

 

Stjórnmálafræðideild 

Félagsvísindasvið Háskóla Íslands 

Júní  2013 



  

 

Ritgerð þessi er lokaverkefni til MPA-gráðu í opinberri stjórnsýslu og er óheimilt 

að afrita ritgerðina á nokkurn hátt nema með leyfi rétthafa. 

© Hjördís Stefánsdóttir  2013 

020962-3219 

 

Hvalfirði,  Ísland 2013



  

4 
 

ÚTDRÁTTUR 

Viðfangsefni rannsóknarinnar er sýna fram á hvaða breytingar hafa orðið á skipulagi og 

verkefnum sýslumannsembætta á Íslandi síðastliðin 25 ár í þeim tilgangi að greina 

sóknarfæri og framtíðarmögleika embættanna. 

Ritgerðin skiptist í tvo hluta; annars vegar í greiningu á þeim breytingum sem orðið 

hafa á skipulagi og verkefnum sýslumannsembætta á Íslandi á fyrrgreindu tímabili, og er að 

nokkru söguleg greining, og hins vegar að þeirri stefnu stjórnvalda að færa margvísleg 

sérverkefni til einstakra sýslumannsembætta.  

Í fyrri hlutanum er það skoðað hvaða breytingar urðu á embættunum. 

Meginbreytingarnar  má rekja til aðskilnaðar framkvæmdavalds og dómsvalds, aðskilnaðar 

löggæslu frá annarri starfsemi sýslumannsembættanna og færslu verkefna til 

sýslumannsembætta, og þá einkum til embætta á landsbyggðinni. 

Þá er í seinni hlutanum  fjallað um tilfærslu einstakra verkefna og var spurningalisti 

lagður fyrir þá 12 sýslumenn sem falin hafa verið slík sérstök verkefni í því skyni að leggja 

mat á ávinning, árangur og framtíðarmöguleika embættanna. 

Gögn rannsóknarinnar sýna að það er mat sýslumanna að ávinningur sé í því fyrir 

embættin, einkum þau á landsbyggðinni, að fá til sín sérstök verkefni. Þá sé slíkt einnig 

ávinningur fyrir það samfélag sem viðkomandi embætti er í. Jafnframt var það mat 

sýslumanna að framtíðamöguleikar embættanna væru fólgnir í frekari verkefnaflutningi til 

þeirra.  

Framtíðarmöguleika sýslumannsembættta verður að meta í ljósi þeirra sjónarmiða 

sem uppi eru í samfélaginu hvað varðar uppbyggingu og framtíðarskipulag opinberrar 

þjónustu er tekur m.a. mið af þeirri svæðaskiptingu landsins sem kemur fram í Sóknaráætlun 

20/20.  

SUMMARY 

This research discusses the structural and functional changes that have occurred in the past 

25 years in relation to the District Commissioners Office in Iceland. The aim is to identify 

opportunities and future prospects for the commissioners and their office in a constantly 

evolving world of administration. 

The thesis is divided into two main parts. The former discusses the changes that have 

already occurred over the aforementioned time period and have mostly to do with 

separation of the executive and the judiciary and separation of law enforcement from other 

activities of the District Commissioners. 

The latter takes on an analysis of a questionnaire that was presented to 12 District 

Commissioners who in recent years have according to government’s policy been entrusted 

with special projects in order to strengthen the offices - especially in rural areas where the 

population is relatively small. 

The data shows that it can be vital for future prospects of the offices to be entrusted 

with these special projects and preferably get more of them, as it strengthens the offices 

and benefits the overall community. The research also concludes that it is important to look 

at the District Commissioners Offices in wider context - especially in relation to so called 

“Sóknaráætlun 20/20” and the functions of the municipalities of Iceland. 

FORMÁLI 

Breytingar á stofnanaumhverfi ríkisins hafa verið miklar síðasta aldarfjórðung.  Áhersla hefur 

m.a. verið á sameiningar stofnana og nú seinni ár á svæðaskiptingu og sóknaráætlanir.  Ný 

sýn á þjónustu hins opinbera hefur rutt sér til rúms, þar sem aukin áhersla er lögð á 

fyrirkomulag og inntak þjónustunnar frekar en hvar viðkomandi stofnun er staðsett. 

Stofnanir eiga að sýna mælanlegan árangur og hæfni og þjónusta þeirra á að vera fagleg, 

einföld og búa yfir meiri gæðum en áður. Jafnframt eru uppi kröfur um hagræðingu og 

sparnað í ríkisrekstri.  

Sýslumannsembætti landsins hafa ekki farið varhluta af þessari þróun þó svo að 

breytingar á skipulagi og verkefnum þeirra hafi ekki verið tíðar. Fram hjá því verður hins 

vegar ekki litið að sýslumannsembætti landsins sem og aðrar stofnanir stjórnsýslunnar verða 

að fylgja þjóðfélagsbreytingum.  Allar ytri breytingar gerast nú mun hraðar en áður og nægir í 

því efni að nefna breytingar á tækni. Ef vilji stjórnvalda er sá að sýslumannsembætti landsins 

fari áfram með umboðsvald ríkisins í héraði, þá verður aðbúnaður embætta að vera þannig 

að þau geti brugðist við hinu síbreytilega umhverfi og staðið undir nafni sem 

stjórnsýslustofnanir í héraði.  

Stefna stjórnvalda í þessum efnum þarf að vera skýr og stjórnvöld þurfa að hafa 

hugrekki til þess að taka ákvarðanir í samræmi við stefnu sína. Þá hlýtur markmið stjórnvalda 

með stjórnkerfisbreytingum ávallt að vera að stuðla að bættri þjónustu við almenning og því 

markmiði mega stjórnvöld ekki missa sjónar á.  

Ritgerð þessi gildir til 30 ECTS eininga í mastersnámi í opinberri stjórnsýslu, Master of 

Public Administration (MPA) við stjórnmálafræðideild Háskóla Íslands. Ritgerðin er unnin 

undir leiðsögn dr. Ómars H. Kristmundssonar. Honum eru færðar þakkir fyrir gott samstarf, 

gagnlegar leiðbeiningar og stuðning  við gerð ritgerðarinnar.  

Ég þakka einnig þeim 12 sýslumönnum sem svöruðu spurningakönnun þeirri sem ég 

lagði fyrir þá og gerðu mér þannig kleift að vinna þá rannsókn sem birt er í ritgerð þessari.  

1. INNGANGUR 

Sýslumenn eru handhafar framkvæmdavalds í héraði og hafa verið um aldir. Á síðasta 

aldarfjórðungi eða svo hafa miklar umræður átt sér stað um breytingar á stofnanakerfi 

ríkisstofnana og hefur sú umræða leitt til breytinga, s.s. sameiningar stofnana, auk þess sem 

auknar kröfur eru gerðar til mælanlegs árangurs og hagkvæms ríkisreksturs jafnhliða góðri og 

skilvirkri þjónustu. Er óhætt að fullyrða að sýslumannsembætti landsins hafi ekki farið 

varhluta af þessari umræðu. 

Þegar skoðaðar eru þær hugmyndir og tillögur sem komið hafa fram varðandi 

sýslumannsembættin á síðasta aldarfjórðungi kemur í ljós að þær lúta flestar að breytingum 

á umdæmaskipan og þá fyrst og fremst fækkun embætta og/eða að verkefnum sýslumanna.   

Segja má að þær hugmyndir og tillögur sem varða verkefni embættanna séu tvenns 

konar. Annars vegar er um að ræða breytingar á verkefnum er taka til allra 

sýslumannsembætta landsins, s.s. eins og þegar dómsvaldið var fært frá sýslumönnum með 

lögum um aðskilnað dómsvalds og umboðsvalds í héraði nr. 92/1989, eða verkefni allra 

sýslumanna eru aukin t.d. þegar útgáfa lögskilnaðarleyfa, sem verið hafði á hendi 

dómsmálaráðuneytisins var færð til sýslumannembætta landsins. Hins vegar er um það að 

ræða að sýslumannsembættum, sérstaklega á landsbyggðinni, hafi verið falin margvísleg 

sérverkefni sem falla utan hinna lögskipuðu verkefna þeirra. Má í því sambandi nefna að 

sýslumanninum í Bolungarvík hefur verið falið að innheimta svokallað vanrækslugjald á öll 

ökutæki, sem ekki eru færð til skoðunar innan tilskilinna tímamarka, sbr. 38. og 39. gr. 

reglugerðar nr. 8/2009 um skoðun ökutækja og sýslumanninum í Vík hefur verið falið að sjá 

um útgáfu Lögbirtingarblaðsins, sbr. 6. gr. laga nr. 15/2005 um Stjórnartíðindi og 

Lögbirtingablað. 

 

1.1 VIÐFANGSEFNI OG TILGANGUR 

Viðfangsefni ritgerðar þessarar er að skoða hvaða breytingar hafa orðið á skipulagi og 

verkefnum sýslumannsembætta á Íslandi síðastliðin 25 ár. Áhersla er lögð á að skoða bæði 

aðdraganda breytinganna og efni þeirra, en sú umfjöllun verður alltaf að nokkru leyti söguleg 

og því verður um nokkur konar sögulega greiningu að ræða.  

Þá er sjónum sérstaklega beint að þeirri stefnu stjórnvalda að færa margvísleg 

sérverkefni til einstakra sýslumannsembætta og mat lagt á ávinning, árangur og 

framtíðarmöguleika embættanna í því sambandi.   



  

10 
 

 Markmið rannsóknarinnar er sýna fram á hvaða breytingar hafa orðið á skipulagi 

og verkefnum sýslumannsembætta á Íslandi síðastliðin 25 ár í þeim tilgangi að greina 

sóknarfæri og  framtíðarmögleika embættanna.  

 

1.2 AÐFERÐAFRÆÐI  

Hér á eftir er gerð grein fyrir þeirri aðferðafræði sem beitt var við rannsóknina, en segja má 

að rannsóknin lúti annara vegar að sögulegri greiningu og hins vegar að mati á 

samtímaverkefni. 

 

1.2.1 Þættir rannsóknar  

Ritgerðin tekur á tveimur þáttum.  

Fyrri þátturinn lítur að þeim breytingum sem orðið hafa á skipulagi og verkefnum 

sýslumannsembætta landsins síðastliðin 25 ár. Umræða um breytingu á embættunum hefur 

reglulega skotið upp kollinum og hefur hún verið með ýmsu móti. Breytingar hafa ekki verið 

tíðar, en þær helstu koma fram í neðangreindri töflu. 

 

Tafla 1 – Helstu breytingar á sýslumannsembættum 

 

 Dómsvald fært frá sýslumönnum til héraðsdómstóla. Sýslumönnum færð ný 
verkefni. Breytingar á umdæmamörkum. Lög nr. 92/1989 um aðskilnað dómsvalds 
og umboðsvalds í héraði og reglugerð nr. 57/1992.  

 Sýslumannsembættið í Neskaupsstað lagt niður. Lög nr. 95/1999 um breytingar á 
lögum um framkvæmdarvalds ríkisins í héraði, nr. 92/1989.   

 Löggæsla flutt frá 10 embættum. Sýslumannsembættið í Ólafsfirði lagt niður.  
Lög nr. 46/2006 um breytingu á lögreglulögum, nr. 90/1996 og lögum um 
framkvæmdarvald ríkisins í héraði, nr. 92/1989 

 Breytingar á tollalögum. Fækkun tollumdæma og síðan landið gert að einu 
tollumdæmi. Lög nr. 80/2006 um breytingar á á tollalögum, nr. 88/2005 og lögum 
um tekjuskatt, nr. 90/2003, með síðari breytingum. Lög nr. 147/2008 ,um breytingu 
á tollalögum nr. 88/2005 og fleiri lögum.  

 Sérstök verkefni færð til einstakra sýslumannsembætta. Lög nr. 143/2006 um 
breytingar á ýmsum lögum vegna flutnings verkefna frá dóms- og 
kirkjumálaráðuneytinu til sýslumannsembætta.  

 Embætti sýslumannsins á Keflavíkurflugvelli lagt niður. Varnarmálalög nr. 34/2008.  

 Aukin verkefni til sýslumanna.  Lög nr. 61/2012 og lög nr. 144/2012 um breytingu á 
barnalögum, nr. 76/2003, með síðari breytingum. 

Í ritgerðinni eru framangreind breytingatilvik skoðuð því sem næst í tímaröð og grein 

gerð fyrir efni þeirra og aðdraganda. Tilvikin endurspegla þá þróun og umræðu sem átt hefur 

sér stað varðandi sýslumannsembætti landsins.  Umfjöllunin um tilvikin er mismikil og 

byggist það á því að sum tilvikin eru í raun afar takmörkuð í sjálfu sér þ.e. þau taka til mjög 

afmarkaðs atriðis, eins og t.d. niðurlagningu embættis sem algjör samstaða hefur verið um. 

Við slíkar aðstæður eru heimildir takmarkaðar og ber umfjöllunin þess merki.  

Ekki skal fullyrt að þau breytingatilvik sem rannsókn þessi fjallar um, er varða skipulag 

og verkefni sýslumannsembættanna á þessum tíma, séu með öllu tæmandi talin, en með 

nokkurri vissu skal þó fullyrt að séu tilvikin fleiri en getið er um hér, þá lúti þau að  

minniháttar breytingum. 

Það er mat höfundar að til þess að fá skýra sýn á þá þróun sem tilvikin endurspegla þá 

sé nauðsynlegt að gera, að einhverju leyti, grein fyrir þeim hugmyndum sem fram hafa komið 

varðandi embættin á þessu tímabili, þó þær hafi ekki náð fram að ganga.  

 

Síðari þáttur rannsóknarinnar lítur að þeim sérverkefnum sem færð hafa verið til 

einstakra sýslumannsembætta. Gerð er grein fyrir sérverkefnum hvers embættis, sem slík 

verkefni hafa með höndum, og mat lagt á ávinning, árangur og framtíðarmöguleika 

embættanna. Um 12 sýslumannsembætti er að ræða sem vinna sérverkefni til viðbótar 

daglegum verkefnum. Það eru sýslumannsembættin í Reykjavík, í Stykkishólmi, á Ísafirði, í 

Bolungarvík, á Hólmavík, á Blönduósi, á Sauðárkróki, á Siglufirði, í Vík, á Hvolsvelli, í Keflavík 

og í Hafnarfirði.  Í fylgiskjali I er gerð grein fyrir verkefnum sýslumannsembættanna þ.á.m. 

sérverkefnum. 

 

1.2.2 Gagnasöfnun 

Sá hluti rannsóknarinnar sem lítur að breytingum á embættum sýslumanna byggist fyrst og 

fremst á þeim skriflegum gögnum sem tiltæk eru og aðgengileg um breytingarnar eða 

breytingahugmyndirnar og má þar helst nefna: 

  

 Lagafrumvörp ásamt athugasemdum. 

 Nefndarálit lagafrumvarpa, umsagnir um þau o.fl. 

 Umræður á Alþingi. 

 Ýmsar skýrslur. 

 Reglugerðir. 

 Vefsvæði einstakra ráðuneyta. 

 Fréttir, greinar og ræður sem birst hafa í fjölmiðlum eða á opinberum vettvangi. 

 

Óheimilt er að fækka stjórnsýsluembættum sýslumanna eða taka upp ný nema með 

lögum, sbr. 2. mgr. 2. gr. laga um framkvæmdavald ríkisins í héraði nr. 92/1989, með síðari 

breytingum, og í 1. mgr. 2. gr. sömu laga segir að umdæmi sýslumanna skuli ákveðin með 

reglugerð að fenginni umsögn viðkomandi sýslumanna og sveitarstjórna. Þá er í 1. gr. 

laganna kveðið á um að sýslumenn, hver í sínu umdæmi, fari með stjórnsýslu ríkisins eftir því 

sem lög og reglugerðir mæla fyrir um. Því er ljóst að breytingar á sýslumannsembættum 

hvort sem um er að ræða breytingar á uppbyggingu embættanna eða breytingar á 

lögbundnum verkefnum þeirra verða ekki gerðar nema með lögum eða reglugerð. Tillögur að 

breytingum sem settar eru fram í lagafrumvörpum eða í formi reglugerðar er einfalt að rekja 

og afla þeirra gagna sem eiga við þau tilvik, s.s. nefndarálit og umsagnir hagsmunaaðila. Þá 

eru samtímaheimildir einnig skoðaðar s.s. ræður ráðherra, héraðsfréttablöð o.fl. allt í því 

skyni að fá sem gleggsta mynd af efni og aðdraganda breytinganna, en sá fyrirvari er gerður 

varðandi slíkar heimildir að fleiri gögn kunna að vera til varðandi tilvikið, heldur en stuðst er 

við í rannsókn þessari. 

 

Seinni þáttur rannsóknarinnar byggist fyrst og fremst á svörum við spurningalista sem 

lagður var fyrir sýslumenn þeirra embætta sem falin hafa verið sérverkefni. Rannsóknin 

tekur, eðli málsins samkvæmt, fyrst og fremst mið af þeim gögnum sem tiltæk voru og vísað 

er til.    

 

1.2.3 Nánar um rannsóknina 

Vinna við rannsóknina hófst árið 2011. Verkefnið tók lengri tíma en ráð var fyrir gert í 

upphafi, en höfundur hefur unnið rannsóknina samhliða fullu starfi sem lögfræðingur í 

innanríkisráðuneytinu. 

Nokkurn tíma tók að afmarka efnið og finna heppilega nálgun. Í upphafi var unnin 

heimildavinna er tók til sögulegra þátta sýslumannsembætta á Íslandi og í kjölfarið var unnin 

greining á stöðu og verkefnum embættanna í dag. Í framhaldi af því var sjónum beint að 

þeim ytri þáttum sem kynnu að hafa haft áhrif á breytingar embættanna. Var allnokkur 

rannsóknar- og heimildavinna unnin í því sambandi. Þá tók við upplýsingaöflun, er tók til 

breytinga og fram kominna breytingahugmynda er vörðuðu sýslumannsembættin síðasta 

aldarfjórðung. Að því loknu var unnin greining á efni og aðdraganda breytinganna og einnig 

unnin greining á þeim hugmyndum sem ekki náðu fram að ganga. Í kjölfar þeirrar greiningar 

lágu fyrir þær breytingar sem orðið höfðu á skipulagi og verkefnum sýslumannsembætta á 

Íslandi síðastliðin 25 ár.  

Að því búnu var sjónum sérstaklega beint að tilurð þeirrar stefnu stjórnvalda að færa 

margvísleg sérverkefni til einstakra sýslumannsembætta og hvernig sú framkvæmd og þróun 

hefði verið. Í því skyni að leggja mat á ávinning, árangur og framtíðarmöguleika embættanna 

í þessu sambandi var sýslumönnum þeirra embætta sem með fyrrgreind sérverkefni fara 

sendur spurningalisti. Bárust svör frá öllum embættunum. Var unnið úr svörum sýslumanna 

og hvert sérverkefni greint með samræmdum hætti með greiningarrammanum hér að neðan 

og ramminn mátaður við hvert verkefni. Sjá má spurningalistann í fylgiskjali II. 

 

 Greiningarrammi  

 

 

 

 

 

 

Að þessum greiningum loknum, þ.e. greiningu á breytingunum annars vegar og 

sérverkefnunum hins vegar, var niðurstöðukaflinn skrifaður. Þar er dregin saman niðurstaða 

úr fyrrnefndum greiningum og hún sett í samhengi við þjóðfélagsbreytingar og ríkjandi 

strauma og stefnur. Þar er mat lagt á ávinning og árangur þess að færa sérverkefni til 

einstakra embætta og sóknarfæri og framtíðarmöguleikar embættanna metnir bæði með 

tilliti til sérverkefnanna og þeirrar breytinga sem orðið hafa. 

 

1.2.4 Annmarkar á rannsókn 

Engin rannsóknaraðferð er án annmarka og hafa verður í huga að báðir þættir rannsóknar 

þessarar byggja á matskenndum þáttum, en hvor þáttur um sig er metinn út frá tiltækum 

gögnum.  

 Um verkefnið: 

 Aðdragandi þess að verkefnið var flutt til embættisins: 

 Fjárhagslegar forsendur verkefnisins: 

 Umfang verkefnisins: 

 Mat á árangri verkefnisins: 

 Framtíðarmöguleikar sýslumannsembætta: 

Við rannsóknina leitaðist höfundur við að líta fram hjá sínum eigin viðhorfum og gæta 

hlutleysis, en engu að síður er ávallt fyrir hendi hætta á slíku þegar byggt er matskenndum 

þáttum eins og gert er í rannsókn þessari. Rétt er að hafa þann fyrirvara við áreiðanleika 

rannsóknarinnar, en telja verður að rannsóknin gefi engu að síður nokkuð heildstæða mynd 

af því hvaða breytingar hafa orðið á skipulagi og verkefnum sýslumannsembætta á Íslandi 

síðastliðin 25 ár og gefi vísbendingu um framtíð embættanna.  

 

1.3. SÝSLUMANNSEMBÆTTIN Á ÍSLANDI – YFIRLIT 

Í upphafi er nauðsynlegt að gera grein fyrir þeim grundvelli sem sýslumannsembættin hvíla á 

og hlutverki þeirra í íslenskri stjórnsýslu. Frá fornu fari hefur Íslandi verið skipt upp í sýslur til 

umboðsstjórnar er mörkuðust af landfræðilegum þáttum. Hver sýsla var formleg 

stjórnsýslueining og voru sýslumenna handhafar framkvæmdavalds í héraði og hafa verið um 

aldir.  

1.3.1 Söguleg samantekt 

Þegar goðorðin hurfu í hendur konungs á síðari hluta 13. aldar þótti nauðsynlegt að koma á 

einhvers konar umboðsstjórn í landinu og var þá stofnað til embætta sýslumanna. Heimildir 

um slíka embættismenn konungs hérlendis eru í Gamla sáttmála, Járnsíðu og Jónsbók, en 

Jónsbók getur jafnframt um hirðstjóra sem síðar nefndust einnig höfuðsmenn.  Í fyrstu virðist 

sem ekki hafi verið gerður skýr greinarmunur milli þessara embættismanna sem fóru með 

framkvæmdvald í umboði konungs. Hirðstjórar eða höfuðmenn gátu verið á bilinu einn til 

fjórir og þá einn í hverjum landsfjórðungi, er höfðu umboðsmenn í smærri umdæmum.  

Þróunin varð síðan sú að hér var einungis einn hirðstjóri, en sýslumenn í þeim sýslum sem 

samsvöruðu hinum fornu vorþinghám.  Upphaflega voru þingin 12 eða 13 en þeim fjölgaði og 

um miðja 16. öld voru þau orðin 21.1  

 Verkefni sýslumanna voru m.a. að halda uppi lögum og rétti í umdæmunum. Þeir 

voru einnig innheimtumenn konungs og gættu hagsmuna og réttar hans hér á landi auk þess 

að annast fullnustu dóma, sjá um þingfararmál, nefna menn í dóma og leggja mál fyrir þá.2   

                                                           
1
 Steingrímur Gautur Kristjánsson. Stjórnsýsla ríkisins í héraði í fortíð, nútíð og framtíð. Fræðslurit nr. 9 

(Samband íslenzkra sveitarfélaga, 1987). Bls. 1 og  
frumvarp til laga um aðskilnað dómsvalds og umboðsvalds í héraði. 
http://www.althingi.is/altext/111/s/0204.html   
2
 Sama heimild. Bls. 1-7 og sama heimild. 

http://www.althingi.is/altext/111/s/0204.html

Á  Jónsbókartímabilinu, eða fram að einveldi Danakonungs, byggðust störf 

sýslumanna fyrst og fremst á stjórnsýslustörfum í umboði konungs en ekki dómsstörfum og 

má segja að framkvæmdavaldið hafi þannig verið í höndum umboðsmanna konungs. 

Réttarfarsreglur Jónsbókar byggðust á aðskilnaði umboðsstjórnar og dómsvalds og þannig 

var framkvæmdavald og dómsvald aðskilið hér á landi frá því að ríksivaldi var komið á og 

fram að einveldistíma Danakonungs, en í einveldinu fólst óskipt ríkisvald á sviði dómsmála og 

réttarfars.3 Á einveldistímanum var farið ,,...að framkvæma hér á landi réttarfarsákvæði 

norsku laga Kristjáns V. frá árinu 1688, en þau afnámu hina hefðbundnu aðgreiningu 

framkvæmdarvalds og dómsvalds.“ 4     

Í erindisbréfi Níelsar Fuhrmanns amtmanns, frá því 1718, er kveðið á um að 

amtmanni beri að sjá til þess að í réttarfarsmálefnum sé farið að norsku lögum. Var þetta 

ítrekað í erindisbréfi stiftamtmanns frá 1720 og konungsbréfum frá 1732 og 1734, en það 

síðara dregur þó aðeins úr. Þetta hafði í för með sér að sýslumenn fóru að dæma sjálfir og 

einir í málum í héraði og lögmenn einir á Alþingi.5  

Á tímabili einveldisins voru einnig gerðar breytingar á stjórnkerfi landsins og í stað 

hirðstjóra og höfuðsmanna komu stiftamtmaður, amtmenn og landfógeti. Á árunum 1873 til 

1904 var einn landshöfðingi yfir landinu, auk landfógeta og tveggja amtmanna. 

Amtmannsembættin voru lögð niður með lögum nr. 17/1903 og með tilskipun frá 23. ágúst 

1904 var sýslumönnum falin flest þau störf sem amtmenn höfðu sinnt. Við þetta jukust störf 

sýslumanna. Þeim var t.d. falið að ákvarða framfærslueyri með börnum og veita ýmis leyfi, 

m.a. leyfi til skilnaðar að borði og sæng.6 

Eftir lok einveldisins í Danmörku var sú pólitíska stefna ríkjandi að aðgreina þætti 

ríkisvaldsins í hinni nýju stjórnskipan. Hugmyndin um þrígreiningu ríkisvaldsins í 

löggjafarvald, framkvæmdavald og dómsvald er venjulega rakin til franska heimspekingsins 

Montesquieu, sem setti fram og rökstuddi þá kenningu í riti sínu ,,Um anda laganna” (,,De 

l’esprit des lois”) sem kom út árið 1748.7   

Grundvallarlög Dana frá 1849 kváðu á um endurskoðun réttarfarsins á grundvelli 

hinna nýju hugmynda um þrígreininguna og var fullum aðskilnaði dómsvalds og 

                                                           
3
 Sama heimild. Bls. 7 og sama heimild. 

4
 Frumvarp til laga um aðskilnað dómsvalds og umboðsvalds í héraði.    

5
 Steingrímur Gautur Kristjánsson. (1987). Bls. 7 og  frumvarp til laga um aðskilnað dómsvalds og umboðsvalds í 

héraði.  
6
 Steingrímur Gautur Kristjánsson. (1987). Bls. 1 og 13. 

7
 Frumvarp til laga um aðskilnað dómsvalds og umboðsvalds í héraði.  

umboðsstjórnar komið á með lögum frá 1916, sem tóku gildi 1. október 1919. Sömu 

sjónarmið voru upp í Noregi og var fullum aðskilnaði dómsvalds og umboðsstjórnar komið 

þar á með lögum frá 1894, sem tóku gildi í áföngum á næstu árum þar á eftir.8 

Á þessum tíma voru einnig svipaðar hugmyndir uppi hér á landi um aðskilnað 

dómsvalds og umboðsvalds. Árið 1916, lagði meiri hluti þingnefndar (sem skipuð hafði verið 

samkvæmt þingsályktun frá 1914) til fullan aðskilnað umboðsvalds og dómsvalds. Tillagan fól 

í sér að landinu yrði skipt upp í 6 lögdæmi með einum héraðsdómara í hverju umdæmi. 

Skyldu dómarnir vera sem sjálfstæðastir og óháðastir bæði umboðsvaldinu og almenningi. Þá 

skyldi á móti fækka sýslumönnum. Minnihluti nefndarinnar taldi að ef ráðist yrði í þessa 

breytingu á stjórnskipulaginu þá væri tillaga meirihluta nefndarinnar líklegasta lausnin á því 

máli.  Hins vegar lagði minnihlutinn til að ekki yrði fallist á þessa breytingu að svo stöddu þar 

sem ,,...hvorki hafi komið í ljós þörf á slíkri breytingu eða óskir um hana. Meðan greining 

umboðsvalds og dómsvalds sé enn sem komið er, hvorki þingi né þjóð neitt áhugamál, þyki 

minni hlutanum það of snemmt að gera tillögur um að ráða til slíkrar gjörbreytingar á 

stjórnarfari landsins.”9 Er skemmst frá því að segja að tillaga meirihlutans náði ekki fram að 

ganga og engar breytingar voru gerðar á dómstólaskipan og umboðsstjórn í héraði að svo 

stöddu. 

Var aðgreining dómsvalds og umboðsstjórnar í héraði á dagskrá öðru hverju frá 

þessum tíma, en komst ekki á fyrr en þann 1. júlí 1992 er ný lög um aðskilnað dómsvalds og 

umboðsvalds, nr. 92/1989, tóku gildi, en með þeim varð grundvallarbreyting á skipan 

réttarfars í landinu. Með breytingunni var dómsvaldið fært frá bæjarfógetum og 

sýslumönnum til nýrra héraðsdómstóla, en sýslumönnum áfram falið að fara með 

umboðsvald ríkisins í héraði. 

 

1.3.2 Umdæmaskipting og aðsetur 

Þrátt fyrir miklar og róttækar breytingar í stjórnmálum og stjórnsýslu í gegnum aldirnar, hafa 

sýslumenn farið með stjórnsýslu í héraði og verið handahafar valds. Landinu hefur frá fornu 

fari verið skipt upp í sýslur er hafa verið staðbundnar stjórnsýslueiningar þar sem 

umboðsmaður ríkisvaldsins, þ.e. sýslumaður, hefur farið með framkvæmdavald ríkisins í 

                                                           
8
 Sama heimild. 

9
 Sama heimild. 

héraði. Embætti sýslumanna eru þannig gamalgrónar og traustar stjórnsýslustofnanir sem 

gengt hafa miklvægu hlutverki í íslensku samfélagi í árhundruð.   

Umdæmaskipan sýslumanna réðst fyrst og fremst af rökréttri landfræðilegri skiptingu 

landsins. Með þéttbýlismyndun á 18. öld, var farið að stofna sérstaka kaupstaði og voru þá 

iðulega sett á stofn bæjarfógetaembætti eða lögreglustjóraembætti í kaupstaðnum, en þótt 

embætti þessi bæru þannig annað heiti var hlutverk þeirra í öllum aðalatriðum hið sama og 

sýslumanna. Þannig urðu til lögreglustjóraembætti t. d. Í Bolungarvík, í Ólafsfirði og í 

Neskaupstað sem urðu svo að bæjarfógetaembættum og síðar sýslumannsembættum. Þá 

urðu einnig til sjálfstæð bæjarfógetaembætti t.d. á Akranesi, á Siglufirði, í Vestmannaeyjum 

og í Kópavogi. Bæjarfógetaembætti voru einnig á Akureyri, á Húsavík, á Eskifirði, á 

Seyðisfirði, á Selfossi, í Keflavík og í Hafnarfirði, en embættunum gengdu bæjarfógetar sem 

jafnframt voru sýslumenn í hinum gömlu sýslum. Í þeim sýslum sem ekki voru kaupstaðir var 

hins vegar áfram sýslumaður svo sem í Borgarnesi, Búðardal, Höfn, Vík og Hvolsvelli.  Sýslur 

hafa verið klofnar í sundur eins og Suður- og Norður Múlasýslur og Vestur og Austur 

Skaftafellssýslur. Þá hafa sýslur verið klofnar og sameinaðar aftur undir stjórn eins 

sýslumanns eins og Suður og Norður Ísafjarðarsýsla, Vestur og Austur Húnavatnssýsla, 

Norður og Suður Þingeyjarsýsla. Jafnframt hafa tvær sýslur verið sameinar undir stjórn eins 

sýslumanns og má þar nefna Mýra- og Borgarfjarðarsýslu, Snæfells- og Hnappadalssýslu og 

Gullbringu- og Kjósarsýslu.  Loks eru dæmi um að sýslumenn hafi um lengri eða skemmri 

tíma setið tvær sýslur samtímis.10   

Lög um aðskilnað dómsvalds og framkvæmdavalds, nr. 92/1989 fólu í sér að sýslur 

landsins voru ekki lengur formlegar stjórnsýslueiningar og umdæmi sýslumanna voru ekki 

lengur afmörkuð í lögum heldur var landinu skipt upp í 27 umdæmi er ákveðin skyldu með 

reglugerð, en aðseturstaðir sýslumanna taldir upp í lögunum. Í rökstuðningi var m.a. vísað til 

þess að breyttar aðstæður kölluðu á breytingar á umdæmaskipun. Var nefnt sem dæmi að 

eðlilegra væri að íbúar Svalbarðsstrandarhrepps við Eyjafjörð sæktu þjónustu til sýslumanns 

á Akureyri frekar en til sýslumanns á Húsavík.11 Svalbarðsstrandarhreppur er dæmi um 

sveitarfélag sem liggur landfræðilega í Norðu-Þingeyjarsýslu en tilheyrir stjórnsýslulega 

embætti sýslumannsins á Akureyri.  

                                                           
10

 Sigurður Tómas Magnússon og Högni S. Kristjánsson. Skýrsla um sameiningu sýslumannsumdæma. Nefnd um 
sýslumannsembætti. (Óútgefið). 
11

 Frumvarp til laga um aðskilnað dómsvalds og umboðsvalds í héraði.  



  

18 
 

Með lögum nr. 92/1989 var embættisheitið bæjarfógeti lagt niður en embættistitilinn 

sýslumaður eingöngu notað og hann  kenndur við þann stað þar sem aðsetur embættisins er.  

Í dag eru mörk og heiti sveitarfélaga þannig notuð til að skilgreina stjórnsýsluumdæmi 

sýslumanna. Sýslurnar eru ekki lengur formlegar stjórnsýslueiningar og mörk 

sjórnsýsluumdæmanna eru ekki í öllum tilvikum í samræmi við landfræðileg mörk einstakra 

sýslna. Í dag eru sýslur landsins fyrst og fremst notaðar til að vísa til landfræðilega 

afmarkaðra svæða. Orðið sýslumaður vísar þannig fyrst og fremst til þeirra athafna sem 

sýslumaður hefur með höndum en ekki til landfræðilegs umdæmis.  

Um stjórnsýslu og skipulag sýslumannsembætta gilda lög um framkvæmdavald 

ríkisins í héraði nr. 92/1989. Í lögunum er kveðið á um skiptingu þeirra í stjórnsýsluumdæmi 

en samkvæmt 2. gr. laganna er óheimilt að fækka stjórnsýsluumdæmum eða taka upp ný 

nema með lögum. Umdæmin eru ákveðin með reglugerð að fenginni umsögn viðkomandi 

sýslumannna og sveitarstjórna en umdæmamörkin miðast við sveitarfélög, sbr. 1. gr. 

reglugerðar um stjórnsýsluumdæmi sýslumanna og lögregluumdæmi lögreglustjóra, nr. 

66/2007, með síðari breytingum.  Alls eru stjórnsýsluumdæmi sýslumanna 24 í dag. 

 

1.3.3  Tengls lögreglustjóraembætta og sýslumannsembætta 

Sýslumenn utan Reykjavíkur, og nú höfuðborgarsvæðisins, hafa jafnan einnig farið með 

lögregluvald. Á því varð nokkur breyting þann 1. janúar 2007, er lög nr. 46/2006 tóku gildi en 

þau breyttu lögreglulögum nr. 90/1996. Tók breytingin fyrst og fremst til umdæmaskipunar 

og var lögreglustjórnun ákveðinn embætta færð frá þeim og til annara embætta, þannig var 

lögregluembættum landsins fækkað úr 26 í 15.
12

  Stjórnsýsluumdæmi sýslumanna eru nú 24 

eins og áður segir. 

Rétt er að geta þess að allir lögreglustjórar landsins, fyrir utan lögreglustjóra 

höfuðborgarsvæðisins og lögreglustjóranna á Suðurnesjum eru einnig sýslumenn í 

viðkomandi umdæmum.  

Á myndunum hér á eftir sjást stjórnsýsluumdæmi sýslumanna annars vegar og 

lögreglustjóra hins vegar.  

 

 

                                                           
12

 Frumvarp til laga um breyting á lögreglulögum, nr. 90/1996, og lögum um framkvæmdarvald ríkisins í héraði, 
nr. 92/1989.  http://www.althingi.is/altext/132/s/0759.html 

Stjórnsýsluumdæmi sýslumanna      Lögregluumdæmi lögreglustjóra 

 

Heimild: Landmælingar Íslands13 

 

1.3.4  Verkefni 

Sýslumannsembættin á Íslandi eru gamalgrónar og traustar stjórnsýslu- og þjónustustofnanir 

sem gegna og hafa gegnt mikilvægu hlutverki í samfélaginu. Þau heyra stjórnsýslulega undir 

innanríkisráðuneytið, en hins vegar fara embættin með ýmis önnur mál en þau er heyra 

undir innanríkisráðuneytið. Má í því efni nefna verkefni er falla undir fjármála- og 

efnahagsráðuneytið, velferðarráðuneytið o.fl. Enginn einn lagabálkur er til þar sem kveðið er 

á um verkefni sýslumanna heldur byggjast þau á ýmsum lögum.  

Fram á tíunda áratug síðustu aldar fóru sýslumenn utan Reykjavíkur með 

lögreglustjórn, dómsvald á lægra dómstigi, önnuðust innheimtu opinberra gjalda, voru 

umboðsmenn fyrir Tryggingastofnun ríkisins auk hinna hefðbundnu verkefna sýslumanna. Þá 

voru sýslumenn lengst af oddvitar sýslunefnda í sýslum landsins. Á síðasta aldarfjörðungi 

hafa orðið verulegar breytingar á starfsemi sýslumanna. Má þar helst nefna að með 

sveitarstjórnarlögum nr. 8/1986 voru sýslunefndir lagðar niður og þá jafnframt þátttaka 

sýslumanna í sveitarstjórnarmálum.  

Með lögum um aðskilnað dómsvalds og umboðsvalds, nr. 92/1989 var dómsvaldið 

fært frá bæjarfógetum og sýslumönnum til  nýrra héraðsdómstóla, en sýslumönnum var 

áfram falið að annast aðfarargerðir, nauðungarsölu, þinglýsingar, sifjamál, skipti á 

dánarbúum, lögbókandagerðir, útgáfu á ýmsum leyfum og skírteinum og ýmis önnur mál. 

Sýslumenn utan Reykjavíkur fóru áfram með innheimtu opinberra gjalda og önnuðust 

umboðsstörf fyrir Tryggingastofnun ríkisins, auk þess að fara með lögreglustjórn.  Jafnframt 

                                                           
13

 Landmælingar Íslands. http://www.lmi.is/einfold-kort/ 

http://www.lmi.is/einfold-kort/

varð mikil breyting á meðferð opinberra mála, er fól m.a. í sér að réttarfar í opinberum 

málum var fært til þess sem kallast ákæruréttarfar og var lögreglustjórum (sem í öllum 

tilvikum, nema í Reykjavík, voru einnig sýslumenn) falið ákæruvald og saksókn í minni háttar 

málum. Þá fólu breytingar á barnalögum á árunum 1993 og 2003 í sér aukin verkefni 

sýslumann á sviði barnaréttar. Með lögreglulögum nr. 90/1996 er tóku gildi 1. júlí 1997 og 

með breytingu á lögum um meðferð opinberra mála nr. 19/1991 (nú fallin úr gildi) var gerð 

veigamikil breyting á rannsókn sakamála og ákærumeðferð. Þá var stofnunin 

Rannsóknarlögregla ríkisins lögð niður, en verkefni hennar færð til lögreglustjóra landsins 

sem jafnframt var falin saksókn í auknum mæli eða í langflestum málaflokkum.14 Við 

breytingu á lögreglulögunum er tók gildi árið 2007, sbr. lög nr. 46/2006, var embættunum 

sýslumanna fækkað úr 26 í 25. Með lögunum urðu jafnframt miklar skipulagsbreytingar á 

lögregluembættum landsins, en þá voru umdæmin stækkuð og embættunum fækkað í 15. 

Var sú ákvörðun var tekin að fækka ekki sýslumannsembættunum heldur að finna þeim, sem 

þannig misstu verkefni, ný verkefni.15 

Verkefni sýslumanna eru af margvíslegum toga en þeim eru gerð skil í fylgiskjali I. Þar 

er byggt á upplýsingum er koma fram á síðunni syslumenn.is,16 Skýrslu um tillögur að 

breytingum á skipan sýslumannsembætta í landinu,17 fylgiskjali I í frumarpi til laga um 

framkvæmdvald og stjórnsýslu ríkisins í héraði sem fyrst var lagt fram á Alþingi í mars 201218 

og Samantekt um verkefni sýslumannsembættanna á Íslandi.19 

Þá skal þess getið að sýslumannsembættum hafa verið falin ýmiskonar verkefni af 

opinberum aðilum, jafnt ráðuneytum sem stofnunum. Verkefnin eru unnin í umboði fyrir 

viðkomandi aðila. Má í þessu sambandi nefna að sýslumanninum í Reykjavík hefur verið falið 

að annast leyfisveitingar fyrir ættleiðingar, sbr. reglugerð nr. 1120/2006 um veitingu leyfa til 

ættleiðingar, sýslumaður Snæfellinga annast skráningu kaupmála fyrir allt landið, sbr. 

reglugerð nr. 1126/2006 um vistun allsherjarskrár um kaupmála. Sýslumaðurinn á Hólmavík 

annast löggildingu löggiltra skjalaþýðanda og dómtúlka, sbr. reglugerð 1122/2006 um 

                                                           
14

 Þorleifur Pálsson. Skýrsla um tillögur að breytingum á skipan sýslumannsembætta í landinu. (Febrúar 2010). 
http://www.innanrikisraduneyti.is/media/Skyrslur/Skyrsla_um_skipulag_syslumannsembatta.pdf 
15

 Sama heimild.  
16

 syslumenn.is. http://www.syslumenn.is/  
17

 Þorleifur Pálsson. (Febrúar 2010). 
18

 Frumvarp til laga um framkvæmdarvald og stjórnsýslu ríkisins í héraði.  
 http://www.althingi.is/altext/140/s/1176.html  
19

 Helgi Vilberg Jensson. Samantekt um verkefni sýslumannsembættanna á Íslandi. (Dóms- og 
kirkjumálaráðuneytið, 2009).   

http://www.syslumenn.is/
http://www.althingi.is/altext/140/s/1176.html

löggildingu dómtúlka og skjalaþýðenda. Sýslumaðurinn í Bolungarvík annast innheimtu 

vanrækslugjalds, skv. 38. gr. reglugerðar nr. 9/2009 um skoðun ökutækja og innheimtu 

fasteignagjalda fyrir Bolungarvíkurkaupstað. Þá annast sýslumaðurinn á Blönduósi rekstur 

Innheimtumiðstöðvar sekta og sakarkostnaðar. Sýslumaðurinn á Siglufirði fer með málefni 

bótanefndar samkvæmt lögum nr. 69/1995 og sýslumaðurinn í Vík gefur út 

Lögbirtingarblaðið í umboði innanríkisráðuneytisins, sbr. 6. gr. laga nr. 15/2005 um 

Stjórnartíðindi og Lögbirtingarblaðið auk þess að sjá um útgáfu leyfa til þeirra sem hyggjast 

starfrækja útfararþjónustu og bókhald sendiráða fyrir utanríkisráðuneytið. Þá annast 

sýslumaðurinn í Kópavogi í stað lögreglu höfuðborgarsvæðisins, afgreiðslu sakavottorða, 

vegabréfa og ökuskírteina fyrir íbúa í Kópavogi og íbúa í umdæmi sýslumannsins í 

Reykjavík.20 Framangreind upptalning er ekki tæmandi en sérverkefnum sýslumanna eru 

gerð skil í fylgiskjali I. 

 

1.3.5  Staða embættanna í dag 

Eins og framangreind samantekt ber með sér hefur undanfarinn aldarfjórðung átt sér stað 

nokkur breyting og þróun á uppbyggingu og verkefnum sýslumannsembætta landsins. Er þar 

fyrst að nefna hina miklu breytingu sem varð með aðskilnaði framkvæmdavalds og 

dómsvalds á árinu 1992 og þær breytingar sem fylgdu í kjölfarið, s.s. varðandi löggæslu o.fl. 

en stefna stjórnvalda hefur um nokkurn tíma verið að aðskilja löggæslu frá annari starfsemi 

sýslumannsembættanna.  

Innanríkisráðherra lagði fram á vorþingi 2012, frumvarp til laga um framkvæmdavald 

og stjórnsýslu ríkisins í héraði, en helstu breytingar þess frumvarps er að 

sýslumannsembættum verður fækkað úr 24 í 8. Frumvarpið gerði ráð fyrir að 

stjórnsýsluumdæmin verði Vesturland, Vestfirðir, Norðurland vestra, Norðurland eystra, 

Austurland, Suðurland, Suðurnes og höfuðborgarsvæðið. Með frumvarpinu var ætlunin að 

gera sýslumannsembættin að öflugum þjónustustofnunum sem myndu standa betur að vígi 

til þess að sinna hlutverki sínu og taka að sér aukin verkefni.21 Frumvarpið náði ekki fram að 

ganga á vorþingi 2012, en var endurflutt á haustþingi 2012, en náði ekki heldur fram að 

ganga þá. Í innanríkisráðuneytinu er áfram unnið að verkefninu. 

                                                           
20 Sama heimild. 
21

 Frumvarp til laga um framkvæmdarvald og stjórnsýslu ríkisins í héraði.  

Jafnframt frumvarpi til laga um framkvæmdavald og stjórnsýslu ríkisins í héraði lagði 

innanríkisráðherra fram frumvarp til laga um breytingu á lögreglulögum, nr. 90/1996, er 

varðaði fækkun lögregluumdæma og aðskilnað embætta lögreglustjóra og sýslumanna. Er 

þar lögð til sama umdæmaskipting og lagt er til að gildi fyrir stjórnsýsluumdæmin, sbr. 

fyrrgreint frumvarp til laga um framkvæmdavald og stjórnsýslu ríkisins í héraði. Í frumvarpi til 

laga um breytingu á lögreglulögum var lagt til að ráðherra yrði heimilt að fela sýslumönnum 

að fara með daglega lögreglustjórn í umboði lögreglustjóra á tilteknum svæðum með tilliti til 

sérstakra aðstæðna í einstökum landshlutum.22  

Þá virðist nokkuð markvisst hafa verið unnið að því að færa verkefni til 

sýslumannsembætta sérstaklega til embætta á landsbyggðinni. Í dag eru umdæmi 

sýslumanna 24, sbr. reglugerð um stjórnsýsluumdæmi sýslumanna og lögregluumdæmi 

lögreglustjóra, nr. 66/2007, með síðari breytingum.  

Embættin eru misstór landfræðilega og hvað starfsmannafjölda og verkefni varðar. 

Embætti sýslumannsins á Húsavík spannar t.d. 18.461 km2 en embætti sýslumannsins á 

Akranesi nær einungis yfir 9,02 km2. Sýslumaðurinn í Reykjavík þjónar ríflega 130 þúsund 

íbúum en sýslumaðurinn í Búðardal þjónar einungis um 700 manns. Starfsmenn allra 

sýslumannsembætta landsins eru um 300 í um 280 stöðugildum og eru þá störf sem beinlínis 

tengjast löggæslu ekki meðtalin. Flest er starfsfólkið hjá sýslumanninum í Reykjavík, tæplega 

50 manns, en einungis tvö til þrjú stöðgildi eru bæði hjá sýslumanninum í Búðardal og 

Hólmavík.23  

Í töflu 2 hér á eftir koma fram upplýsingar til skýringar, s.s. um aðsetur sýslumanna og 

til hvaða sveitarfélaga umdæmið tekur, en umdæmin í dag eru 24, eins og áður hefur komið 

fram.  

 

 

 

 

 

                                                           
22

 Frumvarp til laga um breytingu á lögreglulögum, nr. 90/1996, með síðari breytingum (fækkun 
lögregluumdæma, aðskilnaður embætta lögreglustjóra og sýslumanna, hæfiskröfur).  
http://www.althingi.is/altext/140/s/1177.html  
23

 Frumvarp til laga um framkvæmdarvald og stjórnsýslu ríkisins í héraði.  

 

http://www.althingi.is/altext/140/s/1177.html


  

23 
 

Tafla 2 - Aðsetur, umdæmi o.fl. 

Aðsetur 
sýslumanns 

Umdæmið tekur til eftirfarandi 
sveitarfélaga 

Sýslumaður fer 
einnig með 
lögreglustjórn 

Staðsetning  
útibúa  
frá embættum 
sýslumanna  

Reykjavík Reykjavíkurborg, 
Seltjarnarneskaupstaður, Mosfellsbær og 
Kjósarhreppur. 

Nei*  

Akranes Akraneskaupstaður. Já  

Borgarnes Hvalfjarðarsveit, Skorradalshreppur og 
Borgarbyggð. 

Já og einnig í umdæmi 
sýslum. í Búðardal. 

 

Stykkishólmur Eyja- og Miklaholtshreppur, Snæfellsbær, 
Grundarfjarðarbær, Helgafellssveit og 
Stykkishólmsbær. 

Já Ólafsvík 
 

Búðardalur Dalabyggð.  Nei (sjá Borgarnes)  

Patreksfjörður Reykhólahreppur, Vesturbyggð og 
Tálknafjarðarhreppur.  

Nei (sjá Ísafjöður)  

Bolungarvík Bolungarvíkurkaupstaður.  
 

Nei (sjá Ísafjöður)  

Ísafjörður Ísafjarðarbær og Súðavíkurhreppur.  
 

Já og einnig í umdæmi 
sýslum. á Patreksfirði, 
Hólmavík og 
Bolungarvík 

 

Hólmavík Árneshreppur, Kaldrananeshreppur, 
Strandabyggð. 

Nei (sjá Ísafjörður)  

Blönduós Húnaþing vestra, Húnavatnshreppur, 
Blönduósbær, Sveitarfélagið Skagaströnd 
og Skagabyggð.  

Já  

Sauðárkrókur Sveitarfélagið Skagafjörður og 
Akrahreppur.  

Já  

Siglufjörður Fjallabyggð.  Nei  

Akureyri Dalvíkurbyggð, Hörgársveit, 
Akureyrarkaupstaður, Eyjafjarðarsveit, 
Svalbarðsstrandarhreppur og 
Grýtubakkahreppur. 

Já og einnig í umdæmi 
sýslum. á Siglufirði 

Dalvík 

Húsavík Skútustaðahreppur, Norðurþing, 
Tjörneshreppur, Svalbarðshreppur, 
Þingeyjarsveit og Langanesbyggð. 

Já  

Seyðisfjörður Vopnafjarðarhreppur, Fljótsdalshreppur, 
Fljótsdalshérað, Borgarfjarðarhreppur og 
Seyðisfjarðarkaupstaður.  

Já Vopnafjörður 
Egilsstaðir 

Eskifjörður Fjarðabyggð, Breiðdalshreppur og 
Djúpavogshreppur. 

Já og einnig í umdæmi 
sýslum. á Höfn 

Neskaupstaður 

Höfn Sveitarfélagið Hornafjörður Nei (sjá Eskifjörður)  

Vík Skaftárhreppur og Mýrdalshreppur. Nei ( sjá Hvolsvöllur)  

Hvolsvöllur Rangárþing eystra, Rangárþing ytra og 
Ásahreppur.  

Já og einnig í umdæmi 
sýslum. í Vík 

 

Vestmannaeyjar Vestmannaeyjabær Já  

Selfoss Sveitarfélagið Árborg, Flóahreppur, 
Skeiða- og Gnúpverjahreppur, 
Hrunamannahreppur, Bláskógabyggð, 
Grímsnes- og Grafningshreppur, 
Hveragerðisbær og Sveitarfélagið Ölfus.  

Já  

Keflavík Grindavíkurbær, Sandgerðisbær, 
Sveitarfélagið Garður, Reykjanesbær og 
Sveitarfélagið Vogar. 

Nei** Grindavík 

Hafnarfjöður Hafnarfjarðarkaupstaður, Garðabær  Nei*  

Kópavogur Kópavogsbær.  Nei*  

  
*Lögreglustjórn í höndum lögreglustjórans á höfuðborgarsvæðinu. 
**Lögreglustjórn í höndum lögreglustjórans á Suðurnesjum. 



  

24 
 

2. BREYTINGAR Á SKIPULAGI OG VERKEFNUM SÝSLUMANNSEMBÆTTA 

Umfjöllunun hér á eftir er um aðdraganda og efni breytinga á skipulagi og verkefnum 

sýslumannsembætta landsins síðastliðin 25 ár. Eins og vikið hefur verið að hér að framan eru 

sýslumannsembætti landsins gamalgrónar stofnanir og segja má að í eðli sínu séu þær 

íhaldssamar stofnanir sem starfi eftir almennum markmiðum opinberrar stjórnsýslu, en þau 

markmið eru útfærð nánar í ýmsum lögum, s.s. stjórnsýslulögum nr. 37/1993, 

upplýsingalögum nr. 140/2012 og og lögum nr. 88/1997 um fjárreiður ríkisins. Verkefni 

sýslumanna eru all flest lögbundin og í lögum nr. 92/1989, um framkvæmdavald ríkisins í 

héraði, með síðari breytingum, er sýslumönnum falið að fara með stjórnsýslu ríkisins í héraði, 

eftir því sem lög og reglugerðir mæla fyrir um. Þá er ljóst að embættunum verður hvorki 

fækkað né ný tekin upp nema með lagabreytingu.  

 

2. 1  BREYTINGAR OG BREYTINGAHUGMYNDIR 

Breytingar á embættunum á síðasta aldarfjórðungi hafa ekki verið tíðar, en þó hefur umræða 

þar að lútandi reglulega skotið upp kollinum.  

Það er mat höfundar að til þess að fá skýra sýn á þær breytingar sem átt hafa sér stað 

varðandi sýslumannsembættin, þá sé nauðsynlegt að gera einnig grein fyrir þeim 

meginbreytingahugmyndum sem fram hafa komið og varða embættin þó þær hafi ekki náð 

fram að ganga. Við þetta fær umfjöllunin að einhverju leyti yfirbragð hins sögulega, en telja 

verður að þannig fáist betri heildarsýn á aðdraganda breytinganna auk þess sem slíkt getur 

einnig orðið til þess að varpa ljósi á efni breytinganna.   

 

2.1.1  Aðskilnaður dómsvalds og framkvæmdavalds   

Frumvarp til laga um aðskilnað dómsvalds og umboðsvalds í héraði, var lagt fram á Alþingi 

árið 1988. Var frumvarpið samþykkt í maí 1989, en lögin tóku ekki gildi fyrr en 1. júlí 1992.  Í 

lögunum fólst aðskilnaður dómsvalds og framkvæmdavalds, þ.e. dómsvald var flutt frá 

sýslumönnum og bæjarfógetum til nýstofnaðra héraðsdómstóla í því skyni að koma á 

þrígreiningu ríkisvaldsins hér á landi eins og í öðrum vestrænum ríkjum. Sýslumenn og 

bæjarfógetar á landsbyggðinni höfðu fram að gildistöku laganna bæði farið með dómsvald og 

framkvæmdavald en sú réttarfarsskipan stangaðist á við ákvæði Mannréttindasáttmála 

Evrópu um dómsmeðferð fyrir óháðum og óhlutdrægum dómstólum, að mati 

Mannréttindanefndar Evrópuráðsins.24  

Haustið 1987 hafði Mannréttindanefnd Evrópuráðsins tekið fyrir mál manns sem 

búsettur var á Akureyri, en hann hafði bæði í undirrétti og í Hæstarétti verið dæmdur fyrir 

brot á umferðarlögum. Í samræmi við íslensk lög hafði mál hans verið tekið fyrir og dæmt af 

fulltrúa bæjarfógetans á Akureyri, er starfaði á ábyrgð og undir stjórn bæjarfógeta sem 

jafnframt var yfirmaður lögreglunnar. Málið var kært til Mannréttindanefndar Evrópuráðsins 

á þeirri forsendu að maðurinn hefði ekki hlotið meðferð í undirrétti fyrir óháðum dómara. 

Komst Mannréttindanefndin að þeirri niðurstöðu að málið væri tækt til efnismeðferðar, en í 

því fólst að nefndin taldi líkur á að brotið hefði verið gegn Mannréttindasáttmálanum. Ekki 

var hins vegar dæmt í málinu, þar sem íslenska ríkið gerði sátt við kærandann og varð 

dómsstóllin í kjölfarið við beiðni íslenska ríkisins um að fella málið niður. Taldi dómstóllinn, 

að með setningu laga um aðskilnað dómsvalds og umboðsvalds í héraði, nr. 92/1989, hefði 

verið bætt úr því atriði í íslenskri löggjöf sem gaf tilefni til kærunnar auk þess sem mörkuð 

hafði verið ný stefna með dómi Hæstaréttar Íslands í sambærilegu máli frá 1990.25 

Með lögunum voru settir á stofn átta héraðsdómstólar sem  kenndir voru við 

umdæmi sín, þ.e. Reykjavík, Vesturland, Vestfirði, Norðurland vestra, Norðurland eystra, 

Austurland, Suðurland og Reykjanes. Með setningu laganna varð sýslustjórn í héraði í 

höndum embættismanna með embættistitilinn ,,sýslumaður“ en  embættistitillinn 

,,bæjarfógeti“ var lagður niður. Jafnframt varð sú breyting að sýslur landsins voru ekki lengur 

formlegar stjórnsýslueiningar og umdæmi sýslumanna voru ekki lengur afmörkuð í lögum 

heldur var landinu skipt upp í 27 umdæmi er ákveðin skyldu með reglugerð, en aðseturstaðir 

sýslumanna taldir upp í lögunum. Í rökstuðningi var m.a. vísað til þess að breyttar aðstæður, 

svo sem í samgöngum hefðu kallað á breytingar á umdæmaskipan. Þá var lögunum ætlað að 

auka þjónustu sýslumannsembætta við almenning og var í 1. mgr. 13. gr. laganna kveðið  á 

um að ráðherra gæti ákveðið að hafa útibú utan aðsetursstaðar sýslumanns,  enda gerði ný 

tækni nú slíkt mögulegt.26  

 

                                                           
24

 Frumvarp til laga um aðskilnað dómsvalds og umboðsvalds í héraði.  
25

 Björn Bjarnason. ,,Minnisvarði um aðskilnað dómsvalds og umboðsvalds“. (Ræða, 14. desember, 2008). 
http://www.bjorn.is/greinar/nr/4743 
26

 Frumvarp til laga um aðskilnað dómsvalds og umboðsvalds í héraði. 



  

26 
 

Setning laga um aðskilnað dómsvalds og umboðsvalds kallaði á ýmsar breytingar á 

öðrum lögum sérstaklega á sviði réttarfarslöggjafar, en auk þess þurfti að breyta ýmsum 

lögum er fjölluðu um viðfangsefni sýslumanna. Dómstólar höfðu fram að gildistöku laganna 

farið með ýmis önnur verkefni en uppkvaðningu dóma, s.s. framkvæmd borgaralegrar 

hjónavígslu, ýmsar leyfisveitingar o.fl. Hafði þetta tíðkast í mörgum ríkjum Vestur-Evrópu þó 

svo að í þeim löndum hafi í meginatriðum verið skilið á milli dómsvalds og  

framkvæmdarvalds.  Þeirri skoðun óx fiskur um hrygg að þessi ,,önnur“ verkefni ættu ekki 

heima hjá dómstólum þar sem þau myndu hindra þá í því að sinna meginverkefnum sínum 

sem skyldi. Í september 1986 samþykkti ráðherranefnd Evrópuráðsins tillögu þar sem m.a. 

var mælt með því við aðildarríkin, að slík verkefni skyldu flutt frá dómstólum til úrlausnar 

annarra aðila. Með setningu laganna um aðskilnað dómsvalds og umboðsvalds voru þessi 

,,önnur“  verkefni færð til embætta sýslumanna. Jafnframt var sýslumönnum falið að annast 

ýmis verkefni sem áður höfðu heyrt undir dómsmálaráðuneytið, eins og útgáfu 

lögskilnaðarleyfa og málefni varðandi umgengnisrétt barna og foreldra. Þá sagði í 

athugasemdum með frumvarpinu að frekari athugun væri áformuð um það hvaða verkefni 

mætti færa úr stjórnarráðinu til sýslumanna, m.a. varðandi leyfisveitingar og einnig áfrýjun 

stjórnsýsluúrskurða sýslumanna til ráðuneytis, þar sem slík skipan þótti horfa til aukins 

réttaröryggis almennings og væri tíðkuð í nágrannaríkjum. 27 

Ný lög um meðferð opinberra mála, lög nr. 19/1991, tóku einnig gildi þann 1. júlí 

1992, og í kjölfarið var lögreglustjórum (sem í öllum tilvikum, nema í Reykjavík, voru einnig 

sýslumenn) falið ákæruvald í málum sem vörðuðu  brot á umferðarlögum, áfengislögum og 

öðrum lögum en almennum hegningarlögum, áður ótöldum, enda lægju ekki þyngri viðurlög 

en sektir, upptaka eigna eða varðhald við broti.28  

Sú breyting fólst í lögum um aðskilnað dómsvalds og umboðsvalds í héraði nr. 

92/1989,  eins og áður sagði að umdæmi sýslumanna voru ekki lengur afmörkuð í lögum 

heldur var landinu skipt upp í 27 umdæmi er ákveðin skyldu með reglugerð og aðseturstaðir 

sýslumanna taldir upp í lögunum. Nokkur breyting varð á umdæmaskipun embættanna, en 

sama dag og lögin tóku gildi tók einnig gildi reglugerð nr. 57/1992 um stjórnsýsluumdæmi 

sýslumanna. Sveitarfélögin Seltjarnarnes, Mosfellsbær, Kjalarneshreppur og Kjósarhreppur 

 Sama heimild.  

 Lög um meðferð opinberra mála nr. 19/1991. (Felld úr gildi með lögum nr. 88/2008). 
http://www.althingi.is/lagas/135b/1991019.html 

fluttust í umdæmi sýslumannsins í Reykjavík og þá minnkaði umdæmi sýslumannsins í 

Hafnarfirði sem því nam. Svalbarðsstrandarhreppur og Grýtubakkahreppur færðust úr 

umdæmi sýslumannsins á Húsavík til sýslumannsins á Akureyri. Sveitarfélögin 

Skriðdalshreppur, Vallahreppur, Eiðahreppur og Egilsstaðir fluttust úr umdæmi 

sýslumannsins á Eskifirði í umdæmi sýslumannsins á Seyðisfirði og þá var 

Norðsfjarðarhreppur færður úr umdæmi sýslumannsins á Eskifirði í umdæmi sýslumanns í 

Neskaupstað. Þá stækkaði umdæmi sýslumanns í Keflavík nokkuð á kostnað embættis 

sýslumannsins á Keflavíkurflugvelli, þar sem íbúabyggð utan afgirtra svæða varnarliðsins 

fluttist til Keflavíkur af Keflavíkurflugvelli.29 

Samkvæmt fyrirliggjandi gögnum er ekki að sjá annað en að um þessa breytingu á 

umdæmamörkum, sbr. reglugerð nr. 57/1992, hafi verið nokkuð almenn sátt. Þá virðist 

nokkuð rík sátt hafa ríkt um þá meginbreytingu sem fólst í lögunum þ.e. aðskilnaður 

dómsvalds og framkvæmdavalds. Hins vegar voru ekki allir á eitt sáttir hvernig það skyldi 

gert. Sýslumannafélag Íslands lýsti t.d. yfir stuðningi sínum við höfuðmarkmið frumvarpsins, 

þ.e. aðskilnað dómsvalds og framkvæmavalds, en benti á einfaldari og kostnaðarminni leiðir 

að því markmiði. Í umsögn félagsins um frumvarpið komu fram áhyggjur um framtíð 

sýslumanna- og bæjarfógetaembættanna og stafsfólks þeirra myndi frumvarpið ná fram að 

ganga og að með lögfestingu frumvarpsins væri höggvið að rótum sýslumanna- og 

bæjarfógetaembættanna.30 Þá komu fram áhyggjur hjá sýslumönnum um að fyrirhugaðar 

breytingar kæmu til með að dragi úr þjónustunni úti á landi. Töldu sýslumenn m.a. að 

hentugri leið væri að taka löggæsluþáttinn frá embættunum, en hafa dómsmálin þar 

áfram.31 

Dómmálaráðherra taldi þessa gagnrýni ekki á rökum reista og taldi að ekki væri verið 

að svipta sýslumenn störfum sínum, þvert á móti væri verið að skilgreina ýmis verkefni sem 

áður höfðu talist til dómsvalds sem stjórnsýsluverkefni, s.s. þinglýsingar. Með breytingunni 

væri stefnt að því að sýslumannsembættin yrðu alhliða þjónustumiðstöðvar 

                                                           
29

 Reglugerð um stjórnsýsluumdæmi sýslumanna nr. 57/1992.  (Felld úr gildi með reglugerð nr. 66/2007). 
http://www.reglugerd.is/interpro/dkm/WebGuard.nsf/key2/057-1992 og  
Morgunblaðið.,,Aðskilnaður dómsvalds og umboðsvalds verður algjör hér á landi  í dag“. (Frétt, 1. júlí 1992). 
http://www.mbl.is/greinasafn/grein/89110/?item_num=6&dags=1992-07-01 
30

 Umsögn Sýslumannafélags Íslands um frumvarp til laga um aðskilnað dómsvalds og umboðsvalds í héraði.   
(8. júlí 1988). 
31

 Tíminn. ,,Sakamálin heyri ekki beint undir sýslumann.“  (Frétt.  21. nóvember 1987). 
http://timarit.is/view_page_init.jsp?issId=280048&pageId=4042745&lang=is&q=framkv%E6mdavalds%20og%2
0d%F3msvalds 

http://timarit.is/view_page_init.jsp?issId=280048&pageId=4042745&lang=is&q=framkv%E6mdavalds%20og%20d%F3msvalds


  

28 
 

framkvæmdavaldsins í hverju héraði, en slíkt myndi þýða aukna þjónustu við fólk, 

sérstaklega úti á landi.32 

 

2.1.2 Tillögur að breytingum er komu fram á árunum 1993- 1996  

Einungis um ári eftir að lög nr. 92/1989 tóku gildi, kom dómsmálaráðherra fram með tillögu 

um fækkun sýslumannsembætta, þó svo að málið næði ekki það langt að lagt hefði verið 

fram frumvarp til breytingar á lögum nr. 92/1989. Hins vegar var í frumvarpi til fjárlaga fyrir 

árið 1994 gert ráð fyrir að sýslumannsembættum myndi fækka um níu, þ.e. úr 27 í 18. Var 

gert ráð fyrir sameiningu sýslumannsembættanna á höfuðborgarsvæðinu í eitt embætti í 

Reykjavík og að eitt embætti yrði á Austfjörðum, þ.e. á Eskifirði. Embættið í Bolungarvík 

skyldi lagt niður og sameinað embættinu á Ísafirði og embættið í Borgarnesi lagt undir 

embættið á Akranesi. Embættið í Búðardal yrði einnig lagt niður og það sameinað embættinu 

í Stykkishólmi og embættið á Ólafsfirði sameinað embættinu á Akureyri. Loks var gert ráð 

fyrir að embættið í Vík í Mýrdal myndi sameinast embættinu á  Hvolsvelli.33 Tillögurnar náðu 

ekki fram að ganga en mikil umfjöllun varð um þær og sitt sýndist hverjum.  

Í ræðu fjármálaráðherra þegar hann mælti fyrir frumvarpinu á Alþingi kom fram  að 

styrkja ætti þjónustu ríkisins við almenning með sameiningu stofnana, en slík hagræðing 

myndi spara verulega fjármuni, og væri fækkun sýslumannsembætta liður í því átaki.34 

Skipaður var starfshópur á vegum dóms- og fjármálaráðuneytisins til þess m.a. að vinna að 

breytingu á lögum nr. 92/1989, til þess að unnt væri að hrinda þessari hugmynd í 

framkvæmd. Í nóvember 1993 skilaði starfshópurinn greinargerð en hann hafði farið yfir 

forsendur frumvarps til fjárlaga fyrir árið 1994 hvað sameiningu sýslumannsembætta 

varðaði. Var niðurstaðan sú að fækkun sýslumannsembætta myndi á árinu 1994 geta sparað 

ríkinu u.þ.b. 175 milljónum króna.35 

Í áliti meirihluta allsherjarnefndar Alþingis um fjárlagafrumvarpið, kom fram að 

nefndin hefði kynnti sér sérstaklega tillögur um sameiningu sýslumannsembætta. Skoðanir 

væru skiptar um tillögurnar og hefðu fulltrúar sýslumanna lýst yfir efasemdum um að 

 Dagur. „Aukin þjónusta við almenning.“ (Frétt. 20. apríl 1988). 
http://timarit.is/view_page_init.jsp?issId=207892&pageId=2682941&lang=is&q=A%F0skilna%F0ur%20og%20fr
amkv%E6mdavalds 
33

 Frumvarp til fjárlaga fyrir árið 1994. http://www.althingi.is/altext/117/s/pdf/0001.pdf 
34

 Friðrik Sófusson. Framsöguræða vegna frumvarps til fjárlaga fyrir árið 1994. (12.október 1993). 
http://www.althingi.is/altext/117/10/r12133954.sgml 
35

 Dómsmálaráðuneytið – fjármálaráðuneytið. Greinargerð um fækkun sýslumannsembætta og sameiningu 
héraðsdómstóla á Norðurlandi. (Nóvember 1993).  

http://timarit.is/view_page_init.jsp?issId=207892&pageId=2682941&lang=is&q=A%F0skilna%F0ur%20og%20framkv%E6mdavalds
http://timarit.is/view_page_init.jsp?issId=207892&pageId=2682941&lang=is&q=A%F0skilna%F0ur%20og%20framkv%E6mdavalds
http://www.althingi.is/altext/117/s/pdf/0001.pdf
http://www.althingi.is/altext/117/10/r12133954.sgml

markmið tillagnanna næðust nema að takmörkuðu leyti.36 Í áliti minnihluta allherjarnefndar 

um frumvarpið er vísað til þeirrar skoðunar sem fram kom á fundi með fulltrúum sýslumanna 

um að til greina kæmi að sameina einhver sýslumannsembætti, en slíkt yrði að gerast að 

undangenginni ítarlegri athugun á öllum hliðum málsins, þar sem metið yrði hvernig unnt 

væri að spara sem mest án þess að draga um of úr þjónustu. Slík athugun lægi alls ekki fyrir 

og því væri ekki vitað hver sparnaðurinn yrði af tillögunni. Var vísað til þess að sýslumenn 

teldu að á sumum stöðum væri sameining sýslumannsembætta útilokuð nema haldið væri 

áfram að hafa útibú á þeim stöðum þar sem embætti yrðu lögð niður. Höfðu sýslumenn bent 

á að engin áætlun lægi fyrir um hversu mikil þjónusta yrði veitt á þessum stöðum. Jafnframt 

vísaði minnihluti allsherjarnefndar til greingargerðar sem sýslumennirnir í Kópavogi og 

Hafnarfirði afhentu nefndinni um embætti sín þar sem bent var á ýmis atriði sem hefðu í för 

með sér aukinn kostnað og óþægindi sem fylgja myndu skipulagsbreytingunni.37 

Minnihluti  fjárlaganefndar dróg í efa að hinn mikli sparnaður,  sem frumvarpið gerði 

ráð fyrir vegna fækkunar sýslumannsembætta væri raunhæfur. Benti minnihluti 

nefndarinnar á að nefndin hefði ekki fengið neinar upplýsingar sem rökstyddu þann sparnað 

auk þess sem ólíklegt væri að þessar tillögur nytu stuðnings meirihluta þingmanna. Taldi 

minnihluti fjárlaganefndar tillögurnar lítt ígrundaðar og engan rökstuðning væri að finna fyrir 

því í frumvarpinu að þessi sparnaður myndi nái fram að ganga nema þjónusta embættanna 

yrði stórlega skert.38 

Þegar skoðaðar eru heimildir frá þessum tíma, s.s. dagblöð og héraðsfréttablöð 

kemur í ljós að mikil andstaða var um tillögurnar, bæði meðal stjórnarliða á Alþingi og 

sýslumanna en einnig í samfélaginu almennt. Bæjarstjórnir ályktuðu og þingmenn höfðu sig í 

frammi s.s. með blaðaskrifum. Ljóst var að samstöðu skorti innan stjórnarflokkanna, sem 

m.a. kom fram í því að tveir stjórnarþingmenn fluttu þingsályktunartillögu um að ríkisstjórnin 

myndi skipa nefnd er undirbyggi flutning verkefna frá stjórnsýslustofnunum ríkisins í 

Reykjavík til sýslumannsembættanna þannig að unnt væri að stefna að því að embættin yrðu 

að almennum umboðsstofnunum fyrir svæðisbundna stjórnsýslu framkvæmdarvaldsins í 

héraði. Í greinargerð með tillögunni kom fram að flutningsmenn töldu það forgangsmál að 

 Nefndarálit meirihluta allsherjarnefndar Alþingis um frumvarp til fjárlaga fyrir árið 1994. Fylgiskjal I. (16. 
nóvember 1993). http://www.althingi.is/altext/117/s/0325.html 
37

 Nefndarálit minnihluta allsherjarnefnd Alþingis um frumvarp til fjárlaga fyrir árið 1994. Fylgiskjal II. (16. 
nóvember 1993).  http://www.althingi.is/altext/117/s/0325.html 
38

 Nefndarálit minnihluta fjárlaganefnd Alþingis um frumvarp til fjárlaga fyrir árið 1994. (8. desember 1993). 
http://www.althingi.is/altext/117/s/0334.html 

sýslumannsembættin á landsbyggðinni yrðu efld með flutningi nýrra verkefna til þeirra frá 

stjórnsýslustöðvum ríkisins í Reykjavík, slíkt myndi styrkja búsetu og lífskjör á landsbyggðinni 

og fela jafnframt í sér sparnað og hagræðingu fyrir ríkissjóð auk þess að styðja þjónustu 

ríkisins við fólkið í landinu.39
 

Bæjarstjórn Seyðisfjarðar var ein þeirra bæjarstjórna sem mótmælti framkomnum 

hugmyndum um fækkun sýslumannsembætta harðlega. Lagði hún til að verkefni 

sýslumannsembættanna yrðu aukin og þau efld og taldi að slíkar aðgerðir væru raunhæf 

byggðastefna.40  Segja má að í afstöðu bæjarstjórnar Seyðisfjarðar endurspeglist að nokkru 

sú ónægja sem var á landsbyggðinni með þessar hugmyndir. Í greingargerð með tillögu 

bæjarstjórnar Seyðisfjarðar sagði m.a.:  

Burtséð frá meintri hagræðingu þá er það skelfilegt áfall í 900 manna samfélagi ef 8-

10 störf eru þurrkuð út, si svona, með einu pennastriki. Við ætlumst til þess af 

ríkisvaldinu að slíkt sé ekki gert nema að vel athuguðu ráði, og af óumflýjanlegum 

orsökum. Bæjarstjórn Seyðisfjarðar bendir á aðra og skynsamlegri leið varðandi 

sýslumannsembættin. Leið sparnaðar og hagræðingar, leið sem styrkir byggð en rýfur 

ekki niður, leið til aukinnar þjónustu sem víðast um landið en ekki minnkaðrar. Bent er 

á að auka verkefni sýslumanna sem umboðsmanna ríkis í héraði. Styrkja embætti 

þeirra með auknum verkefnum og tryggja þar með byggðirnar sem hýsa þessi 

embætti og starfsmenn þeirra. Slagur landsbyggðarinnar við duttlunga móður 

náttúru er ærinn þó þar bætist ekki við slagur á slagur ofan við duttlunga hins 

pólitíska miðstjórnarvalds, sem nú virðist haldið einhvers konar miðsóknaræði. Þegar 

tæknin eykst og upplýsingar renna um trefjar ljósleiðara fram og til baka vítt og breitt 

um landið, er engin forsenda fyrir samþjöppun þjónustu og byggðar í einhverja fáa 

punkta. Þessi nýja tækni ásamt síbættum samgöngum gefur þvert á móti möguleika 

til að til að efla og bæta það þjónustukerfi sem fyrir er, jafnvel með minni tilkostnaði 

en áður. Þannig má svara kalli tímans án þess að vega að rótum gamalgróinna 

 Tillaga til þingsályktunar um flutning verkefna frá stjórnsýslustofnunum ríkisins í Reykjavík til 
sýslumannsembættanna.  http://www.althingi.is/dbabin/Aferill.pl?ltg=117&mnr=151 

 Austurland.  ,,Aukin verkefni sýslumannsembætta flokkast undir raunhæfa byggðarstefnu.“ (Frétt, 22. 
september 1993). 
http://timarit.is/view_page_init.jsp?issId=344351&pageId=5393775&lang=is&q=s%FDslumannsemb%E6tta%20

samfélaga, sem hafa verið, eru og eiga að vera áfram um ókomin ár, hornsteinn 

íslensks þjóðfélags.41 

 

En ekki voru allir á sömu skoðun og bæjarstjórn Seyðisfjarðar og var á þessum tíma 

nokkrum sinnum í fjallað um um fækkun sýslumannsembætta bæði í Reykjavíkurbréfi 

Morgunblaðsins og leiðara þess. Í leiðara blaðsins þann 4. september 1993 eru færð rök fyrir 

fækkun embættanna, s.s. að brýn þörf sé að draga úr kostnaði, hvar sem er í ríkiskerfinu auk 

þess sem sýsluskipanin hér á landi sé gömul, taki ekki mið af nútímaþörfum og mörg 

sýslumannsembætti séu óhagkvæmar rekstrareiningar, en sameining þeirra gæti stuðlað að 

aukinni hagkvæmni og eflingu embættanna. Var einnig vísað til þess að þessar tillögur um 

skipulagsbreytingar á embættunum féllu að áætlunum um breytta byggðastefnu, hvað 

sýslumannsembættin á landsbyggðinni varðaði, en í endurskoðri byggðastefnu væri lögð 

áhersla á að veita fremur góða þjónustu á færri stöðum heldur en þjónustu á mörgum 

stöðum, sem e.t.v. stæði ekki undir nútímakröfum. Jafnframt var vísað til þess að samgöngur 

og fjarskipti hefðu batnað. Loks var bent á að með breytingunum þá myndu 

löggæsluumdæmin stækka og löggæsla í ýmsum tilfellum eflast.42 

Í frétt Morgunblaðsins frá þessum tíma kom fram nokkur andstaða hjá  sýslumönnum 

þeirra embætta sem fyrirhugað var að sameina öðrum, t.d. vísaði sýslumaðurinn í 

Hafnarfirði, til þess að það embætti hefði komið mjög vel út sem rekstrareining og efaðist 

hann um að það að leggja embættið niður myndi skila sparnaði í ríkisrekstri.43 Sama kom 

fram hjá sýslumanninum í Kópavogi, þar sem hann fullyrti að embætti sýslumannsins í 

Kópavogi veitti ódýrustu þjónustu miðað við íbúa af öllum sýslumannsembættum landsins og 

vandséð væri hvernig sparnaður næðist með því að leggja embættið niður.44 Þeirri 

fullyrðingu að embættið í Kópavogi væri það ódýrasta á landinu miðað við íbúafjölda var þó 

mótmælt í grein sýslumannsins í Reykjavík í Morgunblaðinu þann 8. september 1993 þar sem 

hann benti enn fremur á að hæpið væri að tillaga dómsmálaráðherra um fækkun 

sýslumannsembætta samrýmdist tillögu stjórnar Byggðastofnunar, að ályktun Alþingis um 
                                                           
41

 Sama heimild. 
42

 Morgunblaðið. ,,Sameining sýslumannsembætta.“ (Leiðari, 4. september 1993). 

http://timarit.is/view_page_init.jsp?issId=125788&pageId=1791404&lang=is&q=f%E6kkun%20s%FDs
lumannsemb%E6tta  
43

 Morgunblaðið. ,,Sýslumenn andvígir hugmyndum um sameiningu.“(Frétt, 3. september 1993). 
http://www.mbl.is/greinasafn/grein/111433/ 
44

 Morgunblaðið. ,,Ódýrasta embætti landsins.“ (Frétt, 5. september 1993). 
http://www.mbl.is/greinasafn/grein/111554/?item_num=19&dags=1993-09-05 

http://timarit.is/view_page_init.jsp?issId=125788&pageId=1791404&lang=is&q=f%E6kkun%20s%FDslumannsemb%E6tta
http://timarit.is/view_page_init.jsp?issId=125788&pageId=1791404&lang=is&q=f%E6kkun%20s%FDslumannsemb%E6tta

stefnumótandi Byggðaáætlun 1994-1997, um að stefnt skyldi að því að draga ekki úr þeirri 

opinberu þjónustu á vegum ríkisins sem nú væri veitt á landsbyggðinni.45  

Tillögur dómsmálaráðherra um fækkun sýslumannsembætta úr 27 í 18 náðu ekki 

fram að ganga, eins og fyrr segir, en í janúar 1994 skipaði dóms- og kirkjumálaráðherra nefnd 

sem hafði það verkefni að gera tillögur um aukin verkefni sýslumannsembætta og hvernig 

styrkja mætti embættin í sessi. Kom nefndin fram með tillögur um tilfærslu verkefna til 

embættanna, s.s. sáttastörf og smámálameðferð á sviði einkamála, úrskurðarvald í 

forsjármálum, frumrannsókn í minniháttar skattlagabrotum og að auka ákæruvald 

lögreglustjóra. Þótt nefndinni hefði ekki verið ætlað að gera tillögur um fækkun 

sýslumannsembætta bentu einstakir nefndarmenn á að það væri forsenda fyrir því að fela 

sýslumönnum aukin verkefni að minnstu embættin væru sameinuð nálægum embættum.46   

Mat nefndarinnar var að efla ætti sýslumannsembætti landsins sem 

þjónustumiðstöðvar fyrir ríkisvaldið í héraði þó ekki ætti að ganga svo langt að gera þau að 

miðstöðvum fyrir alla þjónustu ríkisvaldsins í héraði.47  

Á haustþingi árið 1995, var lagt fram á Alþingi frumvarp til laga um ráðstafanir í 

ríkisfjármálum á árinu 1996. Í 21. gr. frumvarpsins var m.a. lögð til breyting á lögun nr. 

92/1989, um aðskilnað dómsvalds og umboðsvalds í héraði, með síðari breytingum, þess 

efnis að sýslumannsembættin í Ólafsfirði og Bolungarvík yrðu lögð niður. Var gert ráð fyrir að 

embættið í Ólafsfirði heyrði undir embætti sýslumannsins á Akureyri og embættið í 

Bolungarvík undir embætti sýslumannsins á Ísafirði. Í athugasemdum við frumvarpið var 

tekið fram að fjarlægðin milli Ísafjarðar og Bolungarvíkur væri um 15 km og milli Ólafsfjarðar 

og Dalvíkur væru 18 km, en þar væri útibú frá sýslumannsembættinu á Akureyri. Sagði 

jafnframt í athugasemdum með frumvarpinu að sú fækkun sýslumannsembætta sem fælist í 

frumvarpinu væri aðeins fyrsta skrefið í fyrirhugaðri endurskipulagningu á umdæmismörkum 

embættanna um land allt.48 Sú hugmynd sem komið hafði fram tveimur árum áður, um 

                                                           
45

 Jón Skaftason. ,,Athugasemd að gefnu tilefni.“  Morgunblaðið (8. september 1993). 
http://timarit.is/view_page_init.jsp?issId=125797&pageId=1791689&lang=is&q=f%E6kkun%20s%FDslumannse
mb%E6tta 
46

 Dómsmálaráðuneytið. Greinargerð nefndar um aukin verkefni sýslumanna. (Maí 1995).  
47

 Sama heimild. 
48

 Frumvarp til laga um ráðstafanir í ríkisfjármálum á árinu 1996.  
http://www.althingi.is/altext/120/s/0306.html 

http://timarit.is/view_page_init.jsp?issId=125797&pageId=1791689&lang=is&q=f%E6kkun%20s%FDslumannsemb%E6tta

fækkun sýslumannsembætta úr 27 í 18, þótti of stórtæk og var talið heppilegra að ná 

markmiðunum með því að hafa skrefin frekar styttri og fleiri.49  

Í ræðu dómsmálaráðherra á Alþingi í desember 1995, í umræðum um frumvarp til 

ráðstafana í ríkisfjármálum árið 1996, kom fram að sú tillaga að leggja niður embættin á 

Ólafsfirði og í Bolungarvík væri hluti af sparnaðarráðstöfunum dómsmálaráðuneytinsins. 

Lagði ráðherrann áherslu á að ekki væri um langan veg að fara fyrir íbúa þessara 

sveitarfélaga til að sækja sýslumannsþjónustu annað, annaðhvort til næsta 

sýslumannsembættis eða næsta útibús sýslumannsembættis. Þá hefðu aðstæður breyst m.a. 

bæði vegna bættra samgangna og bættra fjarskiptatækni og því væri eðlilegt að huga að 

breytingum á staðsetningu embættanna. Væri þetta fyrsta skrefið í sameiningu fleiri 

sýslumannsembætta, en sameining embætta væri nauðsynleg til þess að ná fram sparnaði og 

minnka kostnað við yfirstjórn.50 

Þá lýsti dómsmálaráðherra því yfir að sá fjárlagaramminn sem hans ráðuneyti væri 

settur af ríkisstjórninni væri það þröngur að nauðsynlegt væri að grípa til sparnaðaraðgerða í 

yfirstjórninni.51 

Ekki verður séð að á þessum tíma hafi legið fyrir skýr stefna hjá stjórnvöldum um hver 

næstu skref skyldu vera varðandi sameiningu sýslumannsembætta og engar upplýsingar 

liggja fyrir um það af hverju lagt var til að embættin á Ólafsfirði og á Bolungarvík  skyldu lögð 

niður en ekki einhver önnur, og er sérstaklega vikið að þessu í nefndaráliti minnihluta 

efnahags- og viðskiptanefndar.52 Er skemmst frá því að segja að þessi tillaga mætti mikilli 

andstöðu heimamanna. Bæði bæjarstjórn Bolungarvíkur og bæjarráð Ólafsfjarðar ályktuðu 

um málið og töldu tillögurnar illa rökstuddar, þær fælu í sér skerta þjónustu við íbúa 

sveitarfélaganna og væru upphafið að enn frekari fækkun embætta á landsbyggðinni. Var 

skorað á þingmenn kjördæmanna að beita sér fyrir því að fallið yrði frá þessum 

hugmyndum.53 

 Þorsteinn Pálsson.  Ræða við 1. umræðu um frumvarp til laga um ráðstafanir í ríkisfjármálum á árinu 1996.  
(8. desember 1995). http://www.althingi.is/altext/120/12/r08154120.sgml 
50 Sama heimild. 

 Dagur. ,,Sýslumannsembættið í Ólafsfirði. Forsendur hafi í engu breyst.“ (Frétt, 9. nóvember 1995.) 
http://timarit.is/view_page_init.jsp?issId=209804&pageId=2713302&lang=is&q=S%FDslumannsemb%E6tti%F0

 Nefndarálit minnihluta efnahags- og viðskiptanefnd Alþingis um frumvarp til laga um ráðstafanir í 
ríkisfjármálum á árinu 1996. (19. desember 1995). http://www.althingi.is/altext/120/s/0443.html 
53 Morgunblaðið.  ,,Sýslumannsembætti verði ekki lagt niður.“ (Frétt, 5. október 1995. 

Hvort sem afstaða heimamanna hafði áhrif eða ekki þá lagði meirihluta efnahags- og 

viðskiptanefndar til í nefndaráliti sínu, sem lagt var fram eftir 1. umræðu frumvarpsins, að 

horfið yrði frá tillögu um að leggja embættin niður. Sagði í nefndarálitinu að ástæða þess 

væri sú að dómsmálaráðherra hefði í hyggju skipa nefnd til að fjalla um skipan 

stjórnsýsluumdæma og aðsetur sýslumanna og skyldi nefndin hafa það verkefni að kanna 

hvernig þjónustu sýslumannsembætta við íbúana yrði hagkvæmast fyrir komið.54 Tillaga 21. 

gr. frumvarps til laga um ráðstafanir í ríkisfjármálum á árinu 1996, þar sem lagt var til að 

sýslumannsembættin í Ólafsfirði og Bolungarvík yrðu lögð niður var því dregin til baka og 

ekki kom til þess að embættin yrðu lögð niður á þessum tíma. 

Árið 1996 skipaði dómsmálaráðherra, nefnd þingmanna til þess að fjalla um 

möguleika á sameiningu sýslumannsembætta. Skoðaði nefndin greinargerð fyrrnefndrar 

nefndar um aukin verkefni sýslumanna og gerð er grein fyrir hér að framan. Taldi 

þingmannanefndin að sum verkefnin sem nefnd voru í greinargerðinni væru svo vandasöm 

að minnstu embættunum yrði vart að óbreyttu falið að annast þau. Tillögurnar 

þingmannanefndarinnar gerðu ráð fyrir sparnaði og hagræðingu sem féllst fyrst og fremst í 

sparnaði í yfirstjórn. Kom fram hjá nefndinni að smæð embættanna væri veruleg hindrun 

þess að unnt væri að flytja til þeirra aukin verkefni. Sameiningin væri til þess fallin að styrkja 

embættin þar sem þá væri unnt að fela þeim fleiri verkefni. Var jafnframt gengið út frá því að 

nauðsynlegt væri að hafa áfram afgreiðslustaði á öllum þeim stöðum þar sem væri þegar 

aðsetur sýslumanns eða afgreiðslustaður þar sem annað myndi leiða til skertrar þjónustu við 

íbúa landsins. Þá kom fram hjá nefndinni að til greina kæmi samvinna við skrifstofur 

sveitarfélaga um ýmis verkefni, s.s. símsvörun, bókhald o.fl., þar sem slíkt gæti verið til enn 

frekari hagræðingar fyrir báða aðila. Taldi nefndin nokkra sameiningarkosti koma til greina. Í 

fyrsta lagi eitt sýslumannsembætti í hverju kjördæmi, í öðru lagi að tvö embætti væru í 

hverju umdæmi utan Reykjavíkur og í þriðja lagi að sameina fámennustu embættin við 

nærliggjandi umdæmi.55  

Hugmyndirnar nefndarinnar fengu ekki hljómgrunn innan ríkisstjórnar og 

stjórnarflokka og nefndin lauk ekki formlega störfum með skýrslu til ríkisstjórnar.  

                                                                                                                                                                                     
Morgunblaðið.  ,,Bolvíkingar mótmæla.“  (Frétt 7. október 1995). 
http://www.mbl.is/greinasafn/grein/226129/?item_num=13&dags=1995-10-07 og 

  
54 Nefndarálit meirihluta efnahags- og viðskiptanefnd Alþingis um frumvarp til laga um ráðstafanir í 

ríkisfjármálum á árinu 1996. (19. desember 1995). http://www.althingi.is/altext/120/s/0437.html 

 Sigurður Tómas Magnússon og Högni S. Kristjánsson.  

2.1.3 Embætti sýslumannsins í Neskaupstað lagt niður 

Með lögun nr. 95/1999 er tóku gildi 1. janúar 2000 var lögum nr. 92/1989 um 

framkvæmdarvald ríkisins í héraði breytt á þann veg að stjórnsýsluumdæmum sýslumanna 

var fækkað um eitt, þ.e. úr 27 í 26.  Með lögunum var embætti sýslumannsins í Neskaupstað 

lagt niður og í kjölfarið var reglugerð nr. 57/1992, um stjórnsýsluumdæmi sýslumanna breytt 

og stjórnsýsluumdæmi sýslumannsins á Eskifirði stækkað sem umdæmi sýslumannsins í 

Neskaupstað nam.56 

Tilefni breytingarinnar var sameining Eskifjarðarkaupstaðar, Neskaupstaðar og 

Reyðarfjarðarhrepps í eitt sveitarfélag í júní 1998, en hið nýja sveitarfélag, Fjarðabyggð, náði 

yfir allt stjórnsýsluumdæmi sýslumannsins í Neskaupstað og hluta stjórnsýsluumdæmis 

sýslumannsins á Eskifirði. Þótti óheppilegt að í einu og sama sveitarfélagi væru umdæmi 

tveggja sýslumanna. Engu að síður var áfram gert ráð fyrir að í Neskaupstað yrði rekin 

skrifstofa sýslumanns og útibú lögreglu og þannig tryggt að þjónusta við íbúa Neskaupstaðar 

yrði ekki skert.57 Fjarðabyggð setti sig ekki upp á móti breytingunni að því tilskildu að 

þjónustan í Neskaupstað yrði ekki skert og tryggt yrði að löglærður fulltrúi hefði þar búsetu 

og starfaði við útibúið.58 Samtök sveitarfélaga á Austurlandi lýstu sig einnig samþykk 

frumvarpinu, en vísuð jafnframt til samþykktar Fjarðabyggðar um málið.59 Þá mælti 

sýslumannafélagið með því að frumvarpið yrði samþykkt.60 Sátt virðist hafa verið um 

breytinguna og urðu litlar umræður um hana á Alþingi. 

 

2.1.4 Lögreglustjórnun færð frá 10 embættum – breyting á umdæmaskipun - 

fækkun embætta um eitt  

Umræða um sameiningu ríkisstofnana, aukna þjónustu og skilvirkari ríkisrekstur hélt áfram 

og á fundi með sýslumönnum haustið 2003, tilkynnt dómsmálaráðherra að hann hefði í 

hyggju að skipa þriggja manna verkefnisstjórn til leiða undirbúning að breyttri skipan 

löggæslunnar og stækkun lögregluumdæma. Kom fram í máli hans að ekki væri stefnt að 

 Frumvarp til laga um breytingar á lögum um framkvæmdarvald ríkisins í héraði, nr. 92/1989.  
http://www.althingi.is/altext/125/s/0066.html 

 Sama heimild. 

 Umsögn Fjarðabyggðar um frumvarp til laga um breytingar á lögum um framkvæmdarvald ríkisins í héraði,  
    nr. 9/1989. (Bréf 5. nóvember 1999). 
59

 Umsögn Sambands sveitarfélaga í Austurlandskjördæmi um frumvarp til laga um breytingar á lögum um 
    framkvæmdarvald ríkisins í héraði, nr. 9/1989. (Bréf dags. 7. desember 1999).  

 Umsögn Sýslumannafélags Íslands um frumvarp til laga um breytingar á lögum um framkvæmdarvald ríkisins   
    í héraði, nr. 9/1989. (Bréf dags. 8. nóvember 1999).  

fækkun sýslumanna og byggðist það í fyrsta lagi á því að miklu skipti fyrir byggðir landsins, að 

ekki væri sett sem markmið að draga þar úr þeim styrk, sem fælist í starfrækslu 

sýslumannsembættanna og þjónustunni á þeirra vegum. Jafnframt lýsti ráðherra því 

sjónarmiði sínu að inntak í embættisfærslu sýslumanna þyrfti ekki endilega að vera alls 

staðar hið sama.61 Í kjölfarið skipaði ráðherra verkefnisstjórn til að semja tillögur að nýskipan 

lögreglumála og er þetta sjónarmið ítrekað í skipunarbréfi verkefnisstjórnarinnar.62  

Meginhlutverk verkefnisstjórnarinnar var tvíþætt. Annars vegar að móta 

löggæsluáætlun til næstu ára og hins vegar að koma með hugmyndir að nýju skipulagi 

lögreglunnar í landinu. Unnið skyldi að breytingum á umdæmaskipan lögregluembætta og 

innra starfi lögreglunnar, án þess að  sýslumönnum yrði fækkað. Nefndin skilaði skýrslu í 

janúar 2005. Að mati verkefnisstjórnarinnar var stækkun umdæma og sameining lögregluliða 

forsenda fyrir umbótum á þessu sviði. Verkefnisstjórnin kaus að setja ekki fram endanlegar 

tillögur varðandi fjölda embætta, en í vísaði í stað þess til nokkurra mismunandi útfærslna 

sem fram komu í skýrslum sem verkefnisstjórnin aflaði. Taldi verkefnastjórnin í þessu 

sambandi hins vegar æskilegt, að lögregluumdæmin yrðu einungis fimm til sjö talsins.  Var 

það rökstutt með því að vegna smæðar ættu mörg lögreglulið erfitt með að sinna lögbundnu 

hlutverki sínu, en stærri umdæmi og sameining lögregluliða myndi efla styrk lögreglu. Gengi 

það ekki eftir var gerð tillaga um stóraukna samvinnu lögregluembættanna í landinu á öllum 

sviðum. Í skýrslunni var sérstaklega tekið fram að tillögur um ný lögregluumdæmi tækju m.a. 

mið af landfræðilegum þáttum og samgöngum.63 

Skýrslan vakti mikil viðbrögð sérstaklega meðal sýslumanna og lögreglumanna. 

Landssamband lögreglumanna, sem lengi hafði barist fyrir stækkun lögregluumdæma, 

fagnaði skýrslunni og tillögunum, en sýslumannafélagið lagði til þá breytingu að 

lögregluumdæmi yrðu 12–16 talsins. Í kjölfarið var skipuð þriggja manna framkvæmdanefnd 

sem falið var að útfæra nánar tillögur verkefnisstjórnarinnar um fjölda, stærð og stjórn 

lögregluumdæma og samþætta sjónarmið lögreglumanna og sýslumanna. Taldi nefndin, að 

til þess að unnt væri að vinna að eflingu löggæslu í landinu þyrfti fyrst og fremst  að gera 

breytingar á skipulagi löggæslunnar. Þá kom fram hjá nefndinni að heppilegra væri að vinna 

 Morgunblaðið.  ,,Ekki þurfa allir sýslumenn að vera lögreglustjórar.“  (Frétt, 19. október 2003). 
http://www.mbl.is/greinasafn/grein/758410/ 

 Dóms- og kirkjumálaráðuneytið. ,,Skýrsla verkefnastjórnar um nýskipan lögreglumála.“ (Janúar 2005). 
http://www.innanrikisraduneyti.is/media/Skyrslur/Logregluskyrsla.pdf 

að þessum breytingum í fleiri skrefum heldur en færri, þannig að betra svigrúm gæfist til 

mats á þeim breytingum sem gerðar yrðu. Jafnframt taldi nefndin mikilvægt að breið 

samstaða næðist um þær tillögur að breytingum sem hrint yrði í framkvæmd. Lagði nefndin 

til að lögregluumdæmi landsins yrðu fimmtán talsins, þar af sjö sem ábyrgð bæru á rannsókn 

og saksókn stórra og flókinna mála og samræmingu vaktakerfa - svokölluð lykilembætti. Taldi 

nefndin að með þessari skipan yrðu rannsóknir sakamála betri, markvissari og öflugri alls 

staðar á landinu og sýnileg löggæsla myndi aukast. Kynnti framkvæmdanefndin tillögur sínar 

á fundum um land allt með lögreglustjórum, lögreglumönnum og sveitarstjórnarmönnum og 

kallað eftir sjónarmiðum þeirra, athugasemdum og viðhorfum.64  

Að þessari kynningu lokinni skilaði framkvæmdanefndin framhaldsskýrslu með 

nokkrum breytingum á upphaflegum tillögum í samræmi við athugasemdir og sjónarmið sem 

fram höfðu komið í kynningarferlinu.65 

Athyglisvert er að ekki komu fram athugasemdir eða mótmæli gegn megintillögu 

nefndarinnar, þ.e. um fækkun embættanna í 15, en hins vegar var nokkuð tekist  á um 

útfærslu einstakra svæða, einkum varðandi staðsetningu lykilembætta á Austurlandi og 

Vesturlandi þ.e. hvort lykilembættið á Austurlandi ætti að  vera á Seyðisfirði eða Eskifirði og 

hvort lykilembættið á Vesturlandi ætti frekar að vera á Akranesi en í Borgarnesi. Niðurstaðan 

var að lykilembættin í þessum landshlutum skyldu vera á Eskifirði og Akranesi. Jafnframt 

komu fram áhyggjur þess efnis hvort sameining lögregluliða á höfuðborgarsvæðinu kæmi til 

með að tryggja jafngóða löggæslu og væri fyrir í Hafnarfirði, Garðabæ og Kópavogi. Þá komu 

fram áhyggjur sveitarstjórnarmanna og fleiri vegna fyrirhugaðs flutnings yfirstjórnar löggæslu 

frá fámennari svæðum, þar sem fjarlægðir væru miklar og samgöngur oft og tíðum erfiðar.66   

Það var síðan í febrúar 2006, sem dómsmálaráðherra lagði fram frumvarp til 

breytinga á  lögreglulögum, nr. 90/1996, og lögum um framkvæmdarvald ríkisins í héraði, nr. 

92/1989, með síðari breytingum, sem byggðist á skýrslum framkvæmdanefndarinnar. 

Frumvarpið var samþykkt í júní 2006 sem lög nr. 46/2006. Fyrst og fremst var um að ræða 

breytingu á umdæmaskipuninni og var lögreglustjórnun 10 embætta færð frá þeim og til 

 Dóms- og kirkjumálaráðuneytið. ,,Tillögur framkvæmdanefndar um nýskipun lögreglumála.“ (Október 2005) 
http://www.innanrikisraduneyti.is/media/Skyrslur/nyskipan_logreglumala.pdf   

 Dóms- og krikjumálaráðuneytið. ,,Viðbótarskýrsla framkvæmdanefndar um nýskipan lögreglumála.“ 
(Desember 2005). 

 Sama heimild. 

annarra embætta, og lögregluembættum þannig fækkað í 15, sbr. 2. gr. laganna og sérstakar 

rannsóknadeildir (sbr. umfjöllun um lykilembætti hér að framan) starfræktar á sjö 

embættum af þessum 15,  sbr. 3. gr. laganna.67 

Í lögum nr. 46/2006 fólst fyrst og fremst breyting á umdæmaskipan lögreglu og 

breyting á verkaskiptingu milli einstakra sýslumannsembætta. Löggæsla og meðferð 

ákæruvalds var færð frá átta minnstu embættunum, þ.e. sýslumannsembættunum í 

Búðardal, Patreksfirði, Bolungarvík, Hólmavík, Siglufirði, Ólafsfirði, Höfn í Hornafirði og Vík í 

Mýrdal. Þá var löggæslan einnig færð frá embættunum í Hafnarfirði og Kópavogi, en 

löggæsluverkefni þeirra fluttust til nýstofnaðs embættis lögreglustjórans á 

höfuðborgarsvæðinu.  

Til varð embætti lögreglustjórans á höfuðborgarsvæðinu, þegar löggæsluverkefni 

embættann í Hafnarfirði og Kópavogi fluttust til hins nýstofnaða embættis lögreglustjórans 

Í umræðunni var ávallt lögð áhersla á að þau embætti, sem þannig misstu 

löggæsluhlutann, myndu áfram starfa sem sýslumannsembætti en leitað skyldi leiða til þess 

að styrkja starfsemi þeirra frekar og í því skyni var ákveðið að vinna að flutningi margvíslegra 

verkefni til þeirra og er þetta áréttað í athugasemdunum með frumvarpinu.68  Þá kom fram í 

máli ráðherra þegar hann mælti fyrir frumvarpinu á Alþingi, að við hin stærri 

sýslumannsembætti hefði verkefnum fjölgað svo verulega undanfarin ár að brotthvarf 

lögreglustjórnar myndi auðvelda stjórnendum þeirra að takast á við aukið álag á öðrum 

sviðum.69 

Í umsögn fjárlagaskrifstofu fjármálaráðuneytisins, kom fram að telja megi að unnt sé 

að nýta betur fjárveitingar til málaflokksins en ætlunin væri sú að öllum ávinningi af slíkri 

hagræðingu yrði varið til að efla og bæta starfsemi löggæslunnar.70 

Allsherjarnefnd lagði til þá breytingu á frumvarpinu að í kjölfar sameiningar 

sveitarfélaganna Ólafsfjarðarbæjar og Siglufjarðarkaupstaðar í eitt sveitarfélag að embætti 

                                                           
67 Lög nr 46/2006 um breyting á lögreglulögum, nr. 90/ 1996, og lögum um framkvæmdarvald ríkisins í héraði, 

nr. 92/1989. http://www.althingi.is/altext/stjt/2006.046.html 
68 Frumvarp til laga um breyting á lögreglulögum, nr. 90/1996, og lögum um framkvæmdarvald ríkisins í héraði, 

nr. 92/1989.   

 Björn Bjarnason. Framsöguræða við frumvarp til laga um breytingar á lögreglulögum, nr. 90/1996, og lögum 
um framkvæmdarvald ríkisins í héraði, nr. 92/1989. (Febrúar 2006). 

sýslumannsins í Ólafsfirði yrði sameinað stjórnsýsluumdæmi sýslumannsins á Siglufirði.71 Um 

þessa breytingu virðist hafa ríkt eining, en um 10 árum áður var lagt til að embættið á 

Ólafsfirði yrði lagt niður og stjórnsýsluumdæmi sýslumannsins á Akureyri stækkað sem 

umdæmi Ólafsfjarðar næmi. Sú tillaga mætti mikilli andstöðu heimamanna og náði ekki fram 

að ganga, eins og rakið er hér að framan. Nú höfðu hins vegar orðið þær breytingar að 

Ólafsfjörður og Siglufjörður höfðu sameinast í eitt sveitarfélag, Fjallabyggð og tilkoma 

Héðinsfjarðargangna tengdi byggðirnar saman og þannig opnuðust óumdeildanlega 

möguleikar til samlegðaráhrifa og hagræðingar.  

Með lögum nr. 46/2006 fækkaði sýslumannsembættum um eitt, þ.e. úr 26 í 25, en 

breytingarnar á lögum um framkvæmdarvald ríkisins í héraði, nr. 92/1989, með síðari 

breytingum,  tóku að öðru leyti fyrst og fremst mið af breytingunum á lögreglulögunum. Með 

lögum nr. 46/2006, varð í raun skilið á milli lögreglustjórnar annar vegar og 

framkvæmdarvalds ríkisins  í héraði hins vegar.  

Rétt er að geta þess að með lögum nr. 46/2006 var samþykkt heimild fyrir ráðherra 

að setja á stofn greiningardeildir við einstök lögregluembætti sem skyldu rannsaka landráð 

og brot gegn stjórnskipan ríkisins og leggja mat á hættu á hryðjuverkum og skipulagðri 

glæpastarfsemi, sbr. 4. mgr. 3. gr. laganna.  Umræður á Alþingi um frumvarpið snérust að 

miklu leyti um þetta atriði, og sýndist sitt hverjum, en ekki var mikið tekist á um fyrrgreinda 

breytingu á umdæmaskipan lögreglu og breytingu á verkaskiptingu milli einstakra 

sýslumannsembætta. 

 

2.1.5 Breytingar á tollalögum 

Sama dag og lög nr. 43/2006 tóku gildi, sem breyttu skipan lögregluumdæma, tóku einnig 

gildi lög nr. 80/2006 er breyttu tollalögum nr. 88/2005 og lögum um tekjuskatt, nr. 90/2003, 

með síðari breytingum. Í breytingunni á tollalögunum fólst að tollaumdæmum var fækkað og 

þau stækkuð til samræmis við nýja skipan lögregluumdæma. Ástæðu breytinganna má rekja 

til þróunar í skipulagsmálum lögreglu og þeirrar staðreyndar að umfang tollamála í mörgum 

tollumdæmum var afar takmarkað og sums staðar nánast ekki neitt. Við þessa breytingu 

urðu tollumdæmi landsins átta í stað 26. Fylgdu umdæmin í meginatriðum afmörkun 

 Nefndarálit alsherjarnefndar Alþingis um frumvarp til laga um breytingar á lögreglulögum, nr. 90/1996, og 

lykilembætta hjá lögreglunni, en þó gengdu lögreglustjórarnir í Vestmannaeyjum og á 

Seyðisfirði áfram hlutverki tollstjóra.  Þá stækkað umdæmi tollstjórans á Reykjavík  til muna, 

en eftir breytinguna náði það frá Straumsvík norður í Gilsfjörður og féllu undir það 

tollumdæmi sýslumannanna í Hafnarfirði, Kópavogi, Akranesi, Borgarnesi og Búðardal og 

tollumdæmi sýslumanns Snæfellinga.72 

Tveimur árum eftir gildistöku laga nr. 80/2006, eða 1. janúar 2009, tóku gildi lög nr. 

147/2008 um breytingu á tollalögunum númer 88/2005 og fleiri lögum. Í þeirri breytingu 

fólst að landið var gert að einu tollumdæmi sem heyrði undir embætti tollstjóra, sem annast 

tollframkvæmd í landinu öllu, þó þannig að hann getur falið sýslumönnum og 

lögreglustjórum að annast tiltekna þætti tollframkvæmdar í umdæmum þeirra. Markmiðið 

með skipulagsbreytingunni var að einfalda skipulag tollamála, jafnt faglega, stjórnunarlega 

sem og fjárhagslega. Var gert ráð fyrir að breytingin myndi stuðla að aukinni skilvirkni, 

jafnræði og árangursríkari tollframkvæmd og hafa í för með sér hagræði fyrir samfélagið í 

heild. Í athugsemdum með frumvarpinu kom fram að umfang tollstarfseminnar væri afar 

mismunandi í einstökum tollumdæmum og önnuðust embætti tollstjórans í Reykjavík og 

tollstjórans í Reykjanesumdæmi nánast alla tollframkvæmd í landinu.  Jafnframt kom fram að 

annars staðar á Norðurlöndum hefði tollembættum og tollumdæmum einnig fækkað á 

undanförnum árum.73 

Samkvæmt fyrirliggjandi gögnum virðist hafa verið nokkuð breið sátt um þessar 

breytingar og litlar umræður um þær á Alþingi.  

 

2.1.6  Tilfærsla sérstakra verkefna til einstakra sýslumannsembætta 

Þann 1. janúar 2007 tóku gildi lög um breytingar á ýmsum lögum vegna flutnings verkefna  

frá dóms- og kirkjumálaráðuneyti til sýslumannsembætta nr. 143/2006. Samhlið gaf ráðherra 

út nokkrar reglugerðir er vörðuðu flutning ýmissa verkefna úr dóms- og 

kirkjumálaráðuneytinu til sýslumanna. Við þetta fluttist útgáfa Lögbirtingarblaðsins og 

veiting leyfa fyrir rekstur útfararþjónustu til sýslumannsins í Vík og framkvæmd laga um sjóði 

og stofnanir sem starfa samkvæmt sérstakri skipulagsskrá til sýslumannsins á Sauðárkróki. 

Skrá um kaupmála fyrir allt landið fluttist til sýslumanns Snæfellinga í Stykkishólmi. 

Sýslumanninum í Búðardal var falið að sjá um veitingu leyfa til ættleiðinga og 

sýslumanninum á Hvolsvelli að sjá um veitingu happdrættisleyfa. Löggilding fasteigna-, 

fyrirtækja-, og skipasala var færð til sýslumannsins í Hafnarfirði og löggilding dómtúlka og 

skjalaþýðenda til sýslumannsins á Hólmavík. Þegar hafði farið fram flutningur 

Innheimtumiðstöðvar sekta- og sakarkostnaðar til  sýslumannsins  á Blönduósi, málefni 

bótanefndar til sýslumannsins á Siglufirði og útgáfa vegabréfa til sýslumannsins í Keflavík. Í 

fréttatilkynningu frá ráðuneytinu af þessu tilefni kom fram að í bígerð væri flutningur fleiri 

verkefna til sýslumannsembætta eftir því, sem tilefni gæfist til og lög heimiluðu.74 

Í athugsemdum með frumvarpi því sem varð að lögum nr. 143/2006 kom fram að 

vegna smæðar sumra sýslumannsembætta og takmarkaðs málafjölda í sumum málaflokkum 

væri nauðsynlegt að ráðherra hefði heimild til þess að fela einum sýslumanni að annast 

tiltekinn málaflokk, en verkefnaflutningurinn var liður í þeim áformum stjórnvalda að efla og 

styrkja sýslumannsembætti utan höfuðborgarsvæðisins. Verkefnaflutningnum var einnig 

ætlað að gera afgreiðslu mála fljótlegri og skilvirkari, en jafnframt var stefnt að því að 

ráðuneytið yrði betur í stakk búið til að fást við meginverkefni sín á borð við stefnumörkun, 

æðri stjórnsýslu, alþjóðlegt samstarfi o.fl. með því að létta af því verkefnum er töldustu til 

svokallaðra afgreiðsluverkefna ráðuneytisins.75   

Í umsögn fjárlagaskrifstofa fjármálaráðuneytinsins kom fram að gera mætti ráð fyrir 

því að hjá viðkomandi sýslumannsembættum gæti fallið til stofnkostnaður og aukinn 

rekstrarkostnaður vegna þessa, en að rekstrargjöld aðalskrifstofu dóms- og 

kirkjumálaráðuneytisins myndu hins vegar lækka í kjölfarið.76 Var þetta sjónarmið einnig 

áréttað í umsögn Sýslumannafélags Íslands, en félagið fagnaði engu að síður því frumkvæði 

ráðuneytisins að flytja verkefni til embættanna.77 

Var þessi verkefnaflutningur til sýslumannsembætta landsins aðgerð til mótvægis 

þeim skipulagsbreytingum sem gerðar voru á löggæslunni með lögum nr. 46/2006 og gerð er 

grein fyrir hér að framan, en í athugasemdum með frumvarpi því sem varð að lögum 
                                                           
74 Vefrit dóms- og kirkjumálaráðuneytisins.  ,,Nýskipan í starfi lögreglu og sýslumanna.“  (9. janúar 2006). 

46/2006 kom fram að ákveðið hefði verið samhliða þeim breytingum sem í frumvarpinu 

fólust að efla og styrkja lítil sýslumannsembætti með flutningi verkefna og starfa frá 

ráðuneytum og stofnunum til embættanna.78 Þá má geta þess að í umsögn Sýslumannafélags 

Íslands um það frumvarp kom fram að aðalfundur félagsins taldi nauðsynlegt að samhliða 

breytingum á löggæsluumdæmum yrði þeim sýslumannsembættum sem ekki færu lengur 

með lögreglustjórn, tryggð ný og aukin verkefni. Ályktaði fundurinn að dóms- og 

kirkjumálaráðuneytið myndi taka forystu í því máli og vinna að því í góðu samstarfi við 

sýslumenn.79 

Í ræðu ráðherra þegar hann mælti fyrir frumvarpi að lögum um breytingar á ýmsum 

lögum vegna flutnings verkefna frá dóms- og kirkjumálaráðuneyti til sýslumannsembætta 

kom einnig fram að hann hefði, í tengslum við þau áhrif sem gildistaka Lögreglulaga 1. janúar 

2007 myndi hafa í för með sér fyrir mörg sýslumannsembætti, leitast við að finna leiðir til að 

efla og styrkja sýslumannsembættin utan höfuðborgarsvæðisins með flutningi verkefna frá 

ráðuneytinu til embættanna.80 Mikil samstaða var um frumvarpið á Alþingi og var það 

samþykkt án nokkurra mótatkvæða.  

Á árinu 2008, var skönnunarmiðstöð þinglýstra skjala sett á laggirnar hjá 

sýslumannsembættinu á Ísafirði í samvinnu við Þjóðskjalasafn Íslands og Fasteignamat 

ríkisins, en í verkefninu felst að eldri þinglýst skjöl fyrir allt landið eru færð yfir á rafrænt 

form. Með reglugerð nr. 8/2009, var sýslumanninum í Bolungarvík falin álagning og 

innheimta svonefnds vanrækslugjalds sem lagt skal á þau ökutæki sem ekki hafa verið færð 

til lögmæltrar skoðunar á réttum tíma. Voru bæði verkefnin liður í átaki stjórnvalda að 

styrkja atvinnulífi á Vestfjörðum og liður í því að efla og styrkja sýslumannsembættin utan 

höfuðborgarsvæðisins, eftir þá breytingu sem varð á embættunum, þegar löggæsluþátturinn 

var skilinn frá mörgum embættum. Var markmiðið að gera sýslumannsembættin að nokkurs 

konar útstöðvum stjórnsýslunnar á landsbyggðinni og hafði ráðuneytið í samvinnu við stjórn  

                                                           
78

Frumvarp til laga um breyting á lögreglulögum, nr. 90/1996, og lögum um framkvæmdarvald ríkisins í héraði, 
nr. 92/1989.   
79

 Umsögn Sýslumannafélags Íslands um frumvarp til laga um breyting á lögreglulögum, nr. 90/1996, og lögum 
um framkvæmdarvald ríkisins í héraði, nr. 92/1989. (2. mars 2006). 
http://www.althingi.is/pdf/erindi/?lthing=132&dbnr=1171 
80

 Björn Bjarnason. Framsöguræða við frumvarp til  laga um breytingar á ýmsum lögum vegna flutnings 
verkefna frá dóms- og kirkjumálaráðuneyti til sýslumannsembætta. (19. október 2006). 
 http://www.althingi.is/altext/raeda/133/rad20061019T141126.html 

sýslumannafélagsins leitað eftir verkefnum frá öðrum ráðuneytum í því skyni og var 

verkefnið í Bolungarvík afrakstur þess starfs.81 

Þann 1. febrúar 2011 tók sýslumaðurinn í Keflavík við því verkefni að sjá um 

afgreiðslu stefnubirtinga samkvæmt Haag-samningum, um birtingar á réttarskjölum og 

utanréttarskjölum í einkamálum og verslunarmálum frá og með 1. febrúar 2011. Embættinu 

hefur einnig verið falið að sjá um stefnubirtingar á grundvelli Norðurlandasamnings um 

gagnkvæma dómsmálaaðstoð frá 26. maí 1975.82 

2.1.7 Embætti sýslumannsins á Keflavíkurflugvelli lagt niður 

Við gildistöku Varnarmálalaga nr. 34/2008, varð breyting    á lögum um framkvæmdarvald 

ríkisins í héraði, nr. 92/1989, með síðari breytingum á þann veg að stjórnsýsluumdæmum 

sýslumanna fækkaði um eitt, þannig að þau urðu 24 í stað 25, sbr. 30. gr. laganna. Var 

embætti sýslumannsins á Keflavíkurflugvelli lagt niður og stjórnsýsluverkefni þess færð til 

sýslumannsins í Keflavík en löggæsluverkefnin til lögreglustjórans á Suðurnesjum.  

Lögin voru liður í þeim ráðstöfunum sem íslenska ríkið gerði í kjölfar brotthvarfs 

varnarliðsins í september 2006. Í yfirlýsingum sem ríkisstjórnin sendi frá sér vegna þess sagði 

m.a. að brotthvarf varnarliðsins myndi hafi það í för með sér að yfirstjórn stjórnsýslu á 

Keflavíkurflugvelli yrði breytt til samræmis við það sem almennt tíðkist.83 

 

2.1.8 Tillögur að breytingum er komu fram á árunum 2009-2012 

Árið 2009 kynntu stjórnvöld þá hugmynd að sýslumannsembættum landsins skyldi fækkað úr 

24 í sjö. Átti hugmyndin m.a. rót sína að rekja til þess að ríkisstjórn Samfylkingarinnar og 

Vinstrihreyfingarinnar – græns framboðs ákvað að ráðist skyldi í viðamiklar breytingar og 

endurskipulagningu á verkefnum ráðuneyta og stofnana. Í fréttatilkynningu frá ríkisstjórninni 

sagði að markmið breytinganna væri ,,...auk þess að nýta þá fjármuni sem til skiptanna eru á 

sem árangursríkastan hátt, að forgangsraða í ríkisrekstrinum með nýjum hætti, verja 

                                                           
81Vefrit dóms- og kirkjumálaráðuneytisins.  ,,Skönnunarmiðstöð sett á laggirnar hjá 
sýslumannsembættinu á Ísafirði.“ (Júní 2008). 
http://www.innanrikisraduneyti.is/media/vefrit/Vefrit_07.06.08.pdf og 
Vefrit dóms- og kirkjumálaráðuneytisins. ,,Nýtt verkefni hjá sýslumanninum í Bolungarvík - Innheimtir 
vanrækslugjald af óskoðuðum ökutækju.“  (Mars 2009). 
http://www.innanrikisraduneyti.is/media/vefrit/Vefrit2tbl.09.pdf 
82 Innanríkisráðuneytið. ,, Afgreiðsla stefnubirtinga færist til sýslumannsins í Keflavík.“  (Frétt 31. 
janúar 2011). http://www.innanrikisraduneyti.is/frettir/nr/26983 
83 Frumvarp til varnarmálalaga. http://www.althingi.is/altext/135/s/0565.html 

http://www.innanrikisraduneyti.is/media/vefrit/Vefrit_07.06.08.pdf
http://www.innanrikisraduneyti.is/media/vefrit/Vefrit2tbl.09.pdf
http://www.innanrikisraduneyti.is/frettir/nr/26983
http://www.althingi.is/altext/135/s/0565.html

grunnþjónustu, auka skilvirkni í ríkisrekstri með stærri og hagkvæmari einingum, einfalda 

stjórnsýslu og þjónustu, endurskoða verkaskiptingu milli ríkis og sveitarfélaga og gera 

ríkiskerfið sveigjanlegra og tilbúið til að takast á við breytingar.“ 84 Jafnframt kom fram að 

nauðsynlegt væri að fækka ríkisstofnunum með sameiningu og breytingu á skipulagi og við 

þá endurskipulagingu skyldi horft til framtíðar og hugað að uppbyggingu um allt land. Vísaði 

ríkisstjórnin til svæðaskiptingar í Sóknaráætlun 20/20 sem enn væri í mótun, en ráðgert væri 

að stefnumótun og áætlanagerð í ákveðnum málaflokkum tæki mið af þeirri skiptingu. Í 

fréttatilkyningunni sagði jafnframt að svæðaskiptingin myndi þó aðeins hafa óbein áhrif á 

stjórnsýslu og þjónustu sem ekki væri í eðli sínu staðbundin, en áhersla yrði lögð á að 

einfalda framkvæmd slíkra verkefna, samræma stjórnsýslu, stækka einingar til muna og auka 

sveigjanleika við tilhögun þeirra. Myndi slíkt skapa sóknarfæri fyrir byggðarlög á 

landsbyggðinni sem gætu laðað til sín verkefni frá stærri stjórnsýslueiningum sem unnt væri 

að sinna hvar sem væri á landinu með nútímasamskiptatækni. Staðbundin stjórnsýsla og 

þjónusta yrði hins vegar einfölduð og endurskipulögð á grundvelli nýrrar umdæmaskiptingar. 

Voru tiltekin 19 verkefni sem unnið skyldi að og var endurskoðun á skipan 

sýslumannsembætta samhliða nýrri svæðaskiptingu eitt þeirra. Stefnt skyldi að fækkun 

embættanna, en starfsstöðvar yrðu áfram víðsvegar um landið.85 

Í ávarpi dómsmálaráðherra á aðalfundi Sýslumannafélags Íslands í september 2009 

kom fram að í ráðuneytinu hefði verið unnið að því að endurskipuleggja uppbyggingu 

sýslumannsembættanna og væri miðað við að embættin yrðu sjö talsins og að lögreglustjórn 

yrði að fullu skilin frá sýslumannsembættunum. Skyldu embættin vera staðsett á 

höfuðborgarsvæðinu, á Vesturlandi,  á Vestfjörðum, á Norðurlandi,  á Austurlandi, á 

Suðurlandi og á Reykjanesi. Kom fram í máli ráðherra að miðað væri við að embættin yrðu 

sjö, þó endanlega tala væri ekki ákveðin. Við útfærslu hugmyndarinnar væri horft til 

íbúafjölda, landfræðilegrar legu, samgangna og fjölda verkefna og þeirrar þjónustu sem 

sýslumannsembættunum væri ætlað að veita. Nefndi ráðherra í því sambandi að embætti á 

borð við Vestfirði og Austurland yrðu tæplega stækkuð vegna þátta eins og samgangna og 

landfræðilegrar legu, á meðan Reykjanes væri hagvæm eining vegna íbúafjölda og fjölda 

                                                           
84 Forsætisráðuneytið. ,,Áform um endurskipulagningu opinberrar þjónustu: Markviss, skilvirk og 
hagkvæm stjórnsýsla og þjónusta“ (Frétt, 28. september 2009). 
http://www.forsaetisraduneyti.is/frettir/nr/3917 
85 Sama heimild 

verkefna. Kom fram í máli ráðherra að það væru ekki einungis fjárhagsleg sjónarmið sem 

byggju að baki hugmyndinni um sameiningu sýslumannsembætta, heldur væri þörf á 

breytingu þar sem núverandi skipan embættanna endurspeglaði engan vegin þá samgöngu- 

og búsetuþróun sem orðið hefði auk þess sem stærð embættanna væri mjög mismunandi, 

bæði að flatarmáli og hvað verkefni varðaði. Nefndi ráðherra í þessu sambandi að 

fámennasta embættið þjónaði einungis um 700 íbúum en það fjölmennasta um 132.000 

íbúum. Væri það mat ráðuneytisins að með því að fækka og stækka embættin, yrðu þau mun 

betur í stakk búin til að mæta auknum verkefnum, og gætu m.a. frekar tekist á við niðurskurð 

í rekstri. Markmiðið með sameiningu embættanna væri að gera stöðu embættanna jafnari 

en jafnframt að skerða nærþjónustu til íbúa sem minnst, búa til betri rekstrareiningar og  

gera embættin hæfari til að mæta stórfelldum niðurskurði í ríkisrekstri. Í ræðu ráðherra kom 

fram að ráðuneytið væri enn að vinna að þessum hugmyndum auk þess sem unnið væri að 

stefnumótun á vegum stjórnarflokkanna og forsætisráðuneytisins á grundvelli 

Sóknaráætlunar 20/20 um skiptingu landsins í þjónustusvæði auk þess sem Alþingi ætti eftir 

að fjalla um breytingarnar.86 

Í fjárlagafrumvarpinu fyrir árið 2010 sem lagt var fram haustið 2009, var byggt á þeirri 

hugmynd að sýslumannsembættunum yrði fækkar úr 24 í sjö og að hin nýju embætti tækju 

til starfa þann 1. janúar 2010. Í athugasemdum við frumvarpið kom fram að mörg 

sýslumannsembætti væru meðal minnstu ríkisstofnana landsins og óhjákvæmilegt væri að 

taka skipulag þeirra og verkefni til endurskoðunar, samhliða nýrri svæðaskiptingu landsins. 

Sagði þar einnig að markmiðið með endurskoðun á skipulagi sýslumannsembætta og fækkun 

þeirra, væri að jafna verkefnastöðu og umsvif embættanna og gera þau jafnframt betur í 

stakk búin til að mæta bæði auknum verkefnum og lækkun fjárveitinga. Þá kom einnig fram í 

athugasemdunum að með því að stækka sýslumannsembættin yrðu þau að öflugum 

einingum sem gætu veitt víðtæka þjónustu í samráði við aðrar stofnanir og ráðuneyti, í 

samræmi við hugmyndir um stjórnsýslumiðstöðvar ríkisins í héraði. Í athugasemdunum sagði 

jafnframt að markmið ráðuneytisins væri að standa að breytingunum með þeim hætti að 

draga sem allra minnst úr nærþjónustu á núverandi afgreiðslustöðum. Í frumvarpinu var gert 

                                                           
86 Ragna Árnadóttir. Ræða á aðalfundi Sýslumannafélags Íslands. (24. september 2009).  

http://www.innanrikisraduneyti.is/radherra/raedur_ragna/nr/6837 

ráð fyrir rúmlega 10% lækkun fjárheimilda til málaflokksins í heild, vegna fækkunar 

embættanna.87 

Í nefnaráliti meirihluta fjárlaganefndar kom fram að ráðuneytið teldi ekki unnt að 

mæta hagræðingarkröfu næstu ára nema með kerfisbreytingum á stofnunum og 

endurskoðun á verkefnum þeirra. Taldi meirihluti nefndarinnar að þessi afstaða væri í 

samræmi við áherslur hennar um hagræðingu í rekstri opinberra stofnana og embætta, með 

sameiningu, samstarfi og samhæfingu verkefna í anda þeirrar sóknaráætlunar sem væri í 

mótun á vegum ríkisstjórnarinnar sem komi fram í frumvarpi til fjárlaga fyrir árið 2010 og 

felst í að auka skilvirkni, einfalda stjórnsýslu og þjónustu til framtíðar.88  

Í lok október 2009, tilkynnti ráðherra að hugmyndinni um fækkun 

sýslumannsembætta hefði verið slegið á frest. Var ástæðan fyrst og fremst sögð sú að tíminn 

til að ráðast í breytingarnar hefði verið of skammur og tillögur um hvernig útfæra ætti 

sameininguna hefðu ekki verið tilbúnar, en slíkt yrði að vinna í samvinnu við embættin í 

landinu.89 

Í nefndaráliti meirihluta fjárlaganefndar kemur einnig fram að endurskoðun á skipan 

sýslumannsembætta hefði verið frestað þar sem ekki hefði verið unnt að ljúka henni fyrir 

áramót. Kom fram í nefndarálitinu að breytingar sem þessar þarfnist nokkurs aðdraganda og 

taldi meirihluti nefndarinnar nauðsynlegt að fram færi mat á samfélagslegum áhrifum áður 

en endanlegar ákvarðanir yrðu teknar auk þess sem huga þurfti að því að þjónusta við íbúa á 

landsbyggðinni yrði ekki skert. Lagði meirihlutinn engu síður áherslu á nauðsyn þess að unnið 

yrði markvisst að þessum verkefnum og taldi að fækkun embætta myndi leiða til eflingar 

þeirra og  þar með þjónustu þeirra við borgarana.90 

Á vorþingi 2010 var lagt fram á Alþingi frumvarp til laga um breytingu á 

lögreglulögum, nr. 90/1996, o.fl. þar sem lagt var til að lögregluumdæmin yrðu sex. Er 

skemmst frá því að segja að frumvarpið náði ekki fram að ganga.91 Byggði frumvarpið 

aðallega á skýrslu starfshóps sem dómsmálaráðherra hafði skipað sumarið 2009, en megin 

niðurstaða hans var sú að stefna bæri að stækkun lögregluumdæma sem yrði fækkað úr 15 í 

                                                           
87

 Frumvarp til fjárlaga fyrir árið 2010. http://www.althingi.is/altext/138/s/0001.html   
88

 Nefndarálit meirihluti fjárlaganefndar um frumvarp til fjárlaga fyrir árið 2010.  (11. desember 2009). 
http://www.althingi.is/altext/138/s/0383.html 
89

 Skutull. ,,Sameiningu sýslumannsembætta frestað um sinn.“  (Frétt 22.október 2009). 
http://skutull.is/frettir/Sameiningu_syslumannsembaetta_frestad_um_sinn 
90 Nefndarálit meirihluti fjárlaganefndar um frumvarp til fjárlaga fyrir árið 2010.  (11. desember 2009).  
91

 Frumvarp til laga um breytingu á lögreglulögum, nr. 90/1996, 
o.fl. http://www.althingi.is/altext/138/s/0977.html 

sex og að yfirstjórn lögreglu yrði skilin frá embættum sýslumanna frá og með 1. janúar 2011. 

Taldi starfshópurinn  æskilegt að samhliða fækkun lögregluembætta yrði hugað að fækkun 

embætta sýslumanna, en það var mat hópsins að fækkun sýslumannsembætta væri mikilvæg 

forsenda þess að hægt yrði að vinna að aðskilnaði löggæslu frá sýslumannsembættum með 

skipulögðum hætti.92  Við gerð frumvarpsins var einnig höfð hliðsjón af skýrslu Þorleifs 

Pálssonar, fyrrverandi sýslumanns, sem ráðuneytið hafði falið að gera tillögur að breytingum 

á skipan sýslumannsembætta. Í skýrslu Þorleifs var m.a. byggt á þeirri hugmyndafræði sem lá 

að baki Sóknaráætlun 20/20, að landið skyldi skiptast í sjö stjórnsýslusvæði, þ.e. Vesturland, 

Vestfirði, Norðurland vestra, Norðurland eystra, Austurland, Suðurland og Suðvestursvæðið 

og að jafnaði yrði einn sýslumaður á hverju stjórnsýslusvæði.93  

Kom fram hjá ráðuneytinu að stefnt yrði að því að leggja fram frumvarp veturinn 

2010-2011 um breytta skipan sýslumannsembætta frá og með 1. janúar 2012. Myndi sú 

skipan taka mið af skiptingu landsins í stjórnsýslusvæði samkvæmt Sóknaráætlun 20/20 og 

yrðu stækkuð sýslumannsembætti að stjórnsýslumiðstöðvum í héraði og yrði unnið, í 

samstarfi við önnur ráðuneyti, að færa verkefni og þjónustu til þeirra.94 

Síðla árs 2010 lýsti dómsmála- og mannréttindaráðherra því hins vegar yfir að hann 

hefði ákveðið að fresta fækkun sýslumannsembætta. Stíga þyfti varlega til jarðar varðandi 

frekari stjórnkerfisbreytingar, þar sem þær mættu hvori skerða þjónustu, né bitna á 

atvinnutækifærum á landsbyggðinni. Þá yrði ríkisvaldið samhliða slíkum breytingum að huga 

að samgöngubótum.95 

Á vorþingi 2012 lagði innanríkisráðherra fram frumvarp til laga um framkvæmdarvald 

og stjórnsýslu ríkisins í héraði, en frumvarpið gerði ráð fyrir að sýslumannsembættum 

landsins yrði fækkað úr 24 í átta. Umdæmin skyldu vera Vesturland, Vestfirðir, Norðurland 

vestra, Norðurland eystra, Austurland, Suðurland, Suðurnes og höfuðborgarsvæðið. 96 

Jafnframt frumvarpinu lagði innanríkisráðherra fram frumvarp til laga um breytingu á 

lögreglulögum, nr. 90/1996, en það varðaði fækkun lögregluumdæma og aðskilnað embætta 

 Dóms- og kirkjumálaráðuneytið. ,,Sameining lögregluembætta- Greinargerð starfshóps 
dómsmálaráðherra.“ (Október 2009). 
http://www.innanrikisraduneyti.is/media/frettir/Sameining_logregluembatta_greinargerd.pdf 
93

 Innanríkisráðuneytið. ,,Frumvarp um fækkun lögregluumdæma úr 15 í 6.“  
http://www.innanrikisraduneyti.is/dmr/frettir/nr/7164 (Frétt, 30. mars 2010).  
94

 Sama heimild 
95

 Ögmundur Jónasson. ,,Í hagsmunagæslu fyrir þjóðina ekki fjármagnið.“ (21. október 2010).  
http://ogmundur.is/annad/nr/5546/ 
96

 Frumvarp til laga um framkvæmdarvald og stjórnsýslu ríkisins í héraði.  

http://www.innanrikisraduneyti.is/media/frettir/Sameining_logregluembatta_greinargerd.pdf
http://www.innanrikisraduneyti.is/dmr/frettir/nr/7164

lögreglustjóra og sýslumanna. Var þar lögð til sama umdæmaskipting og lögð var til fyrir 

stjórnsýsluumdæmin í frumvarpinu um framkvæmdarvald og stjórnsýslu ríkisins í héraði. Í 

frumvarpi til laga um breytingu á lögreglulögum var lagt til að ráðherra yrði heimilt að fela 

sýslumönnum að fara með daglega lögreglustjórn í umboði lögreglustjóra á tilteknum 

svæðum með tilliti til sérstakra aðstæðna í einstökum landshlutum auk þess sem lagt var til 

að ýmsar leyfisveitingar, sem nú eru í höndum lögreglu, myndu færast til sýslumanna.97  

Í athugasemdum með frumvarpi að lögum um framkvæmdavald og stjórnsýslu ríkisins 

í héraði kom fram að frá árinu 2009 hefði verið unnið að því á vegum ríkisstjórnarinnar og 

sveitarfélaga að móta heildstæða stefnu um opinbera þjónustu á grundvelli 

stefnumótunarskjalsins Ísland 20/20. 98 Frumvarpið byggði þó fyrst og fremst á tillögum er 

komu fram í skýrslu Þorleifs Pálssonar fyrrverandi sýslumanns, en síðla árs 2009, hafði 

dómsmálaráðherra falið honum að  gera tillögur um breytingar á skipan sýslumannsembætta 

í landinu. Skyldu tillögurnar miða að því að ná fram verulegri hagræðingu í rekstri 

embættanna og að löggæsla yrði skilin frá sýslumannsembættum. Í tillögunum skyldi einnig 

felast ráðagerð um það hversu mörg sýslumannsembættin ættu að vera, staðsetningu þeirra 

og hvar æskilegt væri að starfrækja útibú bæði með fullri og skertri þjónustu. Skipaði 

dómsmálaráðherra einnig sérstakan þriggja manna ráðgjafarhóp, sem í voru fulltrúar 

tilnefndir af Sambandi íslenskra sveitarfélaga, Sýslumannafélagi Íslands og ráðuneytinu, og 

skyldi hópurinn vera Þorleifi til fulltingis. Í janúar 2010 skilaði Þorleifur fyrrgreindri skýrslu 

þar sem lagt var til að stjórnsýslusvæði sýslumanna yrðu sjö í stað 24 og tækju mið af 

svæðaskiptingu í Sóknaráætlun 20/20, en þó væri í undantekningartilvikum, þar sem 

aðstæður krefðust, heimilt að fleiri en einn sýslumaður myndi starfa á sama 

stjórnsýslusvæði.99 

Í frumvarpinu var eins og fyrr segir gert ráð fyrir að stjórnsýsluumdæmi sýslumanna 

fylgdu svæðaskiptingu þeirri sem stefnumótunarskjalið Ísland 20/20 skilgreinir og 

sóknaráætlanir landshluta byggjast á, en í athugasemdunum segir m.a. ,,... ný 

                                                           
97

 Frumvarp til laga um breytingu á lögreglulögum, nr. 90/1996, með síðari breytingum (fækkun 
lögregluumdæma, aðskilnaður embætta lögreglustjóra og sýslumanna, hæfiskröfur).  
http://www.althingi.is/altext/140/s/1177.html  
98

 Frumvarp til laga um framkvæmdarvald og stjórnsýslu ríkisins í héraði.  
99

 Þorleifur Pálsson. (Febrúar 2010). 

http://www.althingi.is/altext/140/s/1177.html

umdæmaskipting sýslumanna og þjónustusvæði annarrar opinberrar stjórnsýslu fari saman 

og séu í samræmi við þá stefnumörkun sem felst í sóknaráætlun landshluta.“100 

Í frumvarpinu var jafnframt lagt til að ráðherra myndi ákveða umdæmamörk 

sýslumanna með reglugerð að höfðu samráði við Samband íslenskra sveitarfélaga og með 

hliðsjón af skipulagi annarrar opinberrar stjórnsýslu. Í reglugerðinni skyldi einnig ákveðið 

hvaða sveitarfélög tilheyra hverju hinna nýju sýslumannsumdæma, en tekið var fram í 

athugasemdunum, að í því sambandi væri eðlilegt að horfa til þeirra svæða sem 

sóknaráætlanir landshluta byggðust á eins og áður sagði. Þá skyldi ráðherra ákveða í 

reglugerð hvar aðalskrifstofa sýslumanns skyldi vera og í samráði við viðkomandi sýslumann 

ákveða hvar aðrar þjónustustöðvar skyldu starfræktar. 

Í athugsemdum með frumvarpinu kom fram að meginmarkmið með nýrri skipan 

sýslumannsembætta væri í fyrsta lagi að þjónusta við borgarana yrði eins og góð og kostur 

væri, í öðru lagi að rekstur embættanna yrði eins hagkvæmur og kostur væri og loks í þriðja 

lagi að efla stjórnsýslu sýslumannsembættanna þannig að embættin yrðu betur í stakk búin 

til að taka að sér aukin verkefni. Segir þar einnig að þótt embættum myndi fækka þá þyrfti  

slíkt ekki að leiða til þess að þjónusta minnki, þvert á móti myndu stór og öflug embætti geta 

veitt betri þjónustu en lítil. Stækkun embættanna myndi leiða til öflugri stjórnsýslueininga en 

áður og verða til þess að starfsmenn þeirra geti fengist við fleiri og fjölbreyttari mál og öðlast 

þannig meiri færni, en efling embættanna væri forsenda fyrir því að unnt gæti verið að fela 

þeim aukin verkefni.101  

Í athugasemdunum sagði einnig að með frumvarpinu væri stefnt að því að embætti 

sýslumanna yrðu stjórnsýslumiðstöðvar ríkisins í héraði, en hagkvæmt væri að hin opinbera 

stjórnsýsla sameinaðist í einn þjónustukjarna auk þess sem slíkt væri til þæginda fyrir þá sem 

þjónustunnar ættu að njóta. Þá kom fram að eðlilegt væri að huga að því hvort og þá hvernig 

sýslumenn gætu í auknum mæli þjónað ríkisstofnunum sem hafa starfsstöðvar úti á landi, s.s. 

með stoðþjónustu, eða að sýslumönnum yrðu falin störf í umboði viðkomandi stofnunar.102   

Sýslumannsembættin lúta beint undir innanríkisráðuneytið, og ekki er um neina 

yfirstofnun að ræða sem gegnir ákveðnu hlutverki við stjórnun, samræmingu og 

stefnumótun sýslumannsembætta, líkt og hlutverk ríkislögreglustjóra er varðandi 

                                                           
100

 Frumvarp til laga um framkvæmdarvald og stjórnsýslu ríkisins í héraði. 
101

 Sama heimild. 
102

 Sama heimild. 

lögregluembætti landsins, sbr. 5. gr. lögreglulaga nr. 90/1996.103  Í 7. gr. frumvarpsins var 

lögð til sú nýjung að sýslumenn tilnefndu úr sínum hópi þriggja manna nefnd sem ætlað væri 

að vera ráðuneytinu til ráðgjafar um ýmis málefni sýslumannsembættanna og hafa með 

höndum verkefni sem varða embættin í heild.104 

Í athugasemdum með frumvarpinu kom fram að ýmsar ástæður lægju að baki 

tillögum um sameiningu sýslumannsembætta. Voru þar nefndar fyrirhugaðar breytingar á 

skipan lögreglumála, byggðaþróun og bættar samgöngur, sameining sveitarfélaga og 

sameining stofnana, aukin samskiptatækni og rafræn þjónusta, en krafa um hagræðingu í 

ríkisrekstri og fækkun og stækkun embættanna var sögð leiða til þess að til yrðu ný og mun 

öflugri embætti.105 

Í umsögn fjárlagaskrifstofu fjármálaráðuneytisins með frumvarpinu sagði að það væri 

mat fjármálaráðuneytisins að frumvarpið gæti gefið tækifæri til verulegrar hagræðingar í 

rekstri sýslumannsembætta, en þar sem hvorki rekstraráætlanir né stjórnsýslugreining um 

áformaða starfsemi endurskipulagðra sýslumannsembætta lægju fyrir væri ekki unnt að 

meta fjárhagsleg áhrif af lögfestingu frumvarpsins.106 

Frumvarpið átti sér nokkurn aðdraganda, og má í því sambandi vísa til tillagna 

dómsmálaráðherra árið 2009 þar sem hann lagði til fækkun sýslumannsembætta um níu, og 

rakið er hér að framan, en innihald tillagnana er að meginstefnu það sama. Segja má að 

tillögurnar hafi verið þróaðar áfram og síðan útfærðar í frumvarpinu. 

Nokkur umræða varð í samfélaginu um sameiningu embættanna og voru uppi 

efasemdir um ágæti frumvarpsins, þó flestir væru þeirra skoðunar að huga þyrfti að 

endurskipulagningu embættanna. Í umsögn Alþýðusambands Íslands um frumvarpið sagði 

t.d. að það að: 

...færa framkvæmd hins formlega opinbera valds fjær því fólki sem býr í dreifðari 

byggðum landsins en nú þegar er orðið geti verið varhugavert. Með frumvarpinu er 

opnað mjög á allar tilfærsluleiðir sem oftast leiðir af sér með tíð og tíma, niðurskurð 

með óhjákvæmilegum samþjöppunaráhrifum til stærri byggða. Færa má gild rök fyrir 

                                                           
103

 Lögreglulög nr. 90/1996. http://www.althingi.is/lagas/139b/1996090.html 
104

 Frumvarp til laga um framkvæmdarvald og stjórnsýslu ríkisins í héraði.  
105

 Sama heimild. 
106

 Umsögn fjárlagaskrifstofu fjármálaráðuneytinsins um frumvarp til laga um framkvæmdarvald og stjórnsýslu 
ríkisins í héraði http://www.althingi.is/altext/140/s/1176.html 

http://www.althingi.is/lagas/139b/1996090.html
http://www.althingi.is/altext/140/s/1176.html

því að slíkt geti til lengri tíma litið verið fallið til þess að draga úr borgaralegu 

öryggi.107 

 

Í umsögn Sambands sunnlenskra sveitarfélaga var lögð áhersla á að sú þjónusta sem 

gert væri ráð fyrir að sýslumenn myndu veita samkvæmt frumvarpinu yrði ekki lakari en nú 

væri og yrði íbúum hvar sem er eins aðgengileg og kostur er.108 Kom þetta sjónarmið einnig 

fram í umsögn Sambands sveitarfélaga á Austurlandi um frumvarpið þar sem sagði að:  

...breytingar á stjómsýslunni mega ekki verða til þess að skerða aðgengi fólks um 

hinar dreifðu byggðir landsins að henni og æskilegt væri áður en frumvarpið yrði tekið 

til afgreiðslu á Alþingi að gert yrði víðtækt samkomulag milli ríkis og sveitarfélaga um 

eflingu stjómsýslunnar á landsbyggðinni.109 

 

Í umsögninni er einnig vísað til verkefnisins Austurbrúar, þar sem fimm stoðstofnanir 

sveitarfélagana á Austurlandi sameinuðust, og bent á að með því verkefni hafi skapast 

tækifæri fyrir ríkisvaldið til að bæta þjónustu í nærumhverfinu í samstarfi við 

sveitarfélögin.110 

Afstaða Sambands íslenskra sveitarfélag var sú að styðja frumvarpið, en í umsögn 

þess var tekið fram að frumvarpið væri einunigs fyrsta skref í löngu ferli þar sem á ýmsum 

stigum yrðu teknar ákvarðanir, er kæmu til með að varða sveitarfélög á einstökum svæðum, 

með beinum hætti.111  Þá er rétt að geta þess, að í umsögn Sambands íslenskra sveitarfélaga 

frá desember 2010, um skýrslu Þorleifs Pálssonar kom fram að sambandið fagnaði því að 

svæðaskipting sú sem lögð væri til skýrslunni skyldi miðast við umdæmi landshlutasamtaka 

sveitarfélaga sem væru átta.112 

                                                           
107

 Umsögn Alþýðusambands Íslands um frumvarp til laga um framkvæmdarvald og stjórnsýslu ríkisins í héraði. 
(29. október 2012). http://www.althingi.is/pdf/erindi/?lthing=141&dbnr=265 
108

 Umsögn Sambands sveitarfélaga á Suðurlandi um frumvarp til laga um framkvæmdarvald og stjórnsýslu 
ríkisins í héraði. (6. nóvember 2012).  http://www.althingi.is/pdf/erindi/?lthing=141&dbnr=378 
109

 Umsögn Sambands sveitarfélaga á Austurlandi um frumvarp til laga um framkvæmdarvald og stjórnsýslu 
ríkisins í héraði. (10. júlí 2012). http://www.althingi.is/pdf/erindi/?lthing=141&dbnr=122 
110

 Sama heimild. 
111 Umsögn Sambands íslenskra sveitarfélaga um frumvarp til laga um framkvæmdarvald og stjórnsýslu ríkisins í 

héraði. (7. desember 2012).  http://www.althingi.is/pdf/erindi/?lthing=141&dbnr=921 
112

 Frumvarp til laga um framkvæmdarvald og stjórnsýslu ríkisins í héraði. 

Frumvarpið náði ekki fram að ganga á vorþingi 2012 og var endurflutt á haustþingi 

2012, en náði ekki heldur fram að ganga þá. Var frumvarpinu vísað til Allsherjar- og 

menntanefndar í apríl 2012. Í innanríkisráðuneytinu er áfram unnið að verkefninu. 

 

2.1.9  Breytingar á barnalögum  

Þann 1. janúar 2013 tóku gildi lög nr. 61/2012 og 144/2012 sem breyttu barnalögum nr. 

76/2003, með síðari breytingum. Breytingarnar snéru einkum að ákvæðum um forsjá og 

umgengni og því að foreldrum er nú skylt að leita sátta áður en þeir geta krafist úrskurðar 

eða höfðað mál um forsjá, lögheimili, umgengni, dagsektir eða aðför skv. ákvæðum 

barnalaga. Jafnframt voru sýslumönnum falin aukin verkefni er snéru að ráðgjöf og 

sáttameðferð. Í lögunum er gert ráð fyrir því að sýslumannsembætti ráði að jafnaði í stöður 

sérfræðinga í ráðgjöf og sáttameðferð, en þó geta embættin einnig gert samninga við 

tiltekna utanaðkomandi sérfræðinga um að sinna verkefnunum eða ráðið sérfræðing í 

einstök mál ef það þykir henta betur.113 

Engin áhersla var lögð á það í umræðum á Alþingi, nefndarálitum eða umsögnum 

hagsmunaaðila um frumvarpið að um nýtt verkefni til sýslumanna væri að ræða. Áherslan 

var á efnisþætti frumvarpsins.  

Þann 14. febrúar 2013, setti innanríkisráðuneytið reglur um ráðgjöf og sáttameðferð 

á grundvelli barnalaga. Í 4. gr. þeirra reglna kemur fram að ráðuneytinu sé heimilt að fela 

einum sýslumanni eða sýslumönnum á tilteknum embættum að skipuleggja sérfræðiráðgjöf, 

sáttameðferð og aðstoð sérfræðings í málefnum barna á landinum öllu eða tilteknum 

landsvæðum. Kallast slíkt landsvæði, sáttaumdæmi. Sá sýslumaður sem skipuleggur 

framangreind verkefni í tilteknu sáttaumdæmi ræður að jafnaði þá starfsmenn sem 

nauðsynlegt þykir til að sinna verkefnunum og ákveður í samráði við aðara sýslumenn í 

sáttaumdæminu hvernig þjónusta þessara starfsmanna verði best nýtt.114 

Ljóst er að málafjöldi embættanna á landsbyggðinni í þessum málum er ekki það 

mikill að það sé fjárhagslega hagkvæmt fyrir þau að ráða í stöðu sérfræðinga til 

sáttameðferðar við embættin. Fyrrgreindri 4. gr er ætlað að koma til móts við þessi embætti 

 Frumvarp til laga um breytingu á barnalögum, nr. 76/2003, með síðari breytingum (forsjá og 
umgengni). http://www.althingi.is/altext/140/s/0328.html 

 Innanríkisráðuneytið. ,,Reglur um ráðgjöf og sáttameðferð samkvæmt 33. og 33. gr. a barnalaga nr. 
76/2003, með síðari breytingum skv. lögum nr. 61/2012 og 144/2012.“ 
http://www.innanrikisraduneyti.is/media/frettir-2013/Reglur-um-sattamedferd.pdf 

með það sjónarmið að embættin geti sameinast um starfsmann til þess að sinna 

verkefnunum.  

Um nýtt verkefni er að ræða og er undirbúningi þess að ekki að fullu lokið. 

Ráðuneytið hefur verið í viðræðum við sýslumanninn í Reykjavík um að taka að sér umsjón 

og skipulag skv. 4. gr. reglna um um ráðgjöf og sáttameðferð á grundvelli barnalaga. Lagt er 

upp með að gera tímabundinn samning er sæti endurskoðun 2014.   

 

2.2 SAMANTEKT 

Samkvæmt umfjölluninn hér að framan eru breytingar á skipulagi og verkefnum sýslumanna 

á síðustu 25 árum eftirfarandi:  

 

Tafla 1 – Helstu breytingar á sýslumannsembættum 

 

 Dómsvald fært frá sýslumönnum til héraðsdómstólm. Sýslumönnum færð ný 
verkefni. Breytingar á umdæmamörkum. Lög nr. 92/1989 um aðskilnað dómsvalds 
og umboðsvalds í héraði og reglugerð nr. 57/1992.  

 Sýslumannsembættið í Neskaupsstað lagt niður. Lög nr. 95/1999 um breytingar á 
lögum um framkvæmdarvalds ríkisins í héraði, nr. 92/1989.   

 Löggæsla flutt frá 10 embættum. Sýslumannsembættið á Ólafsfirði lagt niður.  
Lög nr. 46/2006 um breytingu á lögreglulögum, nr. 90/1996 og lögum um 
framkvæmdarvald ríkisins í héraði, nr. 92/1989 

 Breytingar á tollalögum. Fækkun tollumdæma og síðan landið gert að einu 
tollumdæmi. Lög nr. 80/2006 um breytingar á á tollalögum, nr. 88/2005 og lögum 
um tekjuskatt, nr. 90/2003, með síðari breytingum. Lög nr. 147/2008 ,um breytingu 
á tollalögum nr. 88/2005 og fleiri lögum.  

 Sérstök verkefni færð til einstakra sýslumannsembætta. Lög nr. 143/2006 um 
breytngar á ýmsum lögum vegna flutnings verkefna frá dóms- og 
kirkjumálaráðuneytinu til sýslumannsembætta.  

 Embætti sýslumannsins á Keflavíkurflugvelli lagt niður. Varnarmálalög nr. 34/2008.  

 Aukin verkefni til sýslumanna.  Lög nr. 61/2012 og lög nr. 144/2012 um breytingu á 
barnalögum, nr. 76/2003, með síðari breytingum. 

 

Breytingar á skipulagi og verkefni embættanna á fyrrgreindu tímabili  hafa ekki verið 

tíðar og hugmyndir um fækkun embættanna hafa átt erfitt uppdráttar. Hefur embættunum 

einungis fækkað um þrjú síðastliðin 25 ár, þrátt fyrir að hugmyndir er lúta að sameiningu og 

fækkun embættanna, hafi skotið upp kollinum síendurtekið. Niðurlagningu tveggja embætta 

má rekja beint til sameiningar sveitarfélaga. Þá var embætti sýslumannsins á 

Keflavíkurflugvelli lagt niður í kjölfar breytinga sem urðu vegna brotthvarfs varnarliðsins. Um 

niðurlagningu þessara þriggja embætta var samstaða, andstætt við aðrar hugmyndir um 

fækkun embætta, sem komið hafa fram og gerð hefur verið grein fyrir hér að framan. Árið 

1992 voru embættin 27 og 16 árum síðar, árið 2008, voru þau 24 og er það fjöldi þeirra enn í 

dag.  

Breytingin sem gildistaka aðskilnaðarlaganna hafði í för meðs sér, var í raun tvíþætt. 

Annars vegar tók hún til breytinga á umdæmaskipuninni, sbr. reglugerð nr. 57/1992, og hins 

vegar varðaði hún verkefni embættanna. Samkvæmt fyrirliggjandi gögnum var ekki 

ágreiningur um breytingu á umdæmaskipunni og má segja að með henni hafi 

umdæmamörkin í raun verið færð til þess sem betur hentaði m.a. með tilliti til breyttra 

samgangna. Einnig varð mikil breyting á verkefnum embættanna og þá fyrst og fremst sú að 

dómsvaldið var fært frá sýslumönnum til sérstakra héraðsdómstóla, en embættunum voru 

einnig falin ný verkefni s.s. ákæruvald í ákveðnum málum o.fl.   

Breytingin árið 2006 þegar löggæslan var skilin frá ákveðnum embættum var 

umfangsmikil breyting sem markaði næstu skref breytinga, en hún fólst í tilfærslu sérstakra 

verkefna til einstakra sýslumannsembætta. Er sú aðgerð í raun mótvægisaðgerð við þá 

skerðingu sem embættin urðu fyrir þegar löggæsluhlutinn var skilin frá þeim. Með 

breytingunni var ekki stefnt að fækkun eða veikingu embætti sýslumanna, heldur frekar 

stefnt að því að styrkja embættin, með áherslu á að inntak í embættisfærslu sýslumanna 

þyrfti ekki endilega að vera alls staðar það sama. Sú breyting sem felst í tilfærslu sérstakra 

verkefna til einstakra sýslumannsembætta, er einmitt liður í þessari stefnu og er enn unnið 

samkvæmt henni, sbr. að sýslumanninum í Reykjavík hefur nýlega verið falið að vera 

samhæfingaraðili varðandi umsjón og skipulag skv. 4. gr. reglna um ráðgjöf og sáttameðferð 

á grundvelli barnalaga. Hins vegar má deila um hvort það, að fela embætti sýslumannsins í 

Reykjavík verkefnið, hafi verið í samræmi við upphaflegan tilgang varðandi tilfærslu sérstakra 

verkefni til sýslumannsembætta landsins.  

Í athugasemdum með lögum aðskilnað dómsvalds og umboðsvalds í héraði nr. 

92/1989 kom fram að með breytingunni væri stefnt að því að sýslumannsembættin yrðu 

alhliða þjónustumiðstöðvar framkvæmdavaldsins í hverju héraði og hugað skyldi að því 

hvaða verkefni mætti færa úr stjórnarráðinu til sýslumanna. Athyglsivert er að í 

athugasemdum með frumvarpi til laga um framkvæmdavald og stjórnsýslu ríkisins í héraði 

sem lagt var fram á vorþingi 2012 og var endurflutt á haustþingi 2012, en náði ekki fram að 

ganga eins og áður er rakið, kemur einnig fram að stefnt skuli að því að gera embætti 

sýslumanna að  stjórnsýslumiðstöðvum ríkisins í héraði og að vinna eigi að því að færa 

verkefni og þjónustu til þeirra.  

Eins og framangreind samantekt ber með sér hefur undanfarinn aldarfjórðung átt sér 

stað nokkur breyting og þróun á uppbyggingu og verkefnum sýslumannsembætta landsins. Í 

aðalatriðum má rekja breytingarnar til þriggja þátta,  þ.e. aðskilnaðar framkvæmdavalds og 

dómsvalds, aðskilnaðar löggæslu frá annari starfsemi sýslumannsembættanna og færslu 

verkefna til sýslumannsembætta, og þá einkum til embætta á landsbyggðinni. 

3  SÉRSTÖK VERKEFNI FÆRÐ TIL EINSTKRA SÝSLUMANNSEMBÆTTA 
 

3.1 INNGANGUR 

Þessi hluti ritgerðarinnar lítur að því að skoða þau sérverkefni sem færð hafa verið til 

einstakra sýslumannsembætta.  Byggir umfjöllunin fyrst og fremst á því að gerð er grein fyrir 

niðurstöðu könnunar sem lögð var fyrir þá 12 sýslumenn sem falin hafa verið sérstök 

verkefni. Það þykir hins vegar rétt áður en sú umfjöllun hefst að gera í stuttu máli grein fyrir 

stöðu og þróun umboðsverkefna ríkisins í héraði og stefnu stjórnvalda í því efni. 

 

 3.1.1 Staða og þróun umboðsverkefna ríkisins í héraði – samantekt   

Stofnanir ríkisins eru margar og gegna margvíslegum hlutverkum. Eftirlitshlutverk ríkisins 

með ýmis konar starfsemi er mikið auk þess sem ríkisvaldið sinnir einnig miklu 

þjónustuhlutverki. Sem dæmi um stofnanir sem sinna slíkum hlutverkum má nefna 

Siglingastofnun, Vegagerðina og Þjóðskrá Íslands.  

Í gegnum árin hafa all nokkrar ríkisstofnanir verið með útibú eða ákveðna starfsemi á 

landsbyggðinni, oft í hverju hinna gömlu kjördæma, en auk þess hafa sjálfstæðar 

ríkisstofnanir einnig verið staðsettar á landsbyggðinni, t.d. skattstofur og embætti 

sýslumanna.  

Fram til 1. janúar 2010 var skattaframkvæmd hér á landi þannig að henni var sinnt af 

embætti ríkisskattsjóra og níu skattstofum sem staðsettar voru á Akranesi, á Ísafirði, á 

Siglufirði, á Akureyri, á Egilsstöðum, á Hellu, í Vestmannaeyjum, í  Hafnarfirði og í Reykjavík.  

Var um að ræða sjálfstæð embætti sem fóru með umsýslu ríkisins í héraði varðandi 

skattamál.  Í júlí 2009 skipaði fjármálaráðherra starfshóp sem hafði það ,,...meginhlutverk að 

gera tillögur um leiðir til að lækka kostnað við rekstur skattkerfisins þar sem megináherslan 

yrði lögð á að sameina og fækka skattstofum án þess að það bitnaði á afköstum 

skattyfirvalda og þjónustu við skattgreiðendur.“ 115 Niðurstaðan var sú að Alþingi samþykkti 

lög nr. 136/2009, þar sem sjálfstæð embætti skattstjóra voru sameinuð undir stjórn 

ríkisskattstjóra, en skattstofur  áfram reknar í hverjum landshluta um sig, á Vesturlandi, á 

Vestfjörðum, á Norðurlandi, á Austurlandi og á Suðurlandi, auk skattstofu sem staðsett er í 

Hafnarfirði og  sinnir því svæði sem hafði verið þjónustað af skattstofunum í Reykjavík og á 

Reykjanesi. Í athugasemdum við frumvarpið kom fram að litlar skattstofur væru óhagkvæmar 

                                                           
115

 Frumvarp til laga um breyting á lögum nr. 90/2003, um tekjuskatt, og fleiri lögum. 
http://www.althingi.is/altext/138/s/0251.html 

http://www.althingi.is/altext/138/s/0251.html


  

57 
 

rekstrareiningar og oft hafi verið erfiðleikum bundið að manna stöður háskólamenntaðs 

starfsfólks á fámennum atvinnusvæðum, auk þess sem mikill kostnaður hafi verið af mörgum 

starfseiningum. Þá hafi miklar breytingar orðið á íslenska skattkerfinu sem og starfsemi og 

hlutverki skattyfirvalda. Jafnframt hafi þróun í upplýsingatækni leitt af sér breytingar á  

vinnulagi og afköstum í skattframkvæmdinni og bætt gæði hennar til muna.  Allt hafi þetta 

leitt til þess að staðsetning skattstofa í kringum landið skipti minna máli nú en áður.116 

Skattstofur landsins eru því ekki lengur sjálfstæð embætti, heldur er landið eitt skattumdæmi 

og skal starfsstöðvum skipað niður samkvæmt ákvörðun fjármálaráðherra að fengnum 

tillögum ríkisskattsjóra, sbr. 84. gr. laga nr. 90/2003, með síðari breytingum.  

Svæðisskrifstofur Fasteignamats ríkisins, nú Þjóðskár Íslands, voru starfræktar á 

landsbyggðinni og stýrt af forstöðumönnum, en eru nú aflagðar. Með lögum um  skráningu 

og mat fasteigna nr. 6/2001, með síðari breytingum, voru gerðar verulegar breytingar á 

starfsemi Fasteignamatsins sem fólu m.a. í sér gerð Landskrár fasteigna, einnar samhæfðrar 

fasteignaskrár fyrir landið allt, en með þeirri starfsemi breyttust aðferðir við skráningu 

fasteigna. Með breytingunni fóru verkefni svæðisskrifstofa Fasteignamatsins minnkandi þar 

sem sveitarfélögum var falið aukið hlutverk varðandi upplýsingagjöf og skráningu, en stofnun 

lóða og mannvirkja er nú í höndum sveitarfélaga og forskrá þau þessar upplýsingar í Landskrá 

fasteigna.117 

Með lögum um eftirlit með skipum nr. 47/2003, með síðari breytingum, sem tóku 

gildi 1. janúar 2004, var Siglingastofnun heimilað að fela öðrum skoðun skipa og gefa út 

starfsleyfi þeim til handa. Þessi breyting hafði í för með sér að starfsemi umdæmisskrifstofa  í 

Snæfellsbæ, á Akureyri, Fáskrúðsfirði, í Vestmannaeyjum og í Keflavík voru lagðar niður. 

Stofnunin rekur nú útbú á sviði skipaeftirlits á Ísafirði, en höfuðstöðvar Siglingastofnunar eru 

í Kópavogi.118 

Árið 1998 var Pósti og síma skipt upp og til urðu hlutafélagið Íslandspóstur hf. og 

Landsími Íslands hf. Hefur það leitt til þess að fjölmörgum póst- og símafgreiðslum á 

landsbyggðinni hefur verið lokað og segja má að póst- og símaþjónusta á landsbyggðinni hafi 

mikið breyst frá því sem áður var. 

                                                           
116

  Sama heimild. 
117

 Lög um skráningu og mat fasteigna nr. 6/2001. http://www.althingi.is/lagas/nuna/2001006.html 
118

 Til sjávar. „Verkefni Siglingastofnunar við skipaeftirlit.“ (Fréttabréf Siglingastofnunar, desember 2004).  
http://www.sigling.is/lisalib/getfile.aspx?itemid=1800  

http://www.althingi.is/lagas/nuna/2001006.html
http://www.sigling.is/lisalib/getfile.aspx?itemid=1800

RARIK ohf, hlutafélag í eigu ríkisins, var stofnað árið 2006 og tók þá við rekstri 

Rafmagnsveitna ríkisins. Starfsemi RARIK er dreifð og bækistöðvar margar, en á nokkrum 

stöðum er skrifstofuþjónusta með föstum eða breytilegum opnunartíma.119 

Rétt að geta þess að sveitarfélögum hafa í gegnum tíðina verið falin ákveðin verkefni, 

s.s. byggingareftirlit en Mannvirkjastofnun fer nú með yfirumsjón byggingarmála. Segja má 

að meginþungi byggingareftirlits hér á landi sé á höndum sveitarfélaganna, sem ráða 

byggingarfulltrúa til að sinna framkvæmd byggingareftirlits og útgáfu byggingarleyfa. 

Markmiðið er hins vegar að í framtíðinni verði allt byggingareftirlit framkvæmt af faggiltum 

aðila í samræmi við ákvæði skoðunarhandbóka sem Mannvirkjastofnun býr til.120 

Þá hafa sveitarfélög verið nokkurs konar umboðsskrifstofur Þjóðskrár, en á 

skrifstofum sveitarfélaga út um land hefur verið hægt að skrá breytingar í Þjóðskrá og er 

þetta verkefni enn í þeirra höndum.  

Nokkuð er um að stofnanir sem eru með aðalstöðvar sínar í Reykjavík setja á stofn 

starfsstöðvar á landsbyggðinni, sem er þá frekar ætluð tiltekin hlutverk fremur en að vera 

almennt útibú.  Má í þessu sambandi nefna að Umhverfisstofnun er með sjö starfstöðvar á 

landsbyggðinni, þ.e. á Snæfellsnesi, á Patreksfirði, á Ísafirði, á Akureyri, við Mývatn, á 

Egilsstöðum og í Vestmannaeyjum.121 Veiðimálastofnun er með fjórar starfsstöðvar á 

landsbyggðinni, þ.e. á Hvanneyri, á Sauðárkróki, á Hvammstanga og á Selfossi.122  

Nýsköpunarmiðstöð Íslands er með höfuðstöðvar í Reykjavík en rekur auk þess sjö 

starfsstöðvar á landsbyggðinni, þ.e. á Akureyri, á Húsavík, á Egilstöðum, á Höfn, á Ísafirði, á 

Sauðárkróki og í Vestmannaeyjum.123 Hafrannsóknarstofnun er með aðsetur í Reykjavík en 

rekur útibú á fimm stöðum á landinu, þ.e. á  Höfn, á Ísafirði, í Ólafsvík, í Vestmannaeyjum og 

á Akureyri, en starfsemi þar er nú rekin í nánum tengslum við sjávarútvegsdeild Háskólans á 

Akureyri.124  

Vinnumálastofnun rekur sjö þjónustuskrifstofur á landsbyggðinni, þ.e. á Akranesi, á 

Ísafirði, á Skagaströnd, á Akureyri, á Egilsstöðum, á Selfossi og í Reykjanesbæ,  auk þriggja 

smærri útibúa, þar sem veitt er öll almenn þjónusta við atvinnuleitendur.125   

                                                           
119

 RARIK. http://rarik.is/umrarik/baekistodvar - 
120

 Mannvirkjastofnun. http://www.mannvirkjastofnun.is/byggingar/ 
121

 Umhverfisstofnun. http://www.ust.is/umhverfisstofnun/starfsstodvar/ 
122

 Veiðimálastofnun.  http://www.veidimal.is/default.asp?sid_id=22170&tre_rod=001|001|001|&tId=1 
123

 Nýskipunarmiðstöð Íslands. http://www.nmi.is/um-okkur/starfsstoedvar/ 
124

 Hafrannsóknarstofnun. http://www.hafro.is/undir.php?ID=5&REF=1 
125

 Vinnumálastofun. http://www.vinnumalastofnun.is/vinnumalastofnun/thjonustuskrifstofur/ 

http://unak.is/
http://unak.is/
http://rarik.is/umrarik/baekistodvar
http://www.mannvirkjastofnun.is/byggingar/
http://www.hafro.is/undir.php?ID=5&REF=1
http://www.vinnumalastofnun.is/vinnumalastofnun/thjonustuskrifstofur/

Vegagerðin er með starfstöðvar eða útibú víða á landinu. Svæði Vegagerðarinnar eru 

Suðursvæði, Suðvestursvæði, Norðvestursvæði og Norðaustursvæði og fylgir 

svæðaskiptingin í aðalatriðum kjördæmamörkum en Reykjavíkur- og Suðvesturkjördæmi eru 

þó á einu svæði. Svæðismiðstöðvar eru á Selfossi, í Reykjavík, í Borgarnesi og á Akureyri, en 

auk þess eru 15 starfstöðvar víða um land.126 

Þá má nefna að höfuðstöðvar Skógræktar ríkisins eru á Egilstöðum, en skógræktin 

rekur sex starfstöðvar víða um land.127 Höfuðstöðvar Landgræðslunnar eru í Gunnarsholti á 

Rangárvöllum, en Landgræðslan starfrækir héraðssetur og starfsstöðvar víða um land.128  

Af umfjölluninni hér að framan má sjá að hinum hefðbundnu umboðsskrifstofum 

ríkisins í héraði fer fækkandi sem og þeim sjálfstæðu stofnunum sem staðsettar eru á 

landsbyggðinni, þar sem skattstofur eru ekki lengur sjálfstæð embætti heldur útibú eða 

starfstöðvar.   

Segja má að þetta gefi ákveðna vísbendingu um að að hin hefðbundnu útibú sem 

veita almenna þjóustu séu á undanhaldi en í stað þeirra koma stofnanirnar upp starfstöðvum 

á landsbyggðinni til að sinna ákveðnum og oft sérhæfðum verkefnum.   

Má velta því fyrir sér hvort að ein meginbreytingin sem orðið hefur á 

sýslumannsembættum landsins undanfarin ár, þ.e. tilfærsla sérstakra verkefna til einstakra 

embætta á landsbyggðinni, sé ein birtingarmynd þessara þróunar.   

 

3.1.2 Flutningur verkefna til sýslumannsembætta á landsbyggðinni – stefna 

stjórnvalda 

Flutningur verkefna frá stjórnsýslustofnunum ríkisins til sýslumannsembætta á 

landsbyggðinni í því skyni að styrkja embættin og umhverfi þeirra, hefur lengi verið í 

umræðunni. Unnar hafa verið skýrslur og skipaðar nefndir í þeim tilgangi að skoða 

hugmyndir um aukin verkefni sýslumanna. Samhliða þessu hafa verið fluttar á Alþingi 

þingsályktunartillögur sem miða að flutning verkefna frá ríkisstofnunum á 

höfuðborgarsvæðinu til sýslumannsembættanna á landsbyggðinni. Í kafla 2 um breytingar  

og breytingahugmyndir varðandi sýslumannsembættin, er gerð grein fyrir þessum 

hugmyndum og tillögum og vísast til þess sem þar kemur fram.   

                                                           
126

 Vegagerðin. http://www.vegagerdin.is/um-vegagerdina/skipurit-og-yfirstjorn/ 
127

 Skógrækt ríkisins. http://www.skogur.is/um-skograekt-rikisins/starfsfolk/ 
128

 Landgræðsla ríkisins. http://www.land.is/landgraedslan/starfsstoedhvar  

http://www.land.is/index.php?option=com_content&view=article&id=214&Itemid=164&lang=is
http://www.vegagerdin.is/um-vegagerdina/skipurit-og-yfirstjorn/
http://www.land.is/landgraedslan/starfsstoedhvar

Setning laga nr. 143/2006 markaði hins vegar ákveðin tímamót í flutingi sérstakra 

verkefna til sýslumannsembætta, og lýsti ótvírætt vilja stjórnvalda í þessu efni, þó 

verkefnaflutningur hefði átt sér stað fyrir gildistöku laganna, s.s. flutingur 

innheimtumiðstöðvar sekta og sakarkostnaðar til Blönduóss.  Var lagasetningin, eins og áður 

er rakið, í raun mótvægisaðgerð við þá skerðingu sem embættin urðu fyrir þegar 

löggæsluhlutinn var skilin frá hluta þeirra og lögð áhersla á að inntak í embættisfærslu 

sýslumanna þyrfti ekki endilega að vera alls staðar það sama.   

Hugmyndin um færslu sérstakra verkefna til embætta sýslumanna hefur tengst 

umræðunni um sameiningu sýslumannsembætta í því skyni að styrkja embættin, og hefur 

þeirri skoðun vaxið fiskur um hrygg að smæð embættanna sé í raun hindrum þess að unnt sé 

að flytja til þeirra aukin verkefni.  Stór og öflug embætti, búa yfir meiri mannauði, meiri færni 

og styrkari innviðum heldur en lítil embætti og þar af leiðandi séu þau betur í stakk búin til 

að taka við auknum verkefnum. Því sé efling embættanna með sameiningu, forsenda þess að 

unnt sé að fela þeim aukin verkefni. Slík stór og öflug embætti séu jafnframt betur fær til 

þess að veita víðtæka þjónustu í samráði við aðrar stofnanir og ráðuneyti og í samræmi við 

hugmyndir um stjórnsýslumiðstöðvar ríkisins í héraði. Sameiningin sem slík ætti því ekki að 

leiða til þess að þjónustan minnkaði, heldur þvert á móti til þess að hún yrði betri. Til yrðu 

öflugir þjónustukjarnar, þar sem hin opinber stjórnsýsla í héraði sameinaðist, til hagsbóta 

fyrir þá sem þjónustunar eiga að njóta.  

Tilgangur verkefnaflutningsins var í upphafi að styrkja embættin á landsbyggðinni og 

kemur það skýrt fram í athugasemdum með frumvarpi því er varð að lögum nr. 146/2006, 

þar sem segir m.a: ,,...að efla og styrkja sýslumannsembætti utan höfuðborgarsvæðisins með 

flutningi verkefna og starfa frá ráðuneytum og stofnunum til embættanna.“129 Þá kemur 

sama sjónarmið fram í athugasemdum með frumvarpi því er varð að lögum nr. 46/2006, þar 

sem segir m.a: ,,Samhliða breytingum á skipulagi löggæslu hefur dóms- og 

kirkjumálaráðherra kynnt áform um að efla og styrkja lítil sýslumannsembætti með flutningi 

verkefna og starfa frá ráðuneytum og stofnunum til embættanna.“130   

 

 

                                                           
129 Frumvarp til laga um breytingar á ýmsum lögum vegna flutnings verkefna  frá dóms- og kirkjumálaráðuneyti 

til sýslumannsembætta.   
130

 Frumvarp til laga um breyting á lögreglulögum, nr. 90/1996, og lögum um framkvæmdarvald ríkisins í héraði, 
nr. 92/1989.  

3.2 NIÐURSTÖÐUR SPURNINGAKÖNNUNAR 

Á síðustu árum hafa sjórnvöld fært sérstök verkefni til einstakra sýslumannsembætta. Um 12 

sýslumannsembætti er að ræða sem vinna sérverkefni til viðbótar daglegum verkefnum. Það 

eru sýslumannsembættin í Reykjavík, í Stykkishólmi, á Ísafirði, í Bolungarvík, á Hólmavík, á 

Blönduósi, á Sauðárkróki, á Siglufirði, í Vík, á Hvolsvelli, í Keflavík og í Hafnarfirði. Í fylgiskjali I 

eru þessi verkefni talin upp. 

Í þeim tilgangi að leggja mat á ávinning, árangur og framtíðarmöguleika embættanna 

hvað slík sérstök verkefni varðar, var búinn til greiningarrammi sem saman stendur af sex 

spurningum sem lagðar voru fyrir sýslumenn þeirra embætta sem hafa verið falin sérstök 

verkefni.   

Greiningarrammi  

 

 

 

 

 

 

Svör sýslumanna voru sett inn í greiningarrammann til þess að meta með samræmdum hætti 

eftirfarandi þætt:  

 Eðli verkefnisins. Er t.d. um einfalt sífelluverkefni eða afgreiðsluverkefni að ræða eða 

krefst það sérþekkingar, s.s. lögfræðimenntunar? 

 Hvaðan kom frumkvæðið að verkefnaflutningnum? Var markmið 

verkefnaflutningsins ljóst í upphafi? Þjónar verkefnið upphaflegu markmiði sínu? 

 Fjárhagslegar forsendur verkefnisins. Var t.d. um stofnkostnað að ræða, fær 

embættið úthlutað rekstrarfé vegna verkefnisins, hafa útgjöld embættisins aukist 

vegna þess? Fær embættið/ríkissjóður tekjur af verkefninu, er um rekstrarkostnað 

að ræða vegna þess fyrir embættið? Hversu mörg ársstörf felast í verkefninu? Þurfti 

að ráða starfsfólk? Hefði komið til uppsagna ef verkefnaflutningurinn hefði ekki átt 

sér stað? 

 Hversu umfangsmikið er verkefnið? Eru verkefnin ólík að umfangi? Fá stærri 

embættin frekar umfangsmeiri verkefni heldur en þau minni? 

 Um verkefnið: 

 Aðdragandi þess að verkefnið var flutt til embættisins: 

 Fjárhagslegar forsendur verkefnisins: 

 Umfang verkefnisins: 

 Mat á árangri verkefnisins: 

 Framtíðarmöguleikar sýslumannsembætta: 

 Hver er árangur verkefnisins miðað við upphaflegt markmið? Hefur verkefnið haft 

jákvæðar/neiðkvæðar afleiðingar? Hefur verkefnið skilað ávinningi fyrir 

embættið/samfélagið, hafi svo verið er þá unnt að auka þann ávinning? 

 Framtíðarmöguleikar. Spurningin er í raun tvíþætt, þ.e. hún varðar bæði 

framtíðarmöguleika sérhvers embættis og einnig framtíðarmöguleika 

sýslumannsembætta á Íslandi.  

 

Hér á eftir er gerð grein fyrir svörum sýslumanna við fyrrgreindum spurningum. Í lok 

umfjöllunar um hverja spurningur er dregin saman niðurstaða. Kaflaheitin eru í samræmi við 

greiningarramman hér að framan.  

 

3.2.1  Um verkefnið 

Verefnin skiptast niður á 12 embætti, eins og áður er rakið, en allnokkur embætti eru með 

fleiri en eitt verkefni.  Á fylgiskjali I er m.a. yfirlit yfir sérverkefni embættanna.  

 

Sýslumaðurinn í Reykavík:  

Embættið annast meðferð mála á grundvelli laga um  ættleiðingar.  Ættleiðingar eru ekki 

einhlítar, þar sem hægt er að ættleiða bæði  fullorðna og börn. Sá sem ættleiða á getur verið 

frá Íslandi eða erlendis frá og beiðni um ættleiðingu getur ýmist verið um að ættleiða 

tilgreindan einstakling eða ótilgreindan. Umfjöllun sýslumanns á beiðnum fer eftir því hvers 

eðlis ættleiðingin er, sem leitað er samþykkis fyrir. Afgreiðsla sýslumanns felst í því að kanna 

þau gögn sem liggja fyrir og eftir tilvikum að afla frekari gagna. Að öllum skilyrðum 

uppfylltum veitir sýslumaður leyfi til ættleiðingar. Þegar beiðni um ættleiðingu eða 

forsamþykki er hafnað er það gert með rökstuddum úrskurði. Þegar um er að ræða beiðni 

um ættleiðingu barns erlendis frá er gefið út svokallað forsamþykki, sem gildir almennt í þrjú 

ár. Mikil vinna fer jafnframt í allar leiðbeiningar og fyrirspurnir tengdum þessum málum, 

hvort heldur sem er í síma eða í tölvupósti. Verkefnið krefst sérþekkingar lögfræðings.  

 

Sýslumaður Snæfellinga í Stykkishólmi:  

Sérverkefni embætisins eru annars vegar skráning kaupmála fyrir allt landið, en öll 

sýslumannsembætti senda sýslumanni Snæfellinga þá kaupmála sem gerðir eru við embætti 

þeirra, þar sem þeir eru skráðir í sérstaka skrá. Hins vegar hefur sýslumaður með höndum 

úrvinnslu stafrænna mynda úr sjálfvirkum hraðamyndavélum, sem staðsettar eru víðsvegar 

um landið. Í stuttu máli gengur það verkefni  út á, að sektir er lagðar á viðkomandi 

ökumann/umráðamann bifreiðar. Greiðslur sektanna eru síðan færðar í TBR 

(tekjubókhaldskerfi ríkisins) og loks greiðslukvittanir sendar í pósti. Símtöl eru tíð vegna 

verkefnisins og oft er þörf á aðkomu löglærðs fulltrúa embættisins. 

 

Sýslumaðurinn á Ísafirði:  

Embættið annast skönnun þinglýstra skjala fyrir önnur sýslumannsembætti og færir þau 

þannig  á rafrænt form.  

 

Sýslumaðurinn  í Bolungarvík:  

Embættið kemur að álagningu og innheimtu svokallaðs vanrækslugjalds sem lagt er á 

eigendur/umráðamenn þeirra ökutækja sem ekki hafa verið færð til skoðunar samkvæmt 

gildandi lögum og reglum. Í verkefninu felst að senda út bréf, ítrekunarbréf, 

greiðsluáskoranir og að óska eftir nauðungarsölu og vörslutöku sem undanfara hennar ef 

tilefni er til.  Bregðast þarf við fyrirspurnum símleiðis, bréfleiðis og í tölvupósti, bregðast við 

mótmælum og annast margháttuð samskipti við eigendur ökutækja, svo og 

fjármögnunarfyrirtæki, skoðunarstöðvar og aðra þá sem koma að umsýslu með óskoðuð 

ökutæki. Talsverð vinna fer í að gera upp greiðslur sem berast á reikning embættisins vegna 

þessa.  

Embættið sér einnig um innheimtu fasteignagjalda fyrir Bolungarvíkurkaupstað, en í 

því felst að taka við greiðslum, bankafærslum, reikna út staðgreiðsluafslátt, semja um 

gjaldfresti eða greiðsludreifingu og beita þeim innheimtuúrræðum sem lög heimila til að 

tryggja kröfurnar ef þær fást ekki greiddar.  

Embættið sér einnig um vef sýslumanna syslumenn.is og er allnokkur umsýsla í því 

sambandi, en vefurinn er m.a. nýttur fyrir allar auglýsingar um uppboð sem 

sýslumannsembættin halda. Talsverður tími fer í að svara eða sinna ýmsum fyrirspurnum og 

erindum sem berast netfanginu syslumenn@syslumenn.is. Í verkefninu felast einnig ýmis 

samskipti, s.s. við önnur sýslumannsembætti og þá heldur embættið einnig utan um 

fjárhagsmálefni vefsins. 

 

 

mailto:syslumenn@syslumenn.is

Sýslumaðurinn á Hólmavík:   

Embættið annast málefni löggiltra dómtúlka og skjalaþýðenda. Um almennt fyrirsvar fyrir 

málaflokkinn er að ræða. Próf eru haldin á tveggja ára fresti að undangengnu sérstöku 

undirbúningsnámskeiði og eru umsvif vegna málaflokksins því mismikil eftir tímabilum.  Í 

verkefninu felst m.a. skipun prófstjórna og prófnefnda í hverju tungumáli, samskipti, fundir 

og utanumhald. Undirbúningur námskeiða og prófa í samvinnu við prófstjórn. Móttaka 

umsókna frá próftökum og tilkynningar um niðurstöður prófa og  veiting löggildingar til 

þeirra sem ná prófi. Verkefnið er að mestu í höndum sýslumanns. 

 

Sýslumaðurinn á Blönduósi:  

Sérverkefni embættisins eru margvísleg en lúta öll að innheimtu.  Embættið annast rekstur 

innheimtumiðstöðvar (IMST) og sér um að innheimta sektir og sakarkostnað á landsvísu og 

einnig milli Norðurlanda. Um er að ræða mál sem hlotið hafa endanleg málalok fyrir 

dómstólum eða stjórnvöldum landsins og öðrum Norðurlöndum. Þá hefur 

innheimtumiðstöðinni verið falin frekari innheimta, en hún innheimtir bætur sem ríkissjóður 

greiðir til þolenda tiltekinna afbrota (eftir ákvörðun bótanefndar), en þegar ríkissjóður greiðir 

bætur til þolenda afbrota getur myndast endurkröfurréttur ríkisins á hendur þeim sem 

brotinu hefur valdið. Einnig er um að ræða endurkröfur vegna gjafsókna og umsjón með 

endurgreiðslum vegna örorkunefndar. Þá sér innheimtumiðstöðin um endurkröfur 

ofgreiddra bóta atvinnuleysistryggingasjóðs, innheimtu dagsekta vegna vinnustaðaskírteina, 

endurkröfur ofgreiddra bóta Fæðingarorlofssjóðs, endurkröfur ofgreiddra bóta 

Tryggingastofnunar, innheimtu dagsekta fyrir Vinnueftirlit ríkisins, innheimtu dagsekta 

Flugmálastjórnar og  innheimtu fullnustuhæfra sektarboða fyrir öll lögregluembætti landsins. 

Verkefnið snýst um innheimtu framangreindra gjalda og beitingu þeirra innheimtuúrræða 

sem lög heimila. Mikil tími fer í samskipti við innheimtuþolana, s.s. símtöl og tölvusamskipti 

og oft og tíðum er þörf á aðkomu löglærðs fulltrúa embættisins og/eða sýslumanns. 

 

Sýslumaðurinn á Sauðárkróki:  

Embættið annast framkvæmd laga um sjóði og stofnanir sem starfa samkvæmt staðfestri 

skipulagskrá. Í verkefninu felst fyrst og fremst að staðfesta nýjar skipulagsskrár og sjá til þess 

að þær séu í samræmi við lög og reglur sem gilda um sjálfseignarstofnanir. Í verkefninu felst 

einnig að samþykkja sölur og veðsetningar á eignum sjálfseignarstofnana, að fenginni 

umsögn Ríkisendurskoðunar og hafa eftirlit með breytingum, sameiningum, og niðurlagningu 

sjálfseignarstofnana einnig að fenginni umsögn Ríkisendurskoðunar. Þá hefur embættið 

einnig frumkvæði að breytingum, sameiningum og niðurlagningu sjálfseignarstofnana ef 

markmið slíkra stofnana verður ekki náð vegna breyttra aðstæðna eða þjóðfélagshátta. 

Verkefnið þarfnast sérfræðikunnáttu og er ábyrgð á framkvæmdinni á herðum lögfræðings. 

Aðrir starfsmenn koma að utanumhaldi og öðru tilfallandi sem er oft á tíðum mjög tímafrekt. 

 

Sýslumaðurinn á Siglufirði:   

Embættinu hafa verið falin tvö sérverkefni. Annars vegar málefni bótanefndar samkvæmt 

lögum nr. 69/1995, með síðari breytingum,  en bótanefndin tekur ákvörðun um bætur til 

þolenda afbrota og hins vegar að annast afgreiðslu mála á grundvelli laga um 

sanngirnisbætur nr. 47/2010, með síðari breytingum,  fyrir misgjörðir á stofnunum eða 

heimilum sem falla undir lög nr. 26/2007, með síðari breytingum. Ríkissjóður greiðir bætur til 

þolenda afbrota á grundvelli laga nr. 69/1995, með síðari breytingum. Er þar um að ræða 

þolendur hegningarlagabrota, einkum ofbeldis- og kynferðisbrota. Bótanefnd, sem er þriggja 

manna sjálfstæð stjórnsýslunefnd sem sýslumaður á sæti í, ákvarðar um greiðslu bótanna á 

fundum, sem eru um 10 á ári. Verkefnið felst í móttöku umsókna, skráningu og öflun gagna, 

samskiptum við bótakrefjendur og umboðsmenn þeirra, samskipti við ráðuneyti, 

ríkislögmann, lögreglu, heilbrigðisstarfsfólk og aðra þá sem að málinu kunna að koma. 

Nokkur samskipti hafa einnig verið við samsvarandi aðila á Norðurlöndum. Starfsmaður 

embættisins sér um að boða til funda bótanefndar í umboði formanns, og undirbúa fundina, 

meðal annars með því að skrifa drög að niðurstöðu í hverju máli og halda gerðarbók. 

Fjársýsla ríkisins annast útgreiðslu bótanna eftir beiðni frá starfsmanni. Nefndin tekur einnig 

afstöðu til þess, hvort endurkrefja skuli þann sem var valdur að tjóni því sem leiddi til 

greiðslu bóta, en það er Innheimtumiðstöð sekta- og sakarkostnaðar á Blönduósi sem annast 

þá innheimtu eftir beiðni frá starfsmanni nefndarinnar.  

Ríkissjóður greiðir sanngirnisbætur til einstaklinga sem dvöldu á vistheimilum eða 

stofnunum fyrir börn og sættu þar misgjörðum samanber lög nr. 47/2010, með síðari 

breytingum. Um er að ræða níu stofnanir eða sérskóla sem störfuðu allir um lengri eða 

skemmri tíma á árabilinu 1945-1994. Allar þessar stofnanir hafa sætt könnun 

vistheimilanefndar á grundvelli laga nr. 26/2007, með síðari breytingum, og er það skilyrði 

fyrir greiðslu bóta að slík könnun hafi farið fram.  Embætti sýslumannsins á Siglufirði gefur út 

innköllun á bótakröfum, fer yfir innkomnar kröfur og gerir bótakrefjanda sáttaboð um 

greiðslu bóta. Taki bótakrefjandi sáttaboðinu fellur hann frá frekari bótakröfum, en taki hann 

ekki sáttaboðinu getur hann vísað máli sínu til úrskurðarnefndar sanngirnisbóta. 

Innanríkisráðuneytið annast greiðslu bóta eftir beiðni frá starfsmanni embættisins. Sömu 

starfsmenn annast þetta verkefni og hafa umsjón með störfum bótanefndar. Starfið felst í 

móttöku krafna, skráningu þeirra og yfirferð og gerð sáttaboða í samráði við sýslumann og 

ráðherra. Einnig annast starfsmenn samskipti við bótakrefjendur og tengilið með 

vistheimilum, samtök vistheimilabarna, ráðuneyti, vistheimilanefnd, borgar- og 

þjóðskjalasafn og úrskurðarnefnd sanngirnisbóta og aðra þá sem eftir atvikum kunna að hafa 

aðkomu að málinu. Bæði verkefnin þarfnast sérfræðikunnáttu og er ábyrgð á 

framkvæmdinni á herðum lögfræðings. Aðrir starfsmenn koma þó einnig að verkefnunum. 

 

Sýslumaðurinn í Vík:  

Verkefni embættisins er m.a. að gefa út  Lögbirtingablaðið samkvæmt lögum um 

Stjórnartíðindi og Lögbirtingablaðið nr. 15/2005, með síðari breytingum.  Sýslumaður er 

ritstjóri og ábyrgðarmaður blaðsins, sem geftið er út rafrænt og í þeim tilgangi rekur 

embættið vefsíðuna www.logbirtingablad.is og innrakerfi bak við það. Auglýsendur, senda 

auglýsingar inn rafrænt í gegnum sérstakan aðgang sem þeim er úthlutaður, starfsmenn 

meðhöndla auglýsinguna, fara yfir lagaskilyrði birtingar, gæta að því að auglýsing sé birt 

innan lögmælts birtingarfrests, prófarkalesa, skipuleggja útgáfuna og þjónusta auglýsendur í 

gegnum síma og tölvupóst. Auglýsingin birtist síðan á lokuðu svæði á áðurgreindri vefsíðu og 

að henni hafa áskrifendur vefsíðunnar aðgang. Starfsmenn þjónusta áskrifendur í gegnum 

tölvupóst og síma. Þrátt fyrir að aðalútgáfa blaðsins fari fram á vefsíðunni 

www.logbirtingablad.is þá er blaðið enn sett upp til útprentunar og sent til 11 áskrifenda 

sem kaupa prentuðu útgáfuna, einnig er prentuppsetningin send í tölvupósti sem pdf skjal.  

Sýslumaðurinn í Vík sér einnig um útgáfu leyfa til þeirra sem hyggjast starfrækja 

útfararþjónustu, sbr. reglugerð nr. 426/2006. Starfið felst aðallega í leiðbeiningaþjónustu við 

þá sem hyggjast sækja um að fá að reka útfararþjónustu, taka á móti og fara yfir gögn,  og 

gefa út leyfi. Einnig er fylgst með þegar leyfi renna út og aðstoð veitt við endurnýjun þeirra. 

Sýslumaður hefur haft það fyrir venju að heimsækja þá sem eru að sækja um nýtt leyfi til að 

sannreyna aðbúnað og aðstöðu.   

Þá hefur embættið tekið að sér bókhald fjögurra sendiráða fyrir utanríkisráðuneytið, 

þ.e. sendiskrifstofu Íslands hjá NATO, sendiráð Íslands í Vín, Tokyo og Ottawa.  Bókhaldið er 

fært fyrir og í samstarfi við rekstrarskrifstofu utanríkisráðuneytisins.  Ritarar í sendiráðum 

skanna samþykkta reikninga og senda embættinu með tölvupósti.  Embættið prentar 

reikningana út, færir í bókhaldskerfi ríkisins, varðveitir og er eftir atvikum í tengslum við 

rekstrarskrifstofu utanríkisráðuneytisins ef leiðbeininga er þörf.  Sýslumaður er eini löglærði 

starfsmaður embættisins. 

 

Sýslumaðurinn á Hvolsvelli:    

Embættið annast útgáfu happdrættisleyfa. Er þar um að ræða öll önnur happdrættisleyfi en 

þau, sem starfrækt eru samkvæmt sérstökum lögum, þ.e. DAS, HHÍ, SÍBS, Íslandsspil, Íslensk 

Getspá (Lottó) og Íslenskar Getraunir. Embættið hefur einnig eftirlit, samkvæmt sérstöku 

umboði ráðherra, með spilakössum sem starfræktir eru af Happdrætti Háskóla Íslands 

annars vegar og Íslandsspili hins vegar. Verkefninu hefur verið sinnt af einum starfsmanni að 

hluta sem og sýslumanni og þá hefur yfirlögregluþjónn embættisins einnig komið að 

verkefninu.  

Þá sér embættið einnig um útsendingu allra gíróseðla vegna sekta. 

 

Sýslumaðurinn í Keflavík:  

Embættið annast afgreiðslu stefnubirtinga samkvæmt Haag-samningum um birtingar á 

réttarskjölum og utanréttarskjölum í einkamálum og verslunarmálum og stefnubirtingar á 

grundvelli Norðurlandasamnings um gagnkvæma dómsmálaaðstoð frá 26. maí 1975. Um 

almennt fyrirsvar fyrir málaflokkinn er að ræða. Verkefnið er að mestu í umsjón eins 

starfsmanns, með sérfræðimenntun.  

 

Sýslumaðurinn í Hafnarfirði:  

Embættið annast löggildingu fasteigna-, fyrirtækja- og skipasala samkvæmt lögum nr. 

99/2004, með síðari breytingum, hann heldur skrá yfir löggilta fasteigna-, fyrirtækja- og 

skipasala sem birt er á heimasíðu embættisins og auglýsir löggildingu þeirra í 

Lögbirtingarblaði og tilkynnir Félagi fasteignasala um hana. Þá skráir sýslumaður ef löggilding 

fellur niður. Í verkefninu felst öll almenn umsýsla vegna löggildingar fasteigna-, fyrirtækja- og 

skipasala, sem er aðallega unnið af almennum starfsmanni, en lögfræðingur vinnur vafa- og 

ágreiningsmál.  

Annað verkefni sýslumanns er innheimta veiðigjalds skv. 21. gr. laga um stjórn 

fiskveiða nr. 116/2006, með síðari breytingum. Verkefnið snýst um innheimtu 

framangreindra gjalda og beitingu þeirra innheimtuúrræða sem lög heimila. Verkefnið er 

unnið af starfsmönnum sem jafnframt sinna annarri innheimtu opinberra gjalda hjá 

embættinu og krefst töluverðrar vinnu, en erfitt að meta umfang hennar sérstaklega.  Í svari 

sýslumanns kom fram að embætti hans teldi þetta fyrirkomulag, þ.e. að fela einu embættti 

innheimtuna á landsvísu, ekki vera í samræmi við fyrirkomulag á innheimtu sambærilegra 

gjalda, t.d. skipagjalda sem tryggt er með lögveði í skipi eins og veiðigjald.  

 

Niðurstaða:  

Verkefnin lúta flest að afgreiðslu umsókna, útgáfu leyfa, skráningu, umsjón og umsýslu um 

ákveðna málaflokka og að álagningu gjalda og eftirfylgni í formi innheimtu, en einnig 

sjálfstæðri innheimtu tiltekinna gjalda. Mörg þeirra eru svokölluð afgreiðsluverkefni þar sem 

ekki er bein þörf á starfsmanni með  lögfræðimenntun, þó að starfsmaður með slíka menntun 

þurfi yfirleitt að vera til taks til að leysa úr lögfræðilegum vandamálum sem koma upp. 

Verkefni sýslumannanna í Reykjavík, á Siglufirði og á Sauðárkróki eru þó að meginstefnu 

sinnt af lögfræðingum og þá koma sýslumenn sjálfir oft að verkefnunum með einum eða 

öðrum hætti.  

Bæði er um að ræða ný verkefni, s.s. eins og skönnunarverkefnið á Ísafirðir og líka 

sem er algengara þ.e. að verkefninu séu flutt frá innanríkisráðuneytinu (áður dóms- og 

kirkjumálaráðuneytinu), þó einnig sé um að ræða verkefni sem koma frá öðrum 

ráðuneytinum og stofnunum.  

 

3.2.2  Aðdragandi þess að verkefnið var flutt til embættisins 

Sýslumaðurinn í Reykjavík:  

Þann 1. janúar 2007 var verkefnið flutt úr dóms- og kirkjumálaráðuneytinu til sýslumannsins í 

Búðardal. Var verkefnið í umsjón þess embættis þar til það var fært til sýslumannsins í 

Reykjavík þann 1. janúar 2012. Ástæða flutnings var m.a. ósk sýslumannsins í Búðardal og 

það sjónarmið, sem fram kemur fram í skýrslu um ættleiðingar sem unnin var fyrir 

ráðuneytið, að heppilegast sé að velja sýslumannsembætti til að sinna þessu verkefni þar 

sem umsækjendur ættu auðveldan aðgang að starfsmönnum. Jafnframt var talið að leggja 

ætti áherslu á uppbyggingu sérfræðiþekkingar í ættleiðingarmálum og að málaflokknum yrði 

best fyrir komið hjá stóru embætti þar sem fleiri en einn starfsmaður sinnti fjölskyldumálum. 

Mun ráðuneytið hafa horft til sýslumannsembættisins í Reykjavík í þessu sambandi. Ekki var 

þó rætt við embættið fyrr en á síðustu mánuðum ársins 2011 og þann 27. desember kom 

formlegt bréf frá ráðuneytinu um ákvörðunina. Undirbúningur að yfirtöku verkefnisins var 

þannig lítill en flutningurinn gekk vel og sýslumaðurinn í Búðardal aðstoðaði embættið í 

Reykjavík mikið í þessu máli með miðlun upplýsinga og reynslu af sínum störfum. Kom fram 

hjá sýslumanni að æskilegt hefði verið að bæði sýslumannsembættin hefðu fengið lengri 

tíma til undirbúnings varðandi flutninginn. 

 

Sýslumaður Snæfellinga í Stykkishólmi:  

Varðandi skráningu kaupmála kemur fram að aðdraganda flutnings þess verkefnis megi rekja 

til laga nr. 46/2006 þegar löggæsluþáttur margra sýslumannsembætta var fluttur til annarra 

embætta. Þótt löggæslan hafi ekki flust frá embættinu í Stykkishólmi var engu að síður 

ákveðið að flytja þangað skráningu kaupmála.   

Embættið hafði frumkvæði að því að fá verkefnið er lítur að úrvinnslu stafrænna 

mynda úr sjálfvirkum hraðamyndavélum, 

 

Sýslumaðurinn á Ísafirði:  

Hugmynd að verkefninu varð til hjá sýslumanninum í Reykjavík sem kynnti dóms- og 

kirkjumálaráðuneytinu verkefnið á sínum tíma. Niðurstaðan varð sú að staðsetja 

skönnunarmiðstöðina hjá sýslumanninum á Ísafirði og er hún rekin á grundvelli fjármagns 

sem embættinu var úthlutað og er ætlað til uppbyggingar atvinnulífs á Vestfjörðum. 

Verkefnið var eitt þeirra sem lagt var til að hrint yrði í farmkvæmd við stefnu ríkisstjórnar um 

upplýsingasamfélagið 2008-2012.  

Í svari sýslumanns kemur fram að hann efist ekki um að embættið hafi verið haft með 

í ráðum (hann var ekki sýslumaður á þessum tíma) og vísar hann til þess að upplýsingar um 

slíkt hljóti að liggja hjá innanríkis- og forsætisráðuneyti.  

Sýslumaðurinn í Bolungarvík:  

Það var að talsverðu leyti að frumkvæði embættisins að það fékk það verkefni er lítur að 

álagningu og innheimtu vanrækslugjalds. Embættið kom á framfæri þeirri hugmynd að nota 

innheimtukerfi ríkissjóðs til þess að leggja á eigendur ökutækja nokkurs konar 

stjórnvaldssekt sem með fylgdu sterk innheimtuúrræði (lögveð).  Í fyrstu fékk þetta lítil 

viðbrögð en sýslumaður fylgdi hugmyndinni eftir sem hafði það í för með sér að í 

samgönguráðuneytinu fór fram nauðsynleg undirbúningsvinna og var embættinu falið 

verkefnið, eins og fyrr segir.  

Innheimta fasteignagjalda fyrir Bolungarvíkurkaupstað var hjá embættinu þegar 

sýslumaður tók við embætinu árið 1990 líkt og hjá fleiri embættum og liggur ekki fyrir hver 

aðdragandi þess fyrirkomulags var.  

Þá höfðu umræður verið uppi milli sýslumanna í nokkur ár, að koma þyrfti upp 

sameiginlegum vef fyrir sýslumannsembættin. Í framhaldi þess að lögregluhlutinn fluttist frá 

embættinu um áramótin 2006-7,  bauðst sýslumaður til að taka að sér umsjón vefsins og var 

samningur þar að lútandi gerður við ráðuneytið í janúar 2008.   

 

Sýslumaðurinn í Hómavík:  

Verkefnið var flutt til embættisins um áramótin 2006-2007. Í svari sýslumanns kom fram að 

hann þekki ekki nákvæmlega til aðdraganda þess að þetta tiltekna verkefni var flutt til 

embættisins (hann var ekki sýslumaður  á þessum tíma) og engin skrifleg gögn séu 

fyrirliggjandi við embættið vegna þessa verkefnaflutnings, en  væntanlega séu einhver slík 

gögn til í ráðuneytinu.   

 

Sýslumaðurinn á Blönduósi:  

Haustið 2005, ákvað dóms- og kirkjumálaráðherra, að færa innheimtu sekta og 

sakarkostnaðar til embættis sýslumannsins á Blönduósi en á þeim tíma féll innheimta sekta 

og sakarkostnaðar undir 24 embætti sýslumanna og lögreglustjóra.  Markmiðið með 

breytingunni var að samræma, einfalda og efla innheimtu sekta og sakarkostnaðar og ná 

fram auknu hagræði við slíka innheimtu.  Í svari sýslumanns kemur fram að jafnframt hafi 

verið stefnt að fjölgun opinberra starfa á landsbyggðinni. Unnin var mikil undirbúningsvinna, 

en innheimtumiðstöðin tók til starfa í apríl 2006.  Önnur verkefni komu inn síðar, þó flest í 

kjölfar skýrslu nefndar um atvinnu og samfélag á Norðurlandi vestra sem kom út árið 2008, 



  

71 
 

þar sem lagt var til að fleiri innheimtuverkefni opinberra aðila yrðu flutt til 

innheimtumiðstöðvarinnar á Blönduósi.  

Ekki kemur fram hvort embættið hafi verið haft með í ráðum varðandi það að fá þessi 

verkefni, eða hvert frumkvæði embættisins var að þessu leyti.   

 

Sýslumaðurinn á Sauðárkróki:  

Verkefnið var á sínum tíma á vegum dóms- og kirkjumálaráðuneytisins en var fært yfir til 

embættisins á Sauðárkróku árið 2007 með lögum nr. 143/2006. Í svari sýslumanns kemur 

fram að með flutningnum hafi verið stefnt að fjölgun opinberra starfa á landsbyggðinni. Ekki 

kemur fram hvort embættið hafi verið haft með í ráðum varðandi það að fá verkefnið, eða 

hvert frumkvæði embættisins var að þessu leyti.  

 

Sýslumaðurinn á Siglufirði:   

Lög um greiðslu bóta til þolenda afbrota hafa verið í gildi síðan árið 1996. Fram til þess að 

verkefnið var flutt til embættisins á Siglufirði sá formaður bótanefndar að mestu um 

gagnaöflun og allir nefndarmenn undirbjuggu afgreiðslu málanna, en einhver umsýsla var 

einnig í ráðuneytinu.  Á árunum 2003-2006 varð umtalsverð fjölgun á þeim erindum sem 

bárust og kom þá í ljós að þetta fyrirkomulag var ekki nægilega skilvirkt og í ársbyrjun 2006 

hafði verulegt magn óafgreiddra mála safnast fyrir. Ráðuneytið vann að flutningnum í 

samráði við sýslumann, sem jafnframt tók sæti í bótanefndinni. Sýslumaður hafði frumkvæði 

að því að leita eftir verkefnum til ráðuneytis, þegar sveitarfélögin Siglufjörður og Ólafsfjörður 

voru sameinuð og fyrir lá að embætti sýslumanna á þessum stöðum yrðu sameinuð. 

Sýslumaður hafði þó ekki áhrif á hvaða verkefni var flutt var til embættisins,  heldur var því 

úthlutað af ráðuneytinu, en í samráði við sýslumann. Var verkefnaflutningurinn liður í 

almennri útvistun verkefna frá ráðuneytinu og eflingu sýslumannsembættanna.  

Þegar lög um sanngirnisbætur tóku gildi í maí 2010, hafði umsjón með störfum 

bótanefndar vegna þolenda afbrota verið hjá embættinu í nokkur ár og hjá því hafði því 

orðið mikil þekking og reynsla á þessu sviði. Kom fram í svari sýslumanns að hann taldi að sú 

reynsla hefði vegið mjög þungt við ákvörðun ráðuneytinsins um hvaða embætti yrði falið 

verkefnið.  Jafnframt kom fram það sjónarmið sýslumanns að það hafði þótt heppilegt að 

fela aðila utan höfuðborgarsvæðisins verkefnið, þar sem samskipti við bótakrefjendur gætu 

verið mjög tímafrek og krefjandi. Sýslumaður og lögfræðingur embættisins, er hefur umsjón 

með störfum bótanefndar, voru hafðir með í ráðum um þetta fyrirkomulag og var 

starfsmanninum falið að móta verklag við afgreiðslu málanna.  

 

Sýslumaðurinn í Vík:  

Í svari sýslumanns kom fram að útgáfa Lögbirtingablaðsins og útgáfa  leyfa til þeirra sem vilja 

starfrækja útfararþjónustu, hefðu verið flutt til embættisins gagngert til að styrkja starfsemi 

þess, en verkefninu höfðu verið í ráðuneytinu. Kom einnig fram í svari sýslumanns að þeim 

sýslumannsembættum sem misstu stjórn lögreglu hafi af hálfu ráðuneytisins verið bent á 

nokkur verkefni sem ráðuneytið var tilbúið til að láta frá sér og gátu sýslumenn valið úr þeim 

eftir því hvað hentaði rekstri embættanna.  Sýslumaðurinn í Vík óskaði eftir að taka að sér 

þessi verkefni og gekk það eftir. Ekki liggja fyrir upplýsingar um hvernig samráði hafi verið 

háttað.   

Á árunum 2006-2008 stóð stjórn sýslumannafélagsins fyrir því að ræða við stofnanir 

og ráðuneyti um að sýslumannsembætti tækju að sér verkefni fyrir aðrar stofnanir hvort 

heldur verkefni sem öll sýslumannsembætti sinntu á landsvísu eða stök verkefni sem eitt 

sýslumannsembætti sinnti.   

Hugmynd um færslu bókhalds fyrir íslensk sendiráð kom upp á fundi með 

utanríkisráðuneytinu og óskað sýslumannsembættið á Vík strax eftir að kanna þann 

möguleika frekar, sem varð til þess að verkefnið færðist í áföngum yfir til embættisins frá 1. 

janúar 2009.  

 

Sýslumaðurinn á Hvolsvelli:  

Sýslumaðurinn á Hvolsvelli óskaði eftir því við ráðuneytið, árið 2006, að embættið fengi 

aukin verkefni en það var í samræmi við stefnumið embættisins í því skyni að styrkja 

starfsemina.  Í lögum nr. 143/2006 var ákvæði þess efnis að ráðherra skyldi fela einhverju 

sýslumannsembætta landsins að fara með leyfisveitingar happdrættisleyfa og umsýslu í því 

sambandi og var það ákvörðun ráðuneytisins að fela sýslumanninum á Hvolsvelli verkefnið.    

Útsending sektaboða hafði verið hjá embætti ríkislögreglustjóra, en dóms- og 

kirkjumálaráðuneytið tók ákvörðun um að færa verkefnið til embættisins á Hvolsvelli. Var 

flutningurinn  liður í þeirri ákvörðun að flytja verkefni til embættanna.  

Ekki liggja fyrr upplýsingar um það hvernig samráði hafi verið háttað.  

Sýslumaðurinn í Keflavík:   

Verkefnaflutningurinn átti sér stað 1. janúar 2011, en málaflokkurinn var þá tiltölulega 

nýkominn til innanríkisráðuneytisins frá utanríkisráðuneytinu. Ástæða verkefnaflutningsins 

var annars vegar mannabreytingar í ráðuneytinu og hins vegar var hún liður í þeirri 

stefnumótun innanríkisráðuneytis að útvista þeim verkefnum sem væru hrein afgreiðslumál 

og ekki þyrftu að vera vistuð í ráðuneytinu. Ráðuneytið hafði frumkvæði að því að leita til  

sýslumannsins í Keflavík um að embættið tæki verkefnið.  

Ekki liggja fyrr upplýsingar um það hvernig samráði hafi verið háttað, en í svari 

sýslumanns kemur fram að aðdragandi að flutningnum hafi verið stuttur. 

 

Sýslumaðurinn í Hafnarfirði:  

Hvað varðaði flutning löggildingu fasteigna-, fyrirtækja- og skipasala til sýslumannsins í 

Hafnarfirði þá var það liður ráðuneytisins í að útvista verkefnum og færa þau til 

sýslumannsembætta. Flutningurinn fór fram 1. janúar 2007. Í svari sýslumanns kemur fram 

að ráðuneytið hafi átti í viðræðum við embættið um færslu verkefnisins til þess, en ekki 

liggur fyrir hvert frumkvæði embættisins var að þessu leyti, né hvernig samráði var háttað.  

Innheimta veiðigjalds var flutt til embættisins með bréfi fjármálaráðuneytisins í 

febrúar 2008,  án samráðs við embættið og taldi sýslumaður að hugmyndin að tilfærslunni 

hafi komið frá Fiskistofu, sem staðsett er í Hafnarfirði.   

 

Niðurstaða:  

Öll eiga verkefnin það sameiginlegt að flutningur þeirra hefur verið liður í þeirri stefnu 

stjórnvalda að útvista og færa verkefni til sýslumannsembætta landsins í kjölfar þess að 

löggæsluhlutinn var færður frá mörgum embættum með lögum nr. 43/2006. Mörg þessarar 

verkefna hafa beina skírskotun til laga um breytingar á ýmsum lögum vegna flutnings 

verkefna frá dóms- og kirkjumálaráðuneyti til sýslumannsembætta nr. 143/2006.  

Má segja að markmiðin með flutningunum hafi verið nokkuð ljós í upphafi, þ.e. að 

styrkja og efla embættin. Hins vegar er ekki eins ljóst hvort verkefnin séu öll að þjóna 

upphaflegum markmiðum sínum, og má í því sambandi nefnda fluttning ættleiðingamála til 

sýslumannsins í Reykjavík, en ljóst er að það embætti þarf ekki á sérstökum aðgerðum að 

halda til að efla og styrkja embættið. Hins vegar eru varðandi það verkefni, komin fram ný 

sjónarmið sem ganga framar upphaflega markmiðinu og eru þess valdandi að verkefnið var 

fært til embættisins í Reykjavík. Þá kemur fram hjá báðum embættunum á Norðurlandi 

vestra að markmiðið hafi m.a. verið að fjölgja störfum á svæðinu, en það hefur aðeins gengið 

eftir varðandi embættið á Blönduósi.  

Frumkvæði til aukinna verkefna koma oft frá embættunum sjálfum, þó svo að þau 

óski sjaldan eftir tilteknum verkefnum, þó dæmi séu um slíkt s.s. embættið í Vík. Þá eru einnig 

dæmi um að frumkvæðið hafi komið frá ráðuneytinu, t.d. varðandi verkefnið í Keflavík. Þá er 

athyglisvert að innheimta veiðigjaldsins virðist hafa verið flutt til sýslumannsins í Hafnarfirði, 

að frumkvæði undirstofnunar, sem hvorki tilheyrði innanríkisráðuneytinu né 

fjármálaráðuneytinu, án samráðs og vilja embættisins.  

Samráð virðist oft hafa verið af skornum skammti, þó svör um það hafi ekki verið 

nákvæm.   

Vísbending er um að aðdragandi að flutningunum hafi oft verið skammur og 

undirbúningur þar af leiðandi ekki mikill.  

Þá virðist sem tillögur sem fram komu í skýrslu  nefndar um atvinnu og samfélag á 

Norðurlandi vestra um að fleiri innheimtuverkefni opinberra aðila yrðu flutt til 

innheimtumiðstöðvarinnar á Blönduósi hafi haft áhrif, a.m.k. hefur verkefnum 

innheimtumiðstöðvarinnar fjölgað mjög. 

 

3.2.3 Fjárhagslegar forsendur verkefnisins 

Sýslumaðurinn í Reykjavík:  

Í svari sýslumanns er vísað til greinargerðar sem sýslumaðurinn í Búðardal tók saman um 

umfang ættleiðingarmála í nóvember 2011, en þar er áætlað að u.þ.b. 1,1 stöðugildi þurfi til 

þess að sinna málaflokknum, sem þýðir að  laun og launatengd gjöld nema um sjö til átta 

milljónum á ári.  Þá ber embættið talsverð útgjöld vegna kaupa á vottorðum hjá Þjóðskrá. 

Embættið fær einungis um 2,5 milljónir króna á ári fyrir verkefnið þannig að ljóst er að það 

ber sjálft talsverðan kostnað vegna þess. Sifjadeild embættisins hefur umsjón með 

ættleiðingunum en álagið á deildinni hefur aukist verulega með tilkomu málaflokksins, því 

ekki eru til fjármunir til að fjölga starfsmönnum,  verkefnið var einfaldlega sett á þann 

mannskap sem fyrir var. Hvorki ríkissjóður né embættið hafa tekjur af þessum málaflokki.  

Sýslumaður Snæfellinga í Stykkishólmi:  

 Varðandi það verkefni er lítur að skráningu kaupmála, þá fylgdi engin fjárveiting því, enda 

verkefnið smátt í sniðum. Það hefur ekki haft nein neikvæð fjárhagsleg áhrif á rekstur 

embættisins. Hvorki embættið né ríkissjóður fá tekjur af verkefninu. Ekki liggja fyrir 

upplýsingar um hversu mörg ársstörf hafi falist í verkefninu, en ljóst er að verkefnið er ekki 

umfangsmikið.  

Varðandi það verkefni embættisins er lítur að úrvinnsla stafrænna mynda, þá voru 

þær fjárhagslegu forsendur í samningi aðila, að Umferðarstofa skyldi á samningstímanum 

greiða ígildi tveggja stöðugilda á ári hjá Ríkislögreglustjóra til að annast verklega framkvæmd 

við úrvinnslu sekta og kostnað vegna tæknimála, samtals að hámarki 14 milljónir króna á ári. 

Ríkislögreglustjóri skyldi annast kostnað við samtengingu hugbúnaðar myndavélakerfisins að 

tölvukerfi lögreglu sem er stofnkostnaður. Miðaðist þetta við að Vegagerðin keypti 16 

myndavélar, en vélarnar eru nú orðnar 17. Greiðsla til embættisins hefur verið óbreytt frá 

árinu 2007 en rík þörf er til þess að auk framlagið til þess að unnt sé að fjölga starfsmönnum. 

Í upphafi var ekki lagt mat á hver afköstin ættu að vera við úrvinnsluna og hefur stundum 

þurft að bregða á það ráð að magnstýra eða tímastýra töku mynda til að takmarka fjölda 

brota sem myndaður er svo starfsmenn hafi undan við úrvinnsluna. Verkefnið er þess eðlis 

að ríkissjóður hefur af því tekjur, en ekki eru um sértekjur embættisins að ræða vegna þess. 

Tveir starfsmenn starfa við verkefnið í fullu starfi, en auk þess koma að verkefninu, 

skrifstofustjóri embættisins, löglærður fulltrúi og yfirlöregluþjónn. Ekki liggja fyrir upplýsingar 

um það hvort embættið hafi haft einhvern stofnkostnað vegna verkefnisins, né hvort til 

uppsagna hefði komið ef verkefnaflutningurinn hefði ekki átt sér stað.  

 

Sýslumaðurinn á Ísafirði:  

Í upphafi var ákveðinn stofnkostnaður, tölvur og skannar fyrir starfsmenn, en kostnaður 

vegna skönnunarmiðstöðvarinnar er inn í fjárheimildum embættisins ár hvert. 

Rekstrarkostnaður eru laun starfsmanna. Tveir nýir starfsmenn voru ráðnir til verksins en 

aðrir starfsmenn koma ekki að þessari starfsemi. Verkefnið hefur ekki haft áhrif á aðra 

starfsemi embættisins eða starfsmannaþörf. Embættið hefur ekki sérstakar tekjur af 

verkefninu. Skönnunarmiðstöðin er rekin á grundvelli fjármagns sem embættinu var úthlutað 

og er ætlað til uppbyggingar atvinnulífs á Vestfjörðum. 

Sýslumaðurinn í Bolungarvík:  

Miðað var við tvö stöðugildi í tengslum við vinnu við álagningu og  innheimtu 

vanrækslugjalds og miðuðust fjárveitingar til embættisins við að greiða laun þeirra og að 

koma upp aðstöðu og búnaði til að sinna verkefninu. Rekstrarfé til embættisins hefur ekki 

dugað og hefur það lagt 250 krónur á hvert útsent ítrekunarbréf til að mæta kostnaði.  

Verulegur hluti þeirrar fjárhæðar fer í útlagðan kostnað, en þó er gjaldið að skila fáeinum 

milljónum í sértekjur til embættisins. Frá upphafi álagningar fyrir fjórum árum hefur 

vanrækslugjaldið sjálft sennilega skilað 1.300 - 1.400 milljónum krónum í ríkissjóð. Í svari 

sýslumanns kom fram, að hefði ekki komið til þess verkefnis, hefði sennilega komið til 

uppsagna.  

Innheimta fasteignagjalda fyrir Bolungarvíkurkaupstað hefur ekki leitt til fjölgunar 

starfa eða aukins starfshlutfalls, enda ekki ýkja hár kostnaður eða mikil vinna við 

innheimtuna þótt vissulega sé hún einhver, en sýslumaður áætlaði að einungis væri um 5-7% 

starfshlutfall að ræða vegna þess. Engar sérstakar greiðslur koma til embættisins fyrir 

verkefnið en Bolungarvíkurkaupstaður greiðir fyrir alla tölvu- og álagningarþjónustu til 

Fjársýslu ríkisins.  

Varðandi vef sýslumanna þá kom fram að ekki væri fjarri að áætla að um þriðjungur 

úr starfi sýslumanns tengdist þeirri vinnu þegar allt væri talið, en einnig koma aðrir 

starfsmenn að vinnu við vefinn. Þegar samningur var gerður um að embættið annaðist 

umsjón með vefnum var miðað við að ráðuneytið legði til með verkefninu 300.000 krónur og 

hefur sú fjárhæð samkvæmt upplýsingum sýslumanns verið greidd fram undir þetta og fallið 

til greiðslu hluta útlagðs kostnaðar. Útlögðum kostnaði er deilt jafnt niður á embættin 24 og 

hefur hann numið tveimur til þremur milljónum króna ár hvert síðustu tvö ár enda var þá 

ráðist í talsverðar endurbætur á útliti vefsins.  Þegar ráðist var í að smíða kerfi sem heldur 

utan um auglýsingar uppboða var sá liður greiddur af  þeirri fjárveitingu sem fer til að greiða 

fyrir auglýsingar uppboða hjá Fjársýslu ríkisins. Í svari sýslumanns kemur fram að embættið 

hafi ekki notið neinna sérstaka greiðslna fyrir vinnu við vefinn en slíkt gangi vart til 

frambúðar. Jafnframt kom fram í svari hans að telja megi að ríkissjóður hafi sparað á bilinu 

30 til 40 milljónir króna í kostnað við auglýsingar í dagblöðum síðan nýtt fyrirkomulag var 

formlega tekið upp 1. október 2011 eða um 20 til 25 milljónir króna á ári. 

Sýslumaðurinn á Hólmavík:   

Í svari sýslumanns kemur fram að engin gögn séu til við embættið um fjárhagslegar 

forsendur verkefnisins þegar það var flutt til embættisins. Embættið hafi fengið úthlutaða 

400.000 krónum árið 2007 og 2008 vegna verkefnisins. Í niðurskurði síðustu ára hafa framlög 

vegna þessa verkefnis ekki verið sérgreind í fjárheimildum embættisins. Ekki var um neinn 

sérstakan stofnkostnað að ræða og upphaflegar fjárveitingar stóðu á sínum tíma undir 

útlögðum kostnaði embættisins vegna verkefnisins.  Útgjöld embættisins hafa ekki aukist 

vegna þessa og ríkissjóður fær ekki tekjur af verkefninu. Innheimt prófgjöld eru 

þjónustugjöld og renna óskipt til greiðslu kostnaðar vegna vinnu prófstjórnar og prófnefnda. 

Verkefnið hefur ekki stuðlað að breytingu á mannafla.  Kom fram í svari sýslumanns að 

verkefninu væri sinnt af honum sjálfum, en erfitt væri að áætla hversu mörg ársverk fælust í 

verkefninu, álag væri mjög mismunandi eftir tímabilum, en gróflega mætti áætla að um væri 

að ræða u.þ.b. 0,1 ársverk. Ekki hefði komið til uppsagna þó verkefnaflutningurinn hefði ekki 

átt sér stað.   

 

Sýslumaðurinn á Blönduósi:  

Í upphafi voru áætlaðar fjárveitingar til þeirra embætta, sem fengust við þessa innheimtu 

færðar til embættisins á Blönduósi. Stofnkostnaður lá helst í kaupum á húsgögnum og 

búnaði enda fjölgaði starfsmönnum um 11 í upphafi, en þeir eru nú 13.  Síðan hefur 

verkefnið verið rekið með fjárveitingum á fjárlögum. Í fjáraukalögum í lok ársins 2008 voru 

embættinu veittar af forsætisráðuneytinu 15 milljónir króna í framhaldi af tillögum 

svokallaðrar Norðvesturnefndar til að stuðla að auknum verkefnum og atvinnutækifærum á 

Norðvesturlandi. Mikil samlegðaráhrif eru með starfsemi innheimtumiðstöðvarinnar og 

öðrum verkefnum sýslumannsembættisins á Blönduósi.  Árið 2010 voru fjárframlög til 

innheimtumiðstöðvarinnar lækkuð um 28% vegna uppsafnaðs rekstrarafgangs sem skýrðist 

m.a. af því að ný verkefni Norðvesturnefndarinnar komu mun síðar í hús en ætlunin var í 

upphafi. Niðurskurðurinn hefur nú verið  leiðréttur með  20 milljóna króna fjárlagaaukningu 

fyrir árið 2013 og ætti að óbreyttum fjárveitingum að duga fyrir áframhaldandi rekstri 

þessara verkefna. Útgjöld embættisins hafa aðallega aukist í formi kostnaðar við prentun, 

póstburðargjöld og birtingarkostnað. Í svari sýslumanns kom fram að innheimtumiðstöðin 

hafi engar tekjur af innheimtuverkefnum frekar en skattheimtu ríkissjóðs, en lagt hafi verið 

upp með þá hugsun í upphafi og hefur hún reynst vel. Tekjur ríkissjóðs vegna þessarar 

innheimtu eru umtalsverðar, en um 2,1 milljaðar króna innheimtust árið 2011 og um 2,6 

milljarðar króna árið 2012, og því um „tekjuaflandi embætti“  að ræða fyrir ríkissjóð. Ef 

verkefnið hefði ekki komið til má sterklega gera ráð fyrir að fækka hefði þurft starfsmönnum 

embættisins. 

 

Sýslumaðurinn á Sauðárkróki:  

Upphaflega var gert ráð fyrir að verkefnið væri um 30% starf og var embættinu veitt aukin 

fjárveiting sem því nam. Ekki kom til stofnkostnaðar að ráði vegna verkefnisins. Útgjöld 

embættisins hafa ekki aukist sem neinu nemur og ekki voru ráðnir nýir starfsmenn heldur 

nýttust þeir starfsmenn sem fyrir voru. Þessi fjárveiting hefur síðan horfið í niðurskurði 

síðustu ára en það kann vissulega að vera að embættið hefði þurft að þola enn meiri 

niðurskurð ef verkefnið hefði ekki komið til. Það hefði ekki komið til uppsagna á sínum tíma 

ef verkefnið hefði ekki komið til og myndi ekki koma til uppsagna ef verkefnið myndi færast 

frá embættinu enda hefur starfsmönnum embættisins á Sauðárkróki fækkað um 25% frá 

2010 og álag á þá starfsmenn sem eftir eru hefur aukist töluvert. 

 

Sýslumaðurinn á Siglufirði:  

Engin fjárveiting fylgdi verkefni því er varðaði umsjón með störfum bótanefndar,  en fyrir lá 

að embætti sýslumannsins á Siglufirði og í Ólafsfirði yrðu sameinuð. Þar sem hið sameinaða 

sýslumannsembætti fékk óskertar fjárheimildir hinna tveggja embættanna var unnt að ráða 

starfsmann til að sinna verkefninu án þess að auka fjárveitingar. Ráðinn var lögfræðingur 

sérstaklega til að sinna verkefninu.  

Engin fjárveiting fylgdi heldur verkefni því er laut að afgreiðslu mála á grundvelli laga 

um sanngirnisbætur. Ekki var um stofnkostnað að ræða og ekki þurfti að ráða starfsfólk 

vegna verkefnisins, heldur nýttist það starfsfólk sem fyrir var við embættið. Meginþungi 

starfsins er á herðum lögfræðings sem hefur umsjón með störfum bótanefndar, en almennur 

starfsmaður er honum til aðstoðar.  

Þegar skrifstofu embættisins í Ólafsfirði var lokað í kjölfar opnunar 

Héðinsfjarðargangna fluttist einn starfsmaður þaðan yfir á skrifstofu á Siglufirði og er ljóst að 

ef ekki hefði notið við sérverkefna hefði þurft að segja upp starfsmönnum við embættið. Má 

segja að tveir starfsmenn í fullu starfi sinni þessum sérverkefnum í dag, þ.e. málefnum 

bótanefndar og sanngirnisbótum, en óvíst er hvað verður í framtíðinni, þar sem verkefnið er 

snýr að sanngirnisbótum er tímabundið. Engar tekjur eru af verkefnunum. 

 

Sýslumaðurinn í Vík:  

Stofnkostnaður embættisins vegna sérverkefna embættisins hefur verið lítill sem engin. 

Lögbirtingablaðið er rekið fyrir sjálfsaflafé eingöngu, þ.e. fyrir auglýsinga- og áskriftartekjur 

blaðsins og duga þær fyllilega fyrir rekstrinum og hefur það m.a.s. skilað hagnaði til 

ríkissjóðs. Stöðugildi eru þrjú og þar af var ráðið í eina stöðu sérstaklega. Starfið krafðist ekki 

sérfræðikunnáttu utan almennrar góðrar íslensku- og tölvukunnáttu. Að öðru leyti nýttust 

þeir starfsmenn sem fyrir voru á embættinu þ.á.m. sýslumaður sem lögfræðingur, en 

nauðsynlegt er að lögfræðingur starfi við útgáfu blaðsins. 

Vegna útfararþjónustuleyfanna fékk embættið úthlutað í upphafi með verkefninu 600 

þúsund krónum í fjárveitingum en ekki er um það að ræða lengur. Rekstarkostnaður 

verkefnis er ekki mikill. Verkefnið er brot úr starfi (ca 2%) og sinnir sýslumaður því.  

Utanríkisráðuneytið greiðir fyrir færslu bókhalds samkvæmt reikningi sem embættið 

sendir ráðuneytinu ársfjórðungslega og samsvarar reikningsupphæð launum ritara ásamt 

hlutdeild í rekstrarkostnaði tækja o.fl. Greiðsla þessi stendur undir rekstri verkefnisins. 

Bókari embættisins, sem fyrir var hefur yfirumsjón með starfinu, en ráðið var í hlutastarf 

vegna verkefnisins og krafðist það starf ekki sérfræðikunnáttu, utan góðrar almennrar 

tölvukunnáttu og þess að vera talnaglöggur. Ef verkefnin hefðu ekki komið til embættisins 1. 

janúar 2007 hefði komið til uppsagna þegar stjórn lögreglu fór frá embættinu. 

 

Sýslumaðurinn á Hvolsvelli:  

Embættið fékk fjármagn með happdrættisverkefninu sem var ákvarðað einhliða af 

ráðuneytinu. Sá mannafli sem var fyrir nýtist og þannig var fjárhagsgrundvöllur embættisins 

styrktur. Til uppsagna hefði komið mun fyrr þegar þrengja fór að eftir hrunið 2008. Ekki hefur 

komið fram hve stór hluti úr ársverki felist í verkefninu, en því er sinnt af einum starfsmanni 

að hluta sem og sýslumanni og þá hefur yfirlögregluþjónn embættisins einnig  komið að 

verkefninu.  

 Fjármagn fylgdi því verkefni er varðar útsendingu sektarboðanna, en það er ákvarðað 

einhliða af ráðuneytinu. Kostnaðurinn liggur aðallega í póstkostnaði. Miðað er við að 

starfsmaður í hálfu stöðugildi sinni verkinum. 

Sýslumaðurinn í Keflavík:   

Í svari sýslumanns kom fram að í fyrstu hafi ráðuneytið gert ráð fyrir að kostnaður við 

verkefnið væri átta milljónir króna á ári, en þegar til kastanna kom hafi fjárveitingin einungis 

numið fimm milljónum króna og hefur verið halli á rekstri verkefnisins frá upphafi. Málafjöldi 

embættisins vegna verkefnisins er nærri þrefaldur á við það sem ráðuneytið áætlaði. Í svari 

sýslumanns kom jafnframt fram að ekki hefði farið fram ítarleg kostnaðargreining á 

verkefninu í ráðuneytinu, hvorki á launakostnaði né öðrum kostnaði, s.s. póstkostnaði og 

kostnaði vegna  stefnuvotta. Ráðuneytið bar nokkurn stofnkostnað vegna verkefnisins, vegna 

tæknilegrar mála. Tilkoma verkefnisins hafði ekki áhrif á starfsmannamál embættisins að 

öðru leyti en því að ný staða varð til á embættinu. Hvorki embættið né ríkissjóður hafa 

sértekjur af þessu verkefni. 

 

Sýslumaðurinn í Hafnarfirði:  

Varðandi það verkefni er laut að löggildingu fasteigna, - fyrirtækja – og skipasala þá fylgdi því 

tveggja milljóna króna fjárveiting.  Ríkissjóður innheimtir gjald fyrir löggildinguna og því hefur 

ríkissjóður tekjur vegna verkefnisins.  Í svari sýslumanns kom fram að erfitt væri að áætla 

starfshlutfall nákvæmlega, en það gæti verið um 20-25% af einu ársverki. Verkefnið er unnið 

af starfsmönnum sem aðallega sinna öðrum verkefnum og kom fram í svari sýslumann að 

ósennilegt væri að til uppsagna hefði komið þó þessi verkefnaflutningur hefði ekki komið til.  

Varðandi verkefnið er laut að veiðigjaldinu, þá fylgdi því engin fjárveiting, en það er unnið af 

starfsmönnum sem jafnframt sinna annarri innheimtu opinberra gjalda. Verkefnið krefst 

töluverðrar vinnu en erfitt er að meta umfang hennar sérstaklega. 

 

Niðurstaða: 

Nokkur verkefni bera þess merki að fjárveiting til þeirra sé of lítil og verkefnin því borin uppi 

af öðrum fjárveitingum embættisins, sem dæmi má nefna verkefnin í Reykjavík og í Keflavík. 

Nokkur embætti glíma við það vandamál að geta ekki vegna skorts á fjárveitingum ráðið 

fleiri starfsmenn til að sinna verkefninu, þó þörfin sé fyrir hendi. Dæmi um þetta eru verkefnin 

í Reykjavík og í Stykkishólmi. Sérstök fjárveiting fylgdi flestum verkefnunum í upphafi, en 

hefur í niðurskurði síðustu ára verið tekin af nokkrum embættum sem eru með frekar  

umfangslítil verkefni, s.s. embættið á Sauðárkróki, á Hólmavík og í Vík, hvað varðar 

útfararþjónustuleyfin. Innheimtuverkefnin eru þess eðlis að þau afla tekna fyrir ríkissjóð. Þá 

er Lögbirtingarblaðið rekið fyrir sjálfsaflafé, þ.e. auglýsingatekjur en það skilar ríkissjóði 

hagnaði. Tekjur ríkissjóðs vegna verkefnanna eru að öðru leyti óverulegar. Embættin fá ekki 

tekjur af verkefnunum, fyrir utan embættið í Bolungarvík sem leggur á sérstakt gjald við 

útsendingu ítrekunarbréfa vegna innheimtu vanrækslugjalds.  

Nokkrum verkefnunum fylgdi stofnkostnaður, en svo virðist sem gert hafi verið ráð 

fyrir honum í fjárveitingum til embættanna, eða að ráðuneytið hafi sjálft borið þann kostnað.  

 Verkefnin eru flest þess eðlis að um samlegðaráhrif er að ræða við þau verkefni sem 

fyrir eru hjá embættunum og nýttust þeir starfsmenn sem fyrir voru, í flestum tilvikum, til 

þess að sinna verkefnunum. Ráðið var í störf sérstaklega vegna sumra verkefnanna, t.d. á 

Ísafirði (tveir starfsmenn), í Vík (einn starfsmaður)  í Keflavík (einn starfsmaður), á Siglufirði 

(einn starfsmaður) og þá var ráðið í nokkrar stöður á Blönduósi en verkefnið þar er mun 

stærra en á hinum embættunum. Lauslega áætlað eru ársstörf þessara sérstöku verkefna 

u.þ.b. 38 en af þeim eru 13 við embætti sýslumannsins á Blönduósi. Næst flest eru ársstörfin 

hjá sýslumanninum í Vík, u.þ.b. fjögur. Í Stykkishólmi og í Bolungarvík eru þau á bilinu tvö til 

þrjú á hvoru embætti og á Ísafirði og á Siglufirði eru þau tvö á hvoru embætti. Á öðrum 

embættum er þau færri en tvö.  Fimm embætti töldu að komið hefði til uppsagna hefðu 

sérverkefnin ekki komið til, en það eru allt embætti með tvö eða fleiri ársverk vegna sérstöku 

verkefnanna, að embættinu á Hvolsvelli undanskyldu.  

 

3.2.4.  Umfang verkefnisins 

Umfang sérverkefnanna er metið er bæði með hliðsjón af hefðbundnum störfum viðkomandi 

embættis og sérverkefnum annarra embætta. 

 

Sýslumaðurinn í Reykjavík:  

Áætlað hefur verið að verkefnið sé rúmlega eitt ársverk sérfræðings. Meðaltal innkominna 

mála á árunum 2007-2011 er 155 mál á ári. Verkefnið er  talsvert umfangsmikið. 

 

Sýslumaður Snæfellinga í Stykkishólmi:  

Verkefnið er lítur að skráningu kaupmála er ekki umfangsmikið en um 200 kaupmálar að 

meðaltali eru skráðir hjá embættinu á hverju ári.  

Verkefnið er varðar úrvinnslu mynda úr hraðamyndavélum er hins vegar mun 

umfangsmeira og telur ríflega tvö ársverk. Árið 2007 var fjöldi sektarboða sem til urðu vegna 

ljósmynda úr hraðamyndavélum víðsvegar um landið 6.872. Árið 2008 var fjöldinn 16.125, 

árið 2009 23.134, árið 2009 22.322 og árið 2011 13.271. Meðalfjárhæð sekta er 30.000 

krónur en sé tekið tilliti til afsláttar er meðafjárhæðin 22.500 krónur.  

 

Sýslumaðurinn á Ísafirði:   

Verkefnið er allumfangsmikið en tveir starfsmenn skanna á bilinu 19-20 þúsund skjöl á 

mánuði. Byrjað var að skanna skjöl með skjalanúmeri ársins 2006 frá sýslumanninum í 

Reykjavík, þegar verkefnið hófst árið 2008, en í dag eru starfsmenn að skanna skjöl frá árinu 

1993. Miðað við sama starfsmannafjölda er langt í það að verkefninu ljúki.  

 

Sýslumaðurinn í Bolungarvík:  

Umfang þess verkefnis er lítur að álagningu og innheimtu vanrækslugjalds er allmikið. Árstörf 

eru tvö, en það dugar vart til. Innheimta vanrækslugjalds hefur skilað ríkissjóði verulegum 

tekjum, eða um 1.220 milljónum króna á síðstliðnum fjórum árum. Innheimta fasteignagjalda 

fyrir Bolungarvíkurkaupstað er ekki stórt eða umfangsmikið verkefni, en þó var 

heildarfjárhæð innheimtra fasteignagjalda  á árinu 2012 um 80 milljónir króna. Umfang þess 

verkefnis að sinna vefnum syslumenn.is er tæplega hálft ársstarf. Vefurinn fær 1.000 til 1.500 

heimsóknir dag hvern að meðaltali. 

 

Sýslumaðurinn á Hólmavík:   

Verkefnið er lítið í sniðum og ekki umfangsmikið.  Árið 2012 þreyttu 30 próftakar próf og 

útgefnar löggildingar voru 12. Á ársgrundvelli eru áætluð svöruð símtöl vegna verkefnisins 

um 150- 200 og áætluð svöruð erindi í tölvupósti um 100-150. 

 

Sýslumaðurinn á Blönduósi: 

Embættið er með flest sérverkefni og er umfang þeirra mikið. Verkefnið telur 13 ársverk sem 

er ríflega þrisvar sinnum meira en hjá því embætti sem telur næst flest ársverk í sérstökum 

verkefnum. Innheimtumiðstöðin innheimti árið 2011 um 2,1 milljarð króna og árið 2012 um 

2.6 milljarð króna.  

Sýslumaðurinn á Sauðárkróki:   

Verkefnið er frekar lítið í sniðum. Á tímabilinu 2010-2012 hefur embættið staðfest 57 nýjar 

skipulagsskrá og 29 breytingar á eldri skrám. Staðfestar skipulagsskrár á sjóðaskrá eru 

rúmlega 700.  Heildareignir sjóðanna í árslok 2008 voru rúmur 41 milljarður króna og 

heildarskuldir um 15 milljarðar króna. 

 

Sýslumaðurinn á Siglufirði:  

Verkefnin eru nokkuð umfangsmikil og er sinnt af tveimur starfsmönnum.  

Varðandi verkefni bótanefndar þá hafa nefndinni frá árinu 2009 borist að jafnaði um 

270-290 mál árlega og hefur ríkissjóður árlega greitt á bilinu 80-130 milljónir í bætur vegna 

þess málaflokks.  

Varðandi sanngirnisbæturnar þá hefur embættið gefið út innkallanir vegna allra 

þeirra vistheimila sem um ræðir og hafa borist um 840 bótakröfur. Tæplega 800 sáttaboð 

hafa verið send bótakrefjendum og nema fjárhæðir sem ríkissjóður hefur fallist á að greiða 

um 1,5 milljörðum króna. Unnt er að krefjast bóta í allt að tvö ár frá því innköllun lýkur vegna 

hvers heimilis. Síðustu bótakröfurnar geta borist þann 20. desember 2014 og mun 

verkefninu ljúka formlega þá.  

 

Sýslumaðurinn í Vík:  

Umfang sérverkefna embættisins er mikið bæði miðað við hefðbundin störf embættisins og 

einnig hvað sérverkefni annarra embætta varðar. Verkefnin telja ríflega 4 ársverk og telur 

embættið næst flest ársverk í sérstökum verkefnum allra embættanna. Útgefnar auglýsingar 

í Lögbirtingarblaðinu eru um 21.000 á ári, misumfangsmiklar að stærð. Um tvö ný 

útfararþjónustuleyfi eru gefin út á ári að jafnaði og um þrjár endurnýjanir. Eitt ársverk er í 

verkefni því er lítur að bókhaldi sendiráða. 

 

Sýslumaðurinn á Hvolsvelli:  

Útgefin happdrættisleyfi á ári eru u.þ.b. 20. Nokkur umsýsla er vegna eftilits með 

spilakössum.  Verkefnið er ekki umfangsmikið og er minna en eitt ársverk.  

Varðandi umfang sektarboðanna, má nefna að árið 2011 voru send út rúmlega 

30.000 sektarboð, um 1.500 sektargerðir og tæplega 4.000 ítrekuð sektarboð.  

Sýslumaðurinn í Keflavík:  

Eitt ársverk.  Ráðuneytið áætlaði málafjölda verkefnisins um 540 á ári, en málafjöldi árið 

2011 var 1253 og árið 2012 1513. 

 

Sýslumaðurinn í Hafnarfirði:  

Umfang verkefnisins er lítur að löggildingunni er ekki mikið, tæplega einn fjórði úr ársverki. Á 

árunum 2010-2012 voru gefin út 25 ný leyfi, endurútgefin leyfi voru 35, innlögð leyfi voru 41 

og útgefin leyfi sem voru innlögð sama dag voru 12. Ekki liggja fyrir upplýsingar um umfang 

þess verkefnis er lítur að innheimtu veiðigjaldsins. 

 

Niðurstaða:  

Umfang verkefnanna eru nokkuð mismunandi, en stærsta og umfangsmesta verkefnið er hjá 

sýslumanninum á Blönduósi, þ.e. rekstur Innheimtumiðstöðar sekta og sakarkostnaðar. 

Verkefnið telur 13 ársverk sem er ríflega þrisvar sinnum meira en hjá því embætti sem telur 

næst flest ársverk í sérstökum verkefnum. Embættin í  Vík, á Siglufirði, í Bolungarvík, á 

Hólmavík og í Hafnarfirði, misstu öll löggæsluhlutann við gildistöku laga nr. 46/2006. 

Verkefni þeirra þriggju fyrst nefndu eru öll nokkuð umfangsmikil og samtals telja þau um átta 

og hálft ársverk, en verkefni embættanna í Hólmavík og í Hafnarfirði eru hins vegar 

umfangslítil.  

 

3.2.5 Mat á árangri verkefnisins  

Sýslumaðurinn í Reykjavík:   

Í svari sýslumanns kom fram að þar sem svo stutt sé síðan verkefnið kom til embættisins sé 

erfitt að meta hvort breytingin hafi skilað einhverjum árangri. Þessi verkefnaflutningur sé 

ólíkur flestum öðrum ákvörðunum um flutning verkefna þar sem málaflokkurinn var fluttur 

frá litlu sýslumannsembætti í stórt, úr fámennu sveitarfélagi til höfuðborgarsvæðisins. Þá 

megi ganga út frá því að aðgangur umsækjenda að ættleiðingum, að þeim sem fara með 

málaflokkinn sé auðveldari en áður, en það var eitt af markmiðunum með flutningnum. 

Verkefnaflutningurinn hafi gengið nokkuð vel og telur sýslumaður að  markmið og væntingar 

með flutningnum hafi að mestu gengið eftir. Faglegur ávinningur sé fyrir embættið að fá 

verkefnið. 

Sýslumaður Snæfellinga í Stykkishólmi:   

Árangur beggja verkefnanna er almennt góður að mati sýslumanns. Verkefnin falla vel að 

stafsemi embættisins. Verkefnið er lítur að úrvinnslu stafrænna mynda hefur skapað tvö ný 

störf í umdæminu og þannig eflt samfélagið og styrkt embættið. Þá kom fram í svari 

sýslumanns að komið hafi í ljós að með tilkomu hraðamyndavélanna hafi hámarkshraði á 

þjóðvegum lækkað en slíkt sé óumdeilanlega mikill ávinningur fyrir samfélagið allt.  

 

Sýslumaðurinn á Ísafirði:   

Mikill ávinningur er af verkefninu, en það markmið að hafa eldri þinglýst skjöl aðgengileg á 

rafrænu formi, leiði til mikils vinnusparnaðar í framtíðinni. Eftir því sem skönnuðum skjölum 

fjölgi  komi meiri hagkvæmni í ljós. Verkefnið skili góðum árangri en gengur hægt þar sem 

starfsmenn eru aðeins tveir. Kemur fram í svari sýslumanns að brýnt sé að fjölga 

starfsmönnum umtalsvert til þess að auka ávinning verkefnisins.   

 

Sýslumaðurinn í Bolungarvík:  

Ávinningur verkefnisins er m.a. sá að flestum er nú kunnugt um að ekki verður lengur komist 

viðurlagalaust upp með að sinna ekki lögboðnum skyldum varðandi skoðun ökutækja, en 

slíkt ætti að auka virðingu fyrir gildandi reglum. Þá verði að ætla að verkefnið stuðli að auknu 

umferðaröryggi með fleiri skoðuðum ökutækjum. Ríkissjóður hefur haft af verkefninu 

verulegar tekjur. Verkefnið hefur skapað störf á litlu embætti og þannig styrkt það auk þess 

sem embættið er á tiltölulega afskekktum stað þar sem ekki er eins mikil fjölbreytni í störfum 

eins og á stærri stöðum.  

Innheimta fasteignagjalda víkkar starfsvið embættisins, innheimtunni er sinnt í 

heimabyggð og síðast en ekki síst sleppa þeir sem lenda í vanskilum við kostnað innheimtu- 

eða lögfræðifyrirtækja við innheimtu gjaldanna sem oft getur verið talsverður. Galli við þetta 

fyrirkomulag er, að ekki er alls kostar heppilegt að sama embætti annist innheimtu og 

fullnustu (þ.e. fjárnám og nauðungarsölu) vegna sömu innheimtu.   

Í svari sýslumanns kom fram að hann telji að vefur embættanna þjóni hlutverki sínu í 

aðalatriðum þokkalega a.m.k. miðað við þann fjölda heimsókna sem hann fær, en ekki hafi 

borið mikið á kvörtunum. Það styrki og embættið að vefnum skuli haldið út frá því.      

Sýslumaðurinn á Hólmavík:  

Árangur verkefnisins er almennt góður að mati sýslumanns.  Ekki skiptir máli hvar á landinum 

verkefnið er unnið. Verkefnið hefur leitt af sér faglega styrkingu. 

 

Sýslumaðurinn á Blönduósi:   

Árangur verkefnisins er almennt góður að mati sýslumanns. Verkefnið hafi haft jákvæði 

samfélagsleg áhrif þar sem það hafi skapað eftirsóknarverð störf og unnt sé að auka þann 

ávinning enn frekar með frekari verkefnaflutningi.  Um ávinning fyrir ríkissjóð sé að ræða þar 

sem hluti þessarar innheimtu var í ólestri áður en verkefnin voru flutt til embættisins.  

 

Sýslumaðurinn á Sauðárkróki:  

Árangur verkefnisins, í stjórnsýslulegum skilningi er góður að mati sýslumanns. Fagleg 

styrking, þó svo að verkefnið hafi ekki kallað á fleiri starfsmenn.  Neikvætt að embættið fái 

ekki lengur sérstaka fjárveitingu vegna verkefnisins, en það getur haft áhrif á vilja 

embættisins til að taka að sér fleiri verkefni.   

 

Sýslumaðurinn á Siglufirði:  

Ávinningur verkefnisins er almennt góður að mati sýslumanns. Verkefnið hafi haft þær 

jákvæðu afleiðingar að ekki hafi þurftu að segja upp fólki. Jafnframt því að auka fjölbreytni 

verkefna við embættið hefur þekking starfsfólks eflst og  verkefnið hefur leitt til faglegrar 

styrkingar fyrir embættið.  

 

Sýslumaðurinn í Vík:  

Ávinningur verkefnisins er almennt góður að mati sýslumanns og flutningur verkefnanna til 

embættisins hefur einungis haft jákvæðar afleiðingar og styrkt starfsemi embættisins.  Í svari 

sýslumanns kom fram að flutningurinn hafi verið sérstaklega jákvæður í byggðaþróunarlegu 

samhengi þ.e. til urðu fleiri störf hjá embættinu í stað þess að störfum hefði að öðrum kosti 

fækkað. Þá kom einnig fram í svari hans að viðskiptavinir hefðu ekki kvartað yfir breyttri 

staðsetningu. 

Sýslumaðurinn á Hvolsvelli:  

Ávinningur beggja verkefnana er almennt góður að mati sýslumanns, verkefnin hafa gengið 

vel og ekkert það komið upp sem mælt gæti gegn flutningi þeirra til embættisins.  

 

Sýslumaðurinn í Keflavík:  

Tvímælalaust ávinningur af flutningi verkefnisins til embættisins að mati sýslumanns. 

Verkefnið hafi styrkt embættið faglega og víkkað verkefnasviðið, þá fylgdi því ný staða sem 

sé mjög jákvætt á þessu svæði, þar sem atvinnuleysi er mikið.  Aukinn ávinningur væri í því 

að fleiri verkefni færðust til embættisins. 

 

Sýslumaðurinn í Hafnarfirði:  

Verkefni það er lítur að löggildingunni hefur gengið vel og fellur vel að öðrum verkefnum 

sýslumannsembættis. Í svari sýslumanns varðandi verkefnið er lítur að veiðigjaldinu kemur 

fram að það hafi gengið,  en það sé þess eðlis að erfitt sé að sinna því nægilega vel, en það 

megi rekja til annmarka á verkefninu sjálfu,  

 

Niðurstöður:  

Svör allra sýslumanna eiga það sameiginlegt að í þeim kemur fram að í verkefnaflutningi til 

embættanna hafi tvímælalaust falist ávinningur, að undanskyldu því verkefni er lítur að 

veiðigjaldinu sem flutt var til sýslumannsins í Hafnarfirði. Að því verkefni frátöldu eru 

sýslumenn almennt sammála um að verkefnaflutningurinn hafi eflt og styrkt embættin 

faglega. Þó í svörum fæstra sýslumanna komi ekki beinlínis fram mat á því hver ávinningurinn 

sé með hliðsjón af upphaflegum markmiðum, þá er engu að síður ljóst að þeir telja að 

verkefnaflutningurinn hafi haft jákvæð áhrif á samfélagið, sérstaklega þar sem ný störf hafa 

orðið til, slíkt sé samfélögum ávallt til eflingar. Slíkan ávinning sé unnt að auka enn frekar 

með frekari flutningi verkefna. Hjá sýslumanninum á Sauðárkróki kom þó fram að ef ekki 

fylgdu fjárveitingar verkefnaflutningi þá gæti það haft áhrif á vilji embættanna til að taka við 

nýjum verkefnum. Þá telja sýslumennirnir í Stykkihólmi og í Bolungarvík að verkefni þeirra 

hafi haft jákvæð áhrif á umferðaröryggi. Þá er ótalinn ávinningur ríkissjóðs af innheimtu 

vanrækslugjaldsins í Bolungarvík og allri innheimtunni á Blönduósi, en hluti þeirrar innheimtu 

var í ólestri áður en hún var flutt til Blönudóss.  

3.2.6 Framtíðarmöguleikar sýslumannsembætta 

Spurningin varðandi framtíðamöguleika embættanna var í raun tvíþætt. Annars vegar var 

spurt um framtíðarmöguleika viðkomandi embættis og hins vegar um framtíðamöguleika 

sýslumannsembætta á Íslandi.  

 

3.2.6.1  Framtíðarmöguleikar einstakra embætta 

Það sem einkenndi svör sýslumanna var að allflestir töldu að framtíðarmöguleikar embætta 

þeirra fælust í færslu verkefna til embættanna, en tóku fram að slíkum verkefnum yrðu að 

fylgja fjárheimildir.  

Úr svörum einstakra embætta kom fram að embættið á Siglufirði hefði óskað eftir því 

við innaríkisráðuneytið að frá aukin verkefni, en án mikilla viðbragða. Sýslumaðurinn á 

Blönduósi upplýsti að hann hafði í samvinnu við Blönduósbæ (vegna atvinnuátaks), leitað til 

mennta- og menningarmálaráðuneytisins og óskað viðræðna í þessu skyni. Jafnframt kom 

fram að Seðlabanki Íslanda hefði leitað til embættisins á Blönduósi, vegna verkefnis, en það 

verkefni væri nú í biðstöðu vegna ákveðinnar réttaróvissu. Embættið hefði einnig leitað eftir 

því að  stjórnvaldssektir Vegagerðarinnar, samkvæmt nýju frumvarpi til umferðarlaga (sem 

ekki hefur hlotið afgreiðslu á Alþingi) yrðu innheimtar við embættið. Þá hefur sýslumaðurinn 

í Bolungarvík átt frumkvæði að ákveðinni útfærslu og tillögum varðandi innheimtu svokallaðs 

,,vantryggingargjalds“ sem lagðar voru til grundvallar í nýju frumvarpi um 

ökutækjatryggingar (sem ekki hefur hlotið afgreiðslu á Alþingi), en embættið telur vel 

mögulegt að taka að sér það verkefni, þ.e. álagningu og innheimtu ,,vantryggingagjalds“, og 

myndi það skapa atvinnu fyrir einn til tvo starfsmenn.  

Embættið á Sauðárkróki taldi að það væri vel búið til þess að auka við sig verkefnum 

en embættið búi yfir nægu húsnæði. Það hafi ekki haft formlegt frumkvæði að því að leita 

eftir verkefnum en hefur margoft lýst því yfir, t.d. við starfsmenn Fasteignaskrár, að komi til 

þess að færa þinglýsingar yfir á eitt embætti þá sé embættið á Sauðárkróki vel í stakk búið til 

að taka við því verkefni.  

Embættið í Vík taldi að það væri vel í stakk búið til að taka að sér frekari verkefni og 

kom fram í svörum þess að það hyggðist gangast fyrir því á næstunni að hafa frumkvæði að 

því að færa bókhald fyrir fleiri sendiráð en embættið hafði frumkvæði að þeim 

verkefnaflutningi í upphafi. 

Sýslumaðurinn á Hólmavík tók fram að frekari verkefnaflutningar til embættisins 

væru ekki mögulegir að hans mati nema með fylgdu fjárveitingar til ráðningar sérstaks 

starfsmanns til að sinna slíku verkefni. Embættið hefði þurft að þola mikinn niðurskurð. 

Starfsmönnum hefði fækkað um 40% frá árinu 2010 og þeir starfsmenn sem eftir eru (1,5 

stöðugildi) auk sýslumanns anni ekki öðru en lögbundnu verkefnum. Vegna niðurskurðar í 

fjárveitingum undanfarin ár hefur embættið ekki leitað eftir frekari sérverkefnum, en þess í 

stað lagt áherslu á að sinna lögbundinni starfsemi sinni með sem bestum hætti.  

Sýslumaðurinn á Ísafirði lýsti framtíðarsýn sinn svo að á Vestfjörðum yrði einn 

sýslumaður með stjórnstöð og aðsetur á Ísafirði, á Patreksfirði yrði rekið útibú sýslumanns og 

á  Hólmavík yrði takmörkuð afgreiðsla sýslumanna.  

Hjá sýslumanninum í Reykjavík kom fram að sýslumannsembættin á 

höfuðborgarsvæðinu væru að sumu leyti í annarri stöðu en embættin á landsbyggðinn.  Ef 

þau yrðu sameinuð yrði til eitt öflugt embætti sem sennilega myndi einungis sinna 

hefðbundnum sýslumannsstörfum. Þó væri e.t.v. unnt að styrkja það frekar í innleiðingu á 

málaflokkum tengdum sifja – og fjölskyldumálum.  Jafnfram kom fram hjá sýslumanni að 

embættið í Reykjavík hefði ekki sérstaklega sóst eftir viðbótarverkefnum, en væri að  

sjálfsögðu  tilbúið til að taka að sér önnur skyld verkefni ef embættinu yrði gert fjárhagslega 

kleift að sinna þeim. 

 

Niðurstaða:  

Framtíðamöguleikar einstakra embætta eru fólgnir í flutningi sérstakra verkefna til þeirra. 

Slíkt muni vera þeim til styrkingar. Verkefnunum verði að  fylgja fjárheimildir. 

 

3.2.6.2  Framtíðarmöguleikar sýslumannsembætta á Íslandi 

Festir töldu að framtíðarmöguleikar sýslumannsembætta á Íslandi væru miklir og fælust þeir 

fyrst og fremst í færslu sérstakra verkefna til embættanna, slíkt yrði embættunum til 

styrkingar.  Embættin gætu auðveldlega tekið við auknum verkefnum, en því var mjög haldið 

á lofti að embættin byggju yfir miklum mannauði, starfsmannavelta væri almennt lítil og 

innviðir embættanna styrkir. Bent var á að lögfræðingar væru starfandi á hverju embætti og 

oftast fleiri en einn, svo þekking og menntun væri til staðar auk þess sem ýmiss konar 

fjarnám hefði aukið mjög möguleika fólks til menntunar.  

Einn sýslumaður taldi engu að síður að það muni ávallt reynast embættunum erfitt að 

afla verkefna, og benti á að þau verkefni sem embættin hefðu fengið væru flest smá. Benti 

hann á að e.t.v. skorti vilja hjá stjórnvöldum og stórum stofnunum til að flytja verkefni til 

sýslumanna.   

Það sjónarmið kom fram að mjög heppilegt væri að sérhæfð verkefni, eins og þau 

sem sýslumenn væru að vinna, væru unnin á ákveðnum stöðum og jafnvel mætti færa rök 

fyrir því að verkefni, þar sem fengist væri við erfiða viðskiptavini, væru best komin fjarri 

meginþorra þeirra.  

Nokkrir sýslumenn nefndu að fækka þyrfti embættunum og æskilegt kynni að vera að 

embættin væru að ákveðinni lágmarksstærð. 

Allmargir sýslumenn litu til Sóknaráætlunarinnar 20/20 og sóknaráætlana landsvæða 

og töldu að í þeim fælust tækifæri fyrir embættin. Sóknaráætlunin 20/20 væri verkfæri til að 

efla samvinnu og samræma verkefni opinberra aðila í héraði.  Embættin ættu að vera 

stjórnsýslumiðstöðvar í héraði og vinna ætti að samþættingu ýmiss konar opinberrar 

þjónustu ríkisins og eftir atvikum sveitarfélaga sem unnt væri að nálgast hjá embættunum 

(„one stop shop“).  Þannig yrði til samstarf milli ríkis og sveitarfélaga á mörgum sviðum, sem 

væri kjarninn í hugmyndum um ný og stærri stjórnsýsluumdæmi í Sóknaráætlun 20/20. 

Samstarf sýslumannsembættanna við sveitarfélögin væri til þess fallið að styrkja embættin 

og efla.  

Einn sýslumanna velti því upp hvort sýslumenn ættu hugsanlega í samkeppni við 

sveitarfélögin um verkefni, þar sem ekki væri ósennilegt að ýmis konar leyfisveitingar sem 

væru á hendi sýslumann færðust til sveitarfélaganna. Jafnframt vakti hann athygli á því að 

verkefni hefðu verið flutt frá embættunum í gegnum tíðina, t.d. dómsvaldið og löggæslan, 

því væri eðlilegt að hafa áhyggjur af fækkun verkefna, og taldi hann ekki ósennilegt að 

innheimta opinberra gjalda og  þjónusta fyrir Tryggingastofnun yrði færð til annarra 

stofnana.  

Þá komu fram vangaveltur um það hvernig staðið sé að stefnumótun í stjórnsýslunni 

og þeirri spurningu velt upp hvort æskilegt sé að einstök embætti eða stofnanir leggi fram 

hugmyndir um þau verkefni sem þau eru tilbúin að taka að sér, þar sem slíkt feli jafnframt í 

sér hugmynd um að verkefnin séu færð frá öðrum. Frumkvæði einstakra embætta og 

embættismanna sé hins vegar að sjálfsögðu mikilvægt og í því felst oft og tíðum nýsköpun 

sem horfi til framfara, en einn helsti þröskuldurinn á þeim vegi sé þó tregðan til lárétts 

samstarfs milli stjórnsýslueininga. Veruleikinn séu rammafjárlög, þar sem hverju ráðuneyti sé 

árlega úthlutað ákveðnum fjármunum sem hefur í för með sér að þegar fram koma 

hugmyndir sem geta leitt til umtalsverðra samlegðaráhrifa, stranda þær gjarnan á því að 

ráðuneytin geta ekki komið sér saman um af fjármunum hvers þeirra eigi að taka til að 

fjármagna hugmyndina. 

Jafnframt kom fram að brýnt væri að unnið yrði að ítarlegri greiningu á því  

þjónustustigi sem ríkið vill halda uppi á þeirri lögbundnu þjónustu sem það hyggst halda úti. 

Grundvallaratriði sé að skilgreina hvað sé ásættanleg þjónusta, þ.m.t. hvort það þýði að 

aðeins eitt þjónustustig sé á landinu öllu og ef ekki hvernig skuli þá skilgreina hin 

mismunandi þjónustustig.  Að því loknu væri fyrst tímabært að skoða fjölda og staðsetningu 

,,þjónustuveitendanna“, sem í mjög mörgum tilfellum gætu átt heima undir hatti 

sýslumannsembætta. 

 

Niðurstaða:  

Framtíðamöguleikar sýslumannsembætta á Íslandi eru fólgnir í flutningi sérstakra verkefna 

til þeirra. Slíkt muni vera þeim til styrkingar. Innviðir embættanna eru sterkir og þá á að nýta.  

Gera ætti embættin að stjórnsýslumiðstöðvum í hérað. Tækifæri eru fólgin í Sóknaráætlun 

20/20 og stuðla ætti að frekari samvinnu við sveitarfélögin.  

 

3.3  SAMANTEKT  

Verkefnin eru af margvíslegum toga þó flest þeirra lúti að afgreiðslu umsókna, útgáfu leyfa, 

skráningu, ýmiss konar innheimtu og umsjón og umsýslu ákveðinna málaflokka. Í flestum 

tilvikum hefur verkefnaflutningur átt sér stað, þ.e. verkefnin hafa verið flutt frá ráðuneyti 

eða stofnun til embættanna. Nokkur verkefnanna eru þó þess eðlis að um ný verkefni er að 

ræða. Fæst verkefnin gera kröfu um sérfræðimenntun s.s. lögfræðimenntun, þó um það sé 

að ræða í nokkrum tilvikum. Hins vegar eru flest verkefnin þannig að lögfræðingar þurfa að 

vera til taks til að leysa úr lögfræðilegum vandamálum sem upp koma, og eru það þá ýmist 

sýslumenn sjálfir eða fulltrúar þeirra sem sinna slíku. Verkefnin eru flest þess eðlis að um 

samlegðaráhrif er að ræða við önnur verkefni embættanna og þannig nýtist mannauður 

þeirra og allir innviðir sem eru sterkir, enda hvíla embættin á traustum grunni.  

Verkefnaflutningurinn er í öllum tilvikum liður í þeirri stefnu stjórnvalda að útvista og 

færa verkefni til sýslumannsembætta landsins, en þá stefnu má m.a. rekja til þess að þegar 

löggæsluþátturinn var færður frá hluta embættann með lögum nr. 43/2006, var það skýr vilji 

stjórnvalda að fækka ekki embættum, heldur að styrkja þau með flutningi sérstakra verkefna 

til þeirra. Þessi stefna var þó ekki ný af nálinni, en kom engu að síður afar skýrt fram við 

þessa stjórnkerfisbreytingu. Markmiðin með verkefnaflutningunum voru því nokkuð ljós í 

upphafi, þ.e. að styrkja og efla embættin og þau samfélög sem embættin störfuðu í. 

Ættleiðingarverkefnið sem flutt hefur verið til sýslumannsins í Reykjavík frá sýslumanninum í 

Búðardal er dæmi um verkefni þar sem upphaflegt markmið hefur tekið breytingum, en 

markmiðið með flutningnum frá Búðardal til Reykjavíkur, var m.a. að flytja þjónustuna nær 

meirihluta þeirra sem á henni þyrftu að halda.   

Svör sýslumanna gefa vísbendingu um að  aðdragandi breytinganna væri oft of 

skammur og  að samráð ráðuneytisins við embættin hefði mátt vera meira. Þá kom jafnframt 

fram að oft fylgdu ekki nægilegar fjárveitingar verkefnunum, en það gæti staðið 

verkefnunum fyrir þrifum.  Frumkvæði til aukinna verkefna koma oft frá embættunum 

sjálfum, þó slíkt sé alls ekki einhlítt.   

Innheimtuverkefnin eru þess eðlis að þau afla tekna fyrir ríkissjóð.  Lögbirtingarblaðið 

er rekið fyrir sjálfsaflafé og skilar ríkissjóði hagnaði. Að öðru leyti fær ríkissjóður ekki 

verulegar tekjur af verkefnunum. Almennt fá embættin ekki tekjur af verkefnunum. 

Nokkrum verkefnum fylgdi stofnkostnaður, en svo virðist sem gert hafi verið ráð fyrir honum 

í fjárveitingum til embættanna, eða að ráðuneytið hafi sjálft borið þann kostnað. 

Meginmarkmið verkefnaflutningsins var að styrkja byggðalögin. Ráðið var í störf 

sérstaklega vegna sumra verkefnanna. Lauslega áætlað eru ársstörf vegna 

verkefnaflutninganna u.þ.b. 38 en af þeim eru 13 við embætti sýslumannsins á Blönduósi, 

sem er með lang umfangsmesta verkefnið. Næst flest eru ársstörfin hjá sýslumanninum í Vík, 

u.þ.b. fjögur. Í Stykkishólmi og í Bolungarvík eru þau á bilinu tvö til þrjú hjá hvoru embætti og 

á Ísafirði og á Siglufirði eru þau tvö hjá hvoru embætti. Á öðrum embættum er þau færri en 

tvö.  Fimm embætti töldu að komið hefði til uppsagna hefðu sérverkefnin ekki komið til, en 

það eru allt embætti með tvö eða fleiri ársverk vegna sérstöku verkefnanna, að embættinu á 

Hvolsvelli undanskyldu. Embættin í Vík, á Siglufirði, í Bolungarvík, á Hólmavík og í Hafnarfirði, 

misstu öll löggæsluhlutann við gildistöku laga nr. 46/2006. Verkefni þeirra þriggja fyrst 

nefndu eru öll nokkuð umfangsmikil og samtals telja þau um átta og hálft ársverk, en 

verkefni embættanna í Hólmavík og í Hafnarfirði eru hins vegar umfangslítil.  

Almennt töldu sýslumenn að verkefnaflutningurinn hafi tvímælalaust verið ávinningur 

fyrir embættin. Hann hafi eflt þau og styrkt, bæði verkefnalega og faglega og haft jákvæð 

áhrif á samfélagið, sérstaklega þar sem ný störf hafi orðið til, en slíkan ávinning væri unnt að 

auka enn frekar með frekari flutningi verkefna.  Svör sýslumanna sýndu að almennt töldu 

þeir að huga ætti að því að gera embættin að stjórnsýslumiðstöðvum í héraði og embættin 

ættu að vinna með sveitarfélögunum að eflingu svæðanna með hliðsjón af sóknaráætlunum.  

Almenn niðurstaða sýslumanna var að sóknarfæri embættanna lægju í frekari 

verkefnaflutningi til þeirra, en þannig yrðu byggð upp öflug og sterk embætti sem væru þess 

megnug að standa undir því nafni að vera miðstöð opinberrar þjónustu ríkisins í héraði. 

Framtíðamöguleikar embættanna væru fólgnir í frekari verkefnaflutningi til þeirra.  

4 NIÐURSTÖÐUR OG LOKAORÐ 

Breytingar á skipulagi og verkefnum sýslumanna síðasta aldarfjórðung hafi ekki verið tíðar. 

Greind hafa verið sjö breytingatilvik og lúta tvö þeirra eingöngu að fækkun embætta. Þrjú 

breytingatilvik höfðu hins vegar í för með sér meiriháttar breytingar, þ.e. aðskilnað 

framkvæmdavalds og dómsvalds, aðskilnað löggæslu frá annari starfsemi 

sýslumannsembættanna, og færslu sérstakra verkefni til einstakra sýslumannsembætta, 

einkum embætta á landsbyggðinni. Breytingatilvik þau er lúta að breytingum á barnalögum 

og á tollalögum verða ekki talin fela í sér umfangsmikla breytingu í samanburði við hinar 

þrjár.  

 

Straumar og stefnur 

Samfélög eru í stöðugri þróun og sífellt koma upp ný sjónarmið og áherslur sem hafa áhrif á 

umhverfið. Síðasti aldarfjórðungur var einkar umbrotasamur hvað hina opinberu stjórnsýslu 

varðar og hafa sýslumannsembætti landsins ekki farið varhluta af þeirri umræðu og þeirri 

hugmyndafræði sem rutt hefur sér til rúms.  

Á þessu tímabili hófu íslensk stjórnvöld að innleiða breytingar á skipulagi og umgjörð 

opinbers rekstar og þar með á embættum sýslumanna. Var þetta í takt við þróun í öðrum 

vestrænum ríkjum, sem rekja má m.a. til þess að  á 7. og 8. áratuga síðustu aldar glímdu ríki 

OECD við mikinn vöxt ríkisútgjalda, en við krufningu þess vandamáls komu fram 

umbótatillögur, sem sameiginlega kallast “ (NPM), er höfðu að 

geyma nýja hugmyndafræði um stjórnun opinberra stofnana. Má leiða að því líkum, að 

þessar ytri aðstæður hafi haft áhrif á það að í upphafi tíunda áratugar síðustu aldar, komu 

endurtekið fram hugmyndir og tillögur um fækkun sýslumannsembætta, þó fæstar þeirra 

hafi náð fram að ganga. 

Hið stöðuga umhverfi sem stofnanir ríkisins bjuggu við fyrr á árum var á undanhaldi 

fyrir umhverfi sem krafðist m.a. meiri hagræðingar í rekstri og sameiningar stofnana. Slíkt 

umhverfi knýr á um áherslubreytingar og aðgerðir stjórnvalda.  

Í stefnuyfirlýsingu Sjálfstæðisflokks og Framsóknarflokks árið 1995 kom fram að 

stefnt skyldi að nýskipan í ríkisrekstri og segja má, að í henni hafi vel komið fram einkenni 

þessarar nýju stefnu. Tekið var fram að stefnt skyldi að auknum útboðum, sameiningu 

stofnana, þjónustusamningum, breyttu launakerfi og aukinni ábyrgð stjórnenda. Jafnframt 

skyldi stefnt að meiri hagkvæmni við opinberar framkvæmdir og unnið að því að gera 

ríkisrekstur einfaldari en um leið skilvirkari.131 Í ræðu þáverandi fjármálaráðherra á ráðstefnu 

um nýskipan í ríkisrekstri í nóvember 1996, kom fram að verið væri að stíga fyrstu skrefin í 

sameiningu opinberra stofnana og væri í því sambandi m.a. rætt um sameiningu 

sýslumannsembætta.132  

Árangursstjórnun (Performance Management) var viðfangsefni nýsköpunar í 

ríkisrekstri, en með beitingu árangursstjórnar er fyrirfram ákveðið hvaða markmiðum 

starfsemin á að þjóna. Kerfisbundnum aðferðum er beitt til að mæla hvort og hversu vel þau 

markmið nást. Reksturinn er þannig fyrst og fremst miðaður við þann árangur sem 

starfseminni er ætlað að skila.133  

Má segja að fram að innleiðingu þessara nýju sjónarmiða hafi áherslan á endurskoðun 

stofnana, ávallt lotið að afmörkuðum þáttum, sem snéru að fjármálum og stjórnun 

ríkisstofnana, eins og fjárlagagerð, rekstraráætlunum og fjárhagsupplýsingum til eftirlits.134  

Árið 1996 var skipuð nefnd til að móta tillögur um hvernig koma mætti á samræmdri 

árangursstjórnun í ríkisrekstri. Í skýrslu þeirrar nefndar kom m.a. fram að sérstaklega þyrfti 

að endurskoða þjónustustarfsemi ríkisins út frá heildarsjónarmið, forðast tvíverknað og 

skörun verkefna, auk þess sem samræma þyrfti tilhögun árangursstjórnunar. Þá var smæð 

stofnana talin dreifa kröftum þeirra.135   

 

Breytingin 1992 

Umfangsmesta breytingin á sýslumannsembættunum er án efa sú sem aðskilnaður 

dómsvalds og umboðsvalds, sem tók gildi um mitt ár 1992, leiddi af sér. Ekki er hægt að segja 

annað en að sátt hafi verið um þá hugmyndafræði sem bjó að baki aðskilnaðinum, þó menn 

hafi að einhverju leyti greint á um leiðir að markmiðinu. Um mikla stjórnkerfisbreytingu var 

að ræða, sem grundvallaðist á ákveðinni hugmyndafræði, sem ekki var lengur komist hjá að 

innleiða, m.a. vegna þrýstings frá alþjóðastofnunum. Þá var breytingunni ætlað að gera 

                                                           
131 

Forsætisráðuneytið. Stefnuyfirlýsing ríkisstjórnar Sjálfstæðisflokks og Framsóknarflokks 1995.   (27. maí 
1995).  http://www.forsaetisraduneyti.is/utgefid-efni/nr/443/  
132

 Friðrik Sófusson. Ráðstefnu um nýskipan í ríkisrekstri - Árangur og markmið til aldamóta. (Ræða 26. 
nóvember 1996).  http://www.fjarmalaraduneyti.is/radherra/fyrri-radherrar/FS/nr/2077 
133 Ríkisendurskoðun. Fjárlagaferlið – Um útgjaldstýringu ríkisins. (Apríl, 2001). 
http://www.rikisendurskodun.is/fileadmin/media/skyrslur/fjarlagaferlid.pdf  
134

 Fjármála- og efnahagsráðuneytið. Ágrip af sögu. 
http://www.fjarmalaraduneyti.is/verkefni/umbaetur_i_rikisrekstri/arangursstjornun/agrip_af_sogu 
135 Fjármálaráðuneytið. Árangursstjórnun í ríkisrekstri. (Nóvember 1996.) 
http://www.fjarmalaraduneyti.is/media/arangursstjornun/Arangursstjornun1996.pdf 

stjórnsýsluna faglegri, einfaldari og skilvirkari, sjónarmið sem í dag eru ríkjandi við allt 

breytingarferli. Óumdeilt er að breytingin gekk vel og náði þeim markmiðum sem að var 

stefnt. 

 

Nýskipan lögreglu 

Umræða og hugmyndir um sameiningu ríkisstofnana, bætta þjónustu, árangursstjórnun, og 

skilvirkan ríkisrekstur voru komnar til að vera. Stefna stjórnvalda var skýr í þessum efnum og 

vilji til að koma á samræmdri árangursstjórnun í ríkisrekstri, hafði áhrif á þá veigamiklu 

breytingu, er fólst í því að skilja á milli löggæslu og annarar starfsemi embættanna. Segja má 

að sjónarmiðin um sameiningu, bætta þjónustu, árangursstjórnun, og skilvirkan ríkisrekstur 

hafi endurspeglast í tillögum um nýskipan lögreglumála, sem unnið var að á árunum 2003-

2006, og leiddu til þeirrar meginbreytinga sem áttu sér stað árið 2006, þegar 

lögreglustjórnun 10 embætta var færð frá þeim og til annarra embætta, og 

lögregluembættum þannig fækkað í 15. Í þessu sambandi hefur verið bent á að burðir litlu 

sýslumannsembættanna, þar sem einungis störfuðu 1-3 lögreglumenna, til að vinna að 

markvissri árangursstjórnun, hafi tæplega verið miklir og ljóst að ekki yrði hægt að gera sömu 

kröfur varðandi árangursstjórnun, til lítilla embætta eins og embætta með fjölda 

lögreglumanna.136 Stækkun og sameining lögregluembætta var því forsenda þess að þau 

gætu staðið undir kröfum stórnvalda.  

Um mikla breytingu var að ræða en afar athyglisvert er að ekki komu fram mótmæli 

gegn þessari fækkun lögregluembætta. Tekist var á um útfærslu einstakra svæða, en menn 

virðast hafa verið sammála um að breytingin myndi leiða til meiri fagmennsku og skilvirkni 

en slíkt væri ávallt eftirsóknarvert. Þá má ætla að sú skýra stefna sem kom strax fram, þ.e. að 

ekki væri stefnt að fækkun sýslumannsembætta með breytingunni, hafi einnig haft áhrif, en 

samhliða breytingunni var unnið að mótvægisaðgerðum sem fólust í því að færa sérstök 

verkefni til einstakra sýslumannsembætta, gagngert í því skyni að styrkja þau. 

 Pétur Berg Matthíasson. Nýskipan lögreglunnar – Árangusstjórnun 1996-2000. Stjórnmál og stjórnsýsla 
veftímarit. 4. árgangur, 1. tölublað. (2008) 
http://rafhladan.is/bitstream/handle/10802/816/N%C3%BDskipan%20l%C3%B6greglunnar.pdf?sequence=1 

Ýmsir ytri þættir 

Þegar þróun og  breytingar sýslumannsembætta eru skoðaðar kemur fram að auk þeirra ytri 

þátta sem getið er hér að framan eru fleiri umhverfisþættir sem hafa haft áhrif. Má í því 

sambandi nefna samgöngur, byggða- og íbúaþróun, tækninýjungar, bygðastefna o.fl. Þá hafa 

ný sjónarmið komið fram s.s. varðandi eflingu sveitarstjórnarstigsins og um verkaskiptingu 

milli ríkis og sveitarfélaga.  

Framfarir í samgöngum á undanförnum áratugum hafa gert það verkum að 

vegalengdir hafa oft og tíðum styst til muna og leitt til þess að svæði eða sveitarfélög hafa 

getað hafið samstarf og samvinnu sem var illmöguleg áður. Gott dæmi um þetta er 

Siglufjörður og Ólafsfjörður sem hafa nú sameinast í eitt sveitarfélag Fjallabyggð, en segja má 

að slíkt hafi verið ómögulegt nema með tilkomu Héðinsfjarðargangna. Bein afleiðing þessa 

var að embættið á Ólafsfirði var lagt niður og umdæmi sýslumannsins á Siglufirði stækkað 

sem því nam. Hefur breytingin gengið vel enda gerð í sátt við heimamenn, og ytri aðstæður 

þannig að þær studdu við breytinguna. Má því með sanni segja að samgöngur tengi saman 

fólk og byggðir. Breytingar á samgöngum er yfirleitt þáttur sem hefur áhrif á breytingar sem 

taka til umdæmamarka, s.s. eins og breytingin sem varð á umdæmaskipuninni árið 1992,  

samhliða aðskilnaði dómsvalds og umboðsvalds, ber með sér, en þá voru umdæmamörkum 

breytt til samræmis við það sem betur hentaði m.a. með tilliti til breyttra samgangna.  

Umræður um sameiningu sveitarfélaga eiga sér allnokkra sögu eins og umræður um 

sameiningu sýslumannsembætta, en það var þó ekki fyrr en um 1990 að einhver verulegur 

skriður komst á málið og sveitarfélögum fór að fækka. Má meðal annars rekja það til átaks 

um sameiningu sveitarfélaga 1993 og flutning stórra verkefna frá ríki til sveitarfélaga 1996. 

Rekja má niðurlagningu embættisins á Neskaupstað beinlínis til þeirrar þróunar og eflingar 

sem orðið hefur á sveitarstjórnarstiginu.  

Byggða- og íbúaþróun hefur einnig haft áhrif, en undanfarin ár hefur íbúum fækkað á 

landsbyggðinni en fjölgað á höfuðborgarsvæðinu. Þann 1. janúar 2012 bjuggu tæplega 63% 

þjóðarinnar á Stór-Reykjavíkursvæðinu þ.e. í samfelldri byggð frá Hafnarfirði til 

Mosfellsbæjar.137 Íbúum í næsta nágrenni Reykjavíkur hefur einnig fjölgað hratt á 

undanförnum árum og búa nú um fimmtíu þúsund manns í þéttbýli eða dreifbýli innan við 

hundrað kílómetra frá Reykjavíkursvæðinu. Á svokölluðum vaxtarsvæðum Mið-Norðurlands 

 Hagtíðindi 2012:1. Mannfjöldaþróun 2011. (3. apríl 2012). 
https://hagstofa.is/lisalib/getfile.aspx?ItemID=13813  

og Mið-Austurlands búa samanlagt um 42 þúsund manns og svipar þróun þeirra svæða að 

sumu leyti til þess sem gerst hefur á suðvesturhorni landsins. Þá hefur þróunin orðið sú, að 

stærri þéttbýliskjarnar hafa vaxið og dafnað sem miðstöðvar stjórnsýslu, atvinnulífs og 

menningar og þannig bætt búsetuskilyrði fólks á stórum svæðum, en á sama tíma hefur 

dregið úr verslun og þjónustu í smærri byggðarlögum. Á Snæfellsnesi, á Vestfjörðum, í 

Húnavatnssýslum, í Norður-Þingeyjarsýslu, í Skaftafellsýslum og í Vestmannaeyjum búa 

samanlagt einungis um 8% þjóðarinnar eða um 25 þúsund manns.138 Flutningur sérstakra 

verkefna til embætta á landsbyggðinni, er einn liður stjórnvalda til þess að mæta þessari 

þróun, og gera landsbyggðina að ákjósanlegu svæði til búsetu, en eitt að skilyrðum þess er 

fjölbreytileiki í atvinnulífi. Verkefnaflutningur til sýslumannsembætta á landsbyggðinni er 

þannig ein birtingarmynd byggðastefnu stjórnvalda, þar sem tilgangur er að styrkja embættin 

á landsbyggðinni. 

Segja má að nú sé við lýði svokölluð þriðju kynslóðar byggðastefna þar sem áherslan 

er á sérkenni svæða og fjölbreytileika byggðanna. Fyrsta kynslóð byggðastefnu á 

Norðurlöndum var mótuð á sjöunda og áttunda áratug síðustu aldar og gekk út á að jafna 

efnahagsskilyrði innanlands með hagrænum aðgerðum, styrkjum og undanþágum. Önnur 

kynslóð byggðastefnu tók við á 10. áratugnum og var við lýði fram yfir aldamót, undir 

áhrifum vaxandi samkeppni við nýja þátttakendur í alþjóðavæðingunni, einkum lönd í 

Suðaustur-Asíu. Í kjölfarið fylgdu kröfur um meiri samkeppnishæfni og vöxt sem leiddu til 

þess að áhersla var á að efla svæðisbundinn vöxt til þess að mynda vöxt á landsvísu. Gerð 

svæðisbundinna vaxtarsamninga eru afleiðing þessa. Með breyttu samstarfi um 

stefnumótun, sameiningu og stækkun svæða hefur verið leitast við að efla frumkvæði, 

forystu og ábyrgð landshlutanna og segja má að upp úr því spretti þriðja kynslóð 

byggðastefnu, þar sem athyglinni er beint að sérstöðu hvers einstaks landshluta og 

vaxtarskilyrðum hans. Lögð er áhersla á að stefnan sé sveigjanleg eins og þeir sem bera 

ábyrgð á henni.139 Segja má að kjarninn í þessar svokölluðu þriðju kynslóðar byggðastefnu 

kristallist í orðum stjórnarformanns Byggðastofnunar í grein er ber heitið Byggðastefna til 

framtíðar, en þar segir ,,Markviss og árangursrík byggðastefna verður að taka mið af 

 Þóroddur Bjarnason. Byggðastefna til framtíðar. 
(2011).http://www.byggdastofnun.is/is/moya/page/byggdastefna_til_framtidar/ 
139

Tillaga til þingsályktunar um stefnumótandi byggðaáætlun fyrir árin 2010-2013. 

http://www.althingi.is/altext/139/s/0043.html 

http://www.althingi.is/altext/139/s/0043.html


  

99 
 

fjölbreyttum þörfum einstaklinga, margbreytileika byggðarlaga og ólíkum aðstæðum 

einstakra landsvæða.“140 

 

Umbætur í ríkisrekstri – umhverfið í dag 

Í skýrslu fjármálaráðuneytisins um áætlun í ríkisfjármálum 2011-2015, kemur fram að 

skipulag ríkisrekstrarins hafi helst verið gagnrýnt fyrir að stofnanir séu of litlar, skipulag 

ósveigjanlegt og ábyrgð óljós. Til þess að bregðast við því sé brýnt að fyrirkomulag verkefna 

ríkisins sé skýrt, gagnsætt og þjóni markmiðum hvers verkefnis sem best. Nauðsynlegt sé að 

skoða skipulega möguleika á því að sameina verkefni og stofnanir með það að markmiði að 

gera einingar hagkvæmari og skilvirkari og bæta þjónustu við borgarana. Jafnframt þurfi að 

auka sveigjanleika við úrslausn nýrra og tímabundinna verkefna, þannig að unnt sé að fella 

þau að þeirri starfsemi sem fyrir er, í stað þess að setja á fót nýjar stofnanir. Þá þurfi 

stofnanir að skilgreina grunn– og stoðþjónustu með það að markmiði að hagræða og 

forgangsraða verkefnum. Jafnframt sé mikilvægt að greina kröfur sem gerðar séu til stofnana 

út frá stjórnsýslu– og rekstrarhlutverki og setja viðmið um lágmarksstærð þeirra. Þá segir 

einnig í skýrslunni að þær breytingar sem gerðar hafi verið á skipulagi og starfsháttum 

ráðuneyta og stofnanna til að mæta auknum kröfum og nýjum áskorunum krefjist aukinnar 

samhæfingar, sveigjanlegri aðferða og nýrra vinnubragða við stjórnun þeirra. Verði bæði 

ráðuneyti og stofnanir að taka mið af þessum breyttu aðstæðum og tileinka sér góða 

stjórnhætti með því að gera ábyrgð verkefna skýrari, auka gagnsæi við úrvinnslu mála og 

bæta aðkomu hagsmunaaðila að stefnumótunarferlinu, m.a. í gegnum rafræna 

stjórnsýslu.141  

Í athugasemdum við tillögu til þingsályktunar um stefnumótandi byggðaáætlun 2010-

2013 kemur fram að skilgreina þurfi skilvirkar vinnu- og þjónustusóknir og efla landshluta- og 

héraðskjarna er taki mið af Sóknaráætlun 20/20. Þá verði kannað hvort efla megi kjarna 

svæðanna, t.d. með því að stækka svæðin með samgöngubótum, svo sem vegstyttingum og 

almenningssamgöngum, en slíkt kynni að leiða til áherslubreytinga í áætlunum ríkis og 

sveitarfélaga og gæti orðið hluti af heildstæðri sóknaráætlun, en eitt af markmiðunum er að 

Þóroddur Bjarnason. (2011).  

 Fjármálaráðuneytið. Ríkisbúskapurinn 2012-2015. Skýrsla um áætlun í ríkisfjármálum. (Október 2011). 

http://www.fjarmalaraduneyti.is/media/utgafa/Rikisbuskapurinn_2012_2015.pdf 

http://www.fjarmalaraduneyti.is/media/utgafa/Rikisbuskapurinn_2012_2015.pdf


  

100 
 

unnt sé að sækja sem mest af þjónustu í skilgreindar þjónustumiðstöðvar, en þannig náist 

bæði hagræðing og bætt þjónusta.142 

Í júní 2012 var samþykkt á Alþingi samgönguáætlun árin 2011-2022, en í henni er 

horft á landið sem eina heild við ákvörðun verkefna og lögð aukin áhersla á að þau landsvæði 

sem búa við lökustu samgöngurnar hafi forgang. Er í því sambandi sérstaklega vísað til 

Vestfjarða. Þá er jafnframt lögð áhersla á hlutverk samgangna við tengingu landsvæða og 

landsins alls, samþættingu við aðrar áætlanir ríkisins, í þeim tilgangi að efla einstök atvinnu- 

og þjónustusvæði og jákvæða byggðaþróun o.fl. Í áætluninni er horfið frá markmiði um 

skemmri ferðatíma til Reykjavíkur, en lögð áhersla á að á að stytta ferðatíma innan 

landsvæða að næsta atvinnu- og þjónustukjarna. Í áætluninni er lögð áhersla á eflingu 

almenningssamgangna, bæði milli þéttbýlisstaða og innan þéttbýlis. Þá er gert ráð fyrir að 

landshlutasamtök sveitarfélaga taki yfir almenningssamgöngur á landi, sem hingað til hafa 

verið ríkisstyrktar. Á þann hátt verði þjónusta færð að þörfum samfélagsins og 

almenningssamgöngur milli þéttbýlisstaða í hverjum landshluta efldar með 

grenndarstjórnsýslu og bættri nýtingu fjármagns.143   

Unnin hefur verið samþætt sóknaráætlun fyrir landið sem heild, en jafnframt er unnið 

að sóknaráætlunum fyrir einstök landsvæði. Í sóknaráætluninni er samkeppnishæfni landsins 

m.a. greind, lögð drög að atvinnustefnu og unnar tillögur úr niðurstöðum átta þjóðfunda þar 

sem leitað var eftir sérstöðu landshluta og sóknarfærum þeirra. Úr þeirri vinnu varð síðan til 

stefnumarkandi skjal - Ísland 2020 -, sem ríkisstjórnin samþykkti í desember 2010. Í þessu 

felst ný nálgun þ.e. að allar stefnur og aðgerðir ríkisins skuli í grunninn taka mið af einu 

stefnumarkandi skjali, Ísland 2020.144 Í skýrslunni Ísland 2020 – sókn fyrir atvinnulíf og 

samfélag, þekking, sjálfbærni, velferð kemur fram að vinna þurfi umbótaáætlun um 

nauðsynlegar breytingar á opinberri stjórnsýslu, þjónustu og rekstri. Slík áætlun þurfi að taka 

mið af þjónustusvæðum Íslands 2020, áætlunum um eflingu sveitarstjórnarstigsins, 

endurskipulagningu löggæslu, heilbrigðis- og velferðarþjónustu og þeirri brýnu þörf sem er 

fyrir hagræðingu í opinberum rekstri. Lögð er sérstök áhersla á að hugað verði að 

Tillaga til þingsályktunar um stefnumótandi byggðaáætlun fyrir árin 2010-2013.  
143Þingsályktun um samgönguáætlun fyrir árin 2011–2022. http://www.althingi.is/altext/140/s/1630.htm og 
Innanríkisráðuneytið.  ,,Tólf ára og fjögurra ára samgönguáætlanir lagðar fram.“  (Frétt, 14. desember 2011). 
http://www.innanrikisraduneyti.is/frettir/nr/27409  

 Arnar Þór Másson og Héðinn Unnsteinsson. ,,Hvað er Ísland 2020?“  (26.febrúar 2011). 
http://www.forsaetisraduneyti.is/2020/tengt-efni/nr/6690 

hugmyndum um þverfaglegar þjónustumiðstöðvar ríkis- og sveitarfélaga í heimabyggð 

(,,one-stop-shop“).145  

Með svæðaskiptingunni er markmiðið að mynda stór og öflug atvinnu- og 

þjónustusvæði fyrir landsmenn og með henni er leitast við að: 

 

 Styrkja samkeppnishæfni svæða og landsins í heild. 

 Stuðla að markvissari uppbyggingu opinberrar þjónustu um allt land og skilvirkari 

verkaskiptingu milli ríkis og svæða/sveitarfélaga. 

 Efla getu svæða/sveitarfélaga til þess að taka að sér verkefni og þannig stuðla að 

aukinni valddreifingu. 

 Auka samstarf sveitarfélaga og skilvirkni við nýtingu fjármagns. 

 Byggja upp öflugt höfuðborgarsvæði (suðvestursvæði) sem þjónar öllu landinu og 

styður við uppbyggingu um allt land.146 

 

Svæðaskiptingin tekur fyrst og fremst mið af  uppbyggingu atvinnusvæða, innviða og 

veitingu opinberrar þjónustu, en við skiptinguna var haft samráð við Samband íslenskra 

sveitarfélaga og landshlutasamtök á sveitarstjórnarstigi. Farið var að ábendingum hinna 

síðarnefndu og að verulegu leyti byggt á núverandi skipulagi og þeirri svæðaskiptingu 

landshlutasamtaka sem er við lýði en ekki einblínt á núverandi skiptingu í opinber 

þjónustusvæði eða stjórnsýsluumdæmi. Gera verður ráð fyrir því að svæðaskiptingin mun 

hafa áhrif á uppbyggingu og framtíðarskipulag opinberrar þjónustu um allt land sem og á 

verkaskiptingu milli ríkis og sveitarfélaga. Svæðaskiptingin er eftirfarandi: Vesturland, 

Vestfirðir, Norðurland vestra, Norðurland eystra, Austurland, Suðurland og Suðvestursvæði 

(Stór-höfuðborgarsvæði), þ.m.t. Suðurnes.147 

Í mars 2011, setti innanríkisráðherra á fót nefnd sem hafði það hlutverk að vinna að 

frekari eflingu sveitarstjórnarstigsins. Í skýrslu þeirrar nefndar kemur fram að einn 

veigamesti þáttur í eflingu sveitarstjórnarstigsins sé að sveitarfélög taki að sér ábyrgð og 

 Ísland 2020 – sókn fyrir atvinnulíf og samfélag - Þekking, sjálfbærni, velferð. 
http://www.forsaetisraduneyti.is/media/Skyrslur/island2020.pdf 
146

 Forsætisráðuneytið. ,,Sjö svæði sóknaráætlana.“ (Frétt, 23.október 2009).  
http://www.forsaetisraduneyti.is/frettir/nr/4020 
147

 Forsætisráðuneytið. ,,Tillaga um svæðaskiptingu Sóknaráætlunar 20/20.“ 
http://www.forsaetisraduneyti.is/media/frettir/tillaga-svaedaskiptingu-soknaraaetlun2020.pdf  

framkvæmd fleiri verkefna er varða íbúa þeirra. Tilfærsla á málefnum fólks með fötlun hafi 

tekist vel og verið mikilvægur áfangi á þeirri leið að auka þjónustu í nærumhverfi og efla 

sveitarstjórnarstigið í heild. Leggur nefndin til að áfram verið haldið á þessari braut. 

Jafnframt er í skýrslunni lagt til að boðið verði upp á þjónustusamninga milli stofnana ríkisins, 

einstakra sveitarfélaga og landshlutsamtaka vegna ýmissa þjónustuþátta, en slíkt kunni að 

leiða til þess að unnt yrði að bjóða upp á eina þjónustumiðstöð á svæði, í sveitarfélagi eða 

hverfi (,,one stop shop“), t.d. á sviði vinnumála og almannatrygginga.148  

Í skýrslunni er einnig vísað til þess að stefna ríkisstjórnarinnar og Sambands íslenskra 

sveitarfélaga hafi verið að sú að efla sveitarstjórnarstigið með sameiningum og auknu 

samstarfi sveitarfélaga en á frjálsan og lýðræðislegan hátt, án þvingana. Nefndin telur þetta 

farsæla áherslu og sjá megi árangur hvað þetta varðar á mörgum sviðum, t.d. hafi 

landshlutasamtök sveitarfélaga tekið að sér ýmis samræmingarverkefni fyrir 

sveitarstjórnarstigið, svo sem sóknaráætlanir landshluta, almenningssamgöngur og fjölþætta 

aðkomu að þjónustu sveitarfélaga (málefni fólks með fötlun,  grunnskóla o.fl.).  Nefndin telur 

því rétt að áfram verði fylgt þeirri stefnu sem mörkuð hefur verið um frjálsa sameiningu 

sveitarfélaga og aukna samvinnu þeirra og að landshlutasamtök sveitarfélaga verði efld sem 

samræmingar-, framkvæmda- og stefnumótunaraðili hvert á sínu svæði.149 

Í ræðu formanns Sambands íslenskra sveitarfélaga á 26. Landsþingi sambandsins 

þann 23. mars 2012 kom fram að flestar tillögur fyrrnefndrar nefndar séu í  samræmi við það 

sem fram komi í stefnumörkun sambandsins fyrir árin 2011 til 2014 sem mótuð var á tveimur 

landsþingum og víðtæk sátt og samstaða sé um hjá sveitarstjórnarmönnum.150 

Í könnun sem unnin var fyrir innanríkisráðuneytið haustið 2011 meðal 

sveitarstjórnarmanna og alþingismanna, kemur skýrlega fram að efling sveitarstjórnarstigsins 

sé ótvírætt það sem menn vilja stefna að, en mikill meirihluti svarenda eða 79%, taldi mjög 

mikla eða frekar mikla þörf á eflingu sveitarstjórnarstigsins. Þetta er þó aðeins lægra hlutfall 

Innanríkisráðuneytið. Skilagrein og tillögur nefndar um eflingu sveitarstjórnarstigsins. (Febrúar 2012). 
http://www.innanrikisraduneyti.is/media/frettir-2012/Skilagrein-og-tillogur-nefndar-um-eflingu-
sveitarstjornarstigsins.pdf 
149

Sama heimild.  
150

 Halldór Halldórsson. Ræða á 26. Landsþingi sambands íslenskra sveitarfélag. (Reykjavík,  23. mars 2012). 
http://www.samband.is/media/sambandid/Landsthing_2012_raeda_formanns.pdf  

http://www.innanrikisraduneyti.is/media/frettir-2012/Skilagrein-og-tillogur-nefndar-um-eflingu-sveitarstjornarstigsins.pdf
http://www.innanrikisraduneyti.is/media/frettir-2012/Skilagrein-og-tillogur-nefndar-um-eflingu-sveitarstjornarstigsins.pdf
http://www.samband.is/media/sambandid/Landsthing_2012_raeda_formanns.pdf

en í sambærilegri könnun 2006, en þar var niðurstaðan 84%. En hvað sem þeim mun líður þá 

er engu að síður yfirgnæfandi hluti sem telur þörf á að efla sveitarstjórnarstigið.151 

Þá er í  Sóknaráætlun 20/20 lögð á áhersla á að samvinna milli sveitarfélaga og innan 

svæða sé ein forsenda þess að unnt sé að gera tillögur að aukinni valddreifingu og 

verkefnaflutningi. Gengið er út frá því að sveitarfélögin á hverju svæði vinni saman að 

ákveðnum verkefnum og í stórum málum geti átt sér stað náin samvinna milli svæða. Eitt af 

markmiðum nýrra umdæmaskiptingar landsins í sjö svæði er að efla burði þessara 

svæða/sveitarfélaga til þess að taka að sér verkefni og auka valddreifingu. Markmiðið er að 

færa þjónustuna nær fólkinu á hverjum stað og tryggja að ákvarðanir séu teknar nærri þeim 

stöðum þar sem þjónustan verður veitt. 152  

 

Framtíðarmöguleikar embættanna 

Niðurstöður þeirrar könnunar sem gerð var meðal sýslumanna og gerð er grein fyrir hér að 

framan sýnir glögglega það mat sýslumanna að það sé ávinningur í því fyrir embættin, 

einkum þau á landsbyggðinni, að fá sérstök verkefni. Sá ávinningur birtist t.d. í faglegri 

styrkingu embættanna. Jafnframt kemur fram hjá þeim að verkefnaflutningurinn sé einnig 

ávinningur fyrir það samfélag sem embættin starfa í, einkum ef verkefnaflutningurinn leiðir 

til fjölgunar starfa. Allir voru þeir sammála um að vel hafi gengið að sinna verkefnunum og að 

því leyti væri árangur góður. Almennt var niðurstaða sýslumanna sú, að framtíðamöguleikar 

embættanna væru fólgnir í frekari verkefnaflutningi til þeirra. Þá kom það sjónarmið ítrekað 

fram að huga ætti að því að gera embættin að stjórnsýslumiðstöðvum í héraði og embættin 

ættu að vinna með sveitarfélögunum að eflingu svæðanna með hliðsjón af sóknaráætlunum.  

Framtíðarmöguleika sýslumannsembætta verður m.a. að skoða í samhengi við þau sjónarmið 

um umbætur í ríkisrekstri sem gerð er grein fyrir hér að framan og meta möguleika 

embættanna heildstætt.   

Má þar fyrst nefna að kröfur um hagræðingu í ríkisrekstri hafa farið vaxandi og eftir 

efnahagshrunið árið 2008 hefur markvisst verið dregið úr ríkisútgjöldum og leitað leiða til 

Grétar Þór Eyþórsson og Sveinn Arnarson.  Íslensk sveitarstjórnarmál í brennidepli - Staða sveitarstjórnar-
stigsins, verkefni, skipan, íbúalýðræði og áhrif efnahagshrunsins - Könnun meðal sveitarstjórnar-manna og 
Alþingismanna haustið 2011. Unnið fyrir Innanríkisráðuneytið að frumkvæði Nefndar um eflingu 
sveitarstjórnarstigsins. (Háskólinn á Akureyri, janúar 2012). 
http://www.samband.is/media/landsthing-2012/Islensk-sveitarstjornarmal-i-brennidepli.pdf 
152

 Forsætisráðuneytið. ,,Tillaga um svæðaskiptingu Sóknaráætlunar 20/20.“ 

sparnaðar í ríkisrekstri. Fjármunir ríkisins eru takmarkaðir og ríkinu ber að fara vel með þá 

fjármuni sem því eru lagðir til og tryggja að nýting þeirra sé hagkvæm og skili árangri. 

Hagkvæmur ríkisrekstur hlýtur ávallt að vera markmiðið sem að er stefnt, þó auðvitað komi 

önnur atriði einnig þar að, s.s. byggðasjónarmið.  

Sá verkefnaflutningur sem átt hefur sér stað til sýslumannsembætta landsins hefur 

fyrst og fremst tekið mið af byggðasjónarmiðum. Verkefnum, sem flest eru í 

stærðarflokknum tvö eða færri ársverk, hefur verið úthlutað til embættanna, fyrst og fremst 

með verkefnaflutninginn sjálfan að markmiðið, en ekki hvað þjóni markmiðum hvers 

verkefnis best. Engin greining hefur verið unnin á sjálfum málaflokknum, þ.e. hvernig 

verkefninu sé best fyrirkomið, með hagsmuni málaflokksins að leiðarljósi. Undantekning frá 

þessu var hins vegar þegar ættleiðingarverkefnið sem í upphafi var fært til sýslumannsins í 

Búðardal var flutt þaðan til sýslumannsins í Reykjavík. Ástæður flutnings verkefnisins til 

Reykjavíkur voru m.a. faglegar, þar sem talið var að málaflokknum yrði best fyrir komið hjá 

stóru embætti, þar sem um var að ræða verkefni sem krafðist sérhæfðrar þekkingar. 

Sjónarmiðið var að slíka þekkingu væri nauðsynlegt að byggja upp á stóru embætti þar sem 

fleiri en einn starfsmaður myndi sinna fjölskyldumálum. Má því segja að hið upphaflega 

markmið, þ.e. hið byggðapólitíska, hafi vikið fyrir hinu faglega markmiði málaflokksins.  

Flutning verkefna til sýslumannsembætta þarf að skoða í stóru samhengi, huga þarf 

að hagsmunum málaflokksins, eins og áður segir, en embættin þurfa að vera í stakk búin til 

að taka við séstökum verkefnum, sé slíkt stefna stjórnvalda. Í þessu sambandi má t.d. benda 

á að stækkun og sameining lögregluembætta var forsenda þess að þau gætu staðið undir 

kröfum stjórnvalda t.d. varðandi árangursstjórnun o.fl. Verður að telja að smæð 

embættanna geti unnið gegn þeim í þessu sambandi. Stór og öflug embætti, búa yfir meiri 

mannauði, meiri færni og styrkari innviðum heldur en lítil embætti og þar af leiðandi eru þau 

betur í stakk búin til að taka við auknum verkefnum heldur en lítil embætti. Segja má að það 

sama eigi við um sýslumannsembættin eins og sveitarfélögin, en á vettvangi Sambands 

íslenskra sveitarfélaga var árið 2002 mörkuð sú stefna að unnið skyldi markvisst að stækkun 

og eflingu sveitarfélaganna með frjálsri sameiningu, með áherslu á frekari verkefnaflutning 

frá ríki til sveitarfélaga. Lagði sambandið sérstaka áherslu á að sameiningartillögurnar ættu 

að taka mið af því að sveitarfélögin yrðu nægjanlega stór til að sinna þeim umfangsmiklu 

verkefnum sem flutt yrðu frá ríkinu. Tók sambandið þessa stefnumörkun sérstaklega upp við 

nýjan félagsmálaráðherra að afloknum alþingiskosningum 2003 og segja má að við það hafi 

hafist nýtt átak í eflingu sveitarstjórnarstigsins.153 Í verkefninu fólst að gera tillögur að þeim 

breytingum sem til greina kæmi að gera á verkaskiptingu ríkis og sveitarfélaga í því augnmiði 

meðal annars að treysta sveitarstjórnarstigið og efla sjálfsforræði byggðarlaganna.154   

Segja má að vilji stjórnvalda varðandi flutning verkefna hafi verið nokkuð skýr og sátt 

virðist ríkja um þá stefnu að útvísa verkefnum úr ráðuneytinum, a.m.k. í 

innanríkisráðuneytinu sem fer með málefni sýslumanna, til sýslumannsembætta. Hins vegar 

verður að telja að skort hafi á frekari útfærslu og greiningu á markmiðum, tilgangi og leiðum í 

þessu efni, en stefna stjórnvalda verður ávallt að þjóna markmiðum verkefnisins.  

Eins og fyrr segir þá þarf að skoða hugmyndir um flutning sérstakra verkefna til 

sýslumannsembætta í samhengi við þau sjónarmið sem uppi eru um sameiningu embætta.  

Tæplega verður því haldið fram að framtíð sýslumannsembætta á Íslandi sé sú, að áfram 

verði hér 24 sýslumannsembætti, misstór og misöflug. Slík sýn er ekki í samræmi við þær 

áherslur sem uppi eru í samfélaginu, hvað varðar uppbyggingu og framtíðarskipulag 

opinberrar þjónustu, er tekur nú mið af þeirri svæðaskiptingu landsins sem kemur fram í 

sóknaráætlun 20/20. Segja má að í þessu efni fari saman hagsmunir sveitarfélaganna og 

sýslumannsembættanna, en nokkuð virðist hafa skort á að markviss samvinna hafi verið á 

milli sveitarstjórna og sýslumanna í því skyni að styrkja samfélögin eða svæðin sem embættin 

starfa á. Í þessu skyni má benda á að gagnlegt getur verið að nálgast viðfangsefnið á annan 

hátt en verið hefur. Ýmis samlegðaráhrif geta verið milli sýslumannsembætta og 

sveitarstjórnarskrifstofa og með því að beina athyglinni fyrst og fremst að verkefnunum og 

þeirri þjónustu sem ætlað er veita gæti hugmyndin um þverfaglegar þjónustumiðstöðvar 

ríkis- og sveitarfélaga í anda ,,one-stop-shop“, sbr. stefnumörkun Ísland 2020, orðið að 

veruleika. Leiða má líkur að því að þannig yrði hið opinbera stofnanakerfi að mörgu leyti 

sveigjanlegra og betur í stakk búið til að takast á við breytingar sem óhjákvæmilega verða 

alltaf.  

Telja verður ljóst að á næstu árum muni sýslumannsembættum fækka, tilfærsla 

verkefna til embætta á landsbyggðinni mun ekki koma í veg fyrir það. Slíkt fyrirkomulag, þar 

sem gert er ráð fyrir stórum og öflugum embættum, þarf hins vegar ekki að leiða til þess að 

þjónustan minnki, heldur einungis til þess að hún breytist. Sé ætlun stjórnvalda að 

 Sigurður Tómas Björgvinsson. Átak um eflingu sveitarstjórnarstigsins – Úttekt. (Samgönguráðuneytið, 
október 2008).  http://www.innanrikisraduneyti.is/media/Skyrsla/Sameiningarskyrsla.pdf  

 Velferðarráðuneytið. Efling sveitarstjórnarstigsins. 
http://www.velferdarraduneyti.is/vefir/efling/almennt/nr/1430 

þjónustustig verði  mismunandi, þá þarf útfærsla slíks að liggja fyrir í upphafi. Með tilkomu 

rafrænna samskipta er unnt að veita góða þjónustu á útstöðvum eða starfstöðum 

embættanna, en sá vilji stjórnvalda að áfram verði starfsstöðvar víðsvegar um landið, þó 

embættum fækki, hefur ítrekað komið fram. Ógnun við slíkt fyrirkomulag er hins vegar það, 

að þegar að kreppir í opinbera geiranum, beinast spjót hagræðinga oft og tíðum í átt að 

starfsemi slíkra þjónustuútibúa. Slíkar starfstöðvar eða útstöðvar væri hins vegar unnt að 

styrkja t.d. með meiri samvinnu við sveitarfélögin og í slíku samstarfi geta falist sóknarfæri 

bæði fyrir embættin og ekki síður fyrir nærsamfélagið og samfélagið allt.  

Sýslumannsembætti sem og aðrar opinberar stofnanir þurfa að vera þess megnug að 

geta aðlagast nýjum og breyttu aðstæðum. Til þess að svo geti orðið þurfa þau að búa yfir 

styrk hinna stóru embætta, hafa til að bera sveiganleika og þá þurfa þær kröfur, sem gerðar 

eru til þeirra út frá hinum lögbundnum og sérstöku verkefnum sem og út frá stjórnsýslu– og 

rekstrarhlutverki þeirra, að vera skýrar.  

FYLGISKJAL I 
 

Hér á eftir eru verkefni sýslumanna talin upp og vísað til viðkomandi laga, en við 

upptalninguna er byggt á upplýsingum er koma fram á síðunni syslumenn.is155, Skýrslu um 

tillögur að breytingum á skipan sýslumannsembætta í landinu156, fylgiskjali I í frumarpi til 

laga um framkvæmdvald og stjórnsýslu ríkisins í héraði sem lagt var fram á Alþingi í mars 

2012157 og Samantekt um verkefni sýslumannsembættanna í Íslandi.158 

 

 Verkefni sem allir sýslumenn annast. 

Þinglýsingar. 

Þinglýsing er opinber skráning skjala sem gegnir því hlutverki að afla réttindum þeim 

sem skjölin taka til, verndar gagnvart þriðja manni. Um þinglýsingar gilda 

þinglýsingalög nr. 39/1978, reglugerð um þinglýsingar nr. 405/ 2008, lög um 

fjöleignarhús, nr. 26/1994, II. kafli, lög um stimpilgjald, nr. 36/1978, lög um 

aukatekjur ríkissjóðs, nr. 88/1991 (8., 14. og 17. gr.). 

 

Fullnustugerðir. 

Fullnustugerð hefur verið skilgreind sem valdbeitingarathöfn, sem ríkið grípur til í því 

skyni, að þvinga fram efndir á skyldu manns eða persónu að lögum sem hlutaðeigandi 

vill ekki eða getur ekki orðið við af fúsum og frjálsum vilja. Fullnustugerðir má í 

aðalatriðum flokka í þrjá flokka, þ. e. aðfarargerðir, bráðabirgðaaðgerðir og 

nauðungarsölur. 

Aðfarargerðir. 

Um að aðfarargerðir gilda lög um aðför, nr. 90/1989, og má skipta 

þeim í eftirfarandi málaflokka: 

Fjárnám, sem fer fram til að fullnægja skyldu um greiðslu peninga og 

felst í því að taka veð, aðfararveð í eignum skuldara til tryggingar 

kröfum á hendur honum.  

Aðför til fullnustu kröfu um annað en greiðslu peninga, þ.e. 

skuldbinding samkvæmt löggerningi og að framfylgja banni samkvæmt 

aðfararheimild.  

Beinar aðfarargerrðir, þ.e. eru útburðargerð og innsetningargerð.  

Bráðabirgðagerðir. 

Um málefnið gilda lög um kyrrsetningu og lögbann, nr. 31/1990. 

Bráðabirgðagerðir skiptast í kyrrsetningu, lögbann og löggeymslu. 

                                                           
155

 Syslumenn.is. http://www.syslumenn.is/  
156

 Þorleifur Pálsson. Skýrsla um tillögur að breytingum á skipan sýslumannsembætta í landinu. (2010).  
http://www.innanrikisraduneyti.is/media/Skyrslur/Skyrsla_um_skipulag_syslumannsembatta.pdf 
157

 Frumvarp til laga um framkvæmdarvald og stjórnsýslu ríkisins í héraði.  
 http://www.althingi.is/altext/140/s/1176.html 
158

 Helgi Vilberg Jensson. Samantekt um verkefni sýslumannsembættanna á Íslandi. (Dóms- og 
kirkjumálaráðuneytið, 2009).   

http://www.syslumenn.is/
http://www.althingi.is/altext/140/s/1176.html

Nauðungarsölur. 

Nauðungarsala er athöfn sýslumanns við að koma eign í verð, án tillits 

til vilja eigenda hennar í þeim tilgangi að greiða fjárskuldbindingar sem 

veðréttindi eða önnur tryggingaréttindi eru fyrir í eigninni, til að slíta 

sameign eða ráðstafa óskilamunum. Um nauðungarsölu gilda lög nr. 

90/1991, um nauðungarsölu. 

 

Sifjamál. 

Sýslumaður fer með sifjamál í sínu stjórnsýsluumdæmi. Sifjamál fjalla fyrst og fremst 

um fjölskylduna í þjóðfélaginu. Oft er talað um að fjölskylduréttur greinist í grófum 

dráttum í hjúskaparrétt, sambúðarrétt og barnarétt. Reglur um hjúskap er að finna að 

meginstefnu í einum lagabálki, þ.e. hjúskaparlögum, nr. 31/1993. Um börn gilda 

barnalög, nr. 76/2003, og barnaverndarlög, nr. 80/2002. Nánari sundurliðun á 

sifjamálum fylgi hér. 

Hjónavígsla. 

Borgaralega hjónavígslu framkvæma sýslumenn og löglærðir fulltrúar þeirra, 

samkvæmt hjúskaparlögum, nr. 31/1993. 

Hjónaskilnaður. 

Hjón geta leitað til sýslumanns og óskað eftir skilnaði ef þau eru sammála um 

það, en einnig geta þau leitað til dómstóla, sem er í raun fátítt. Annars vegar 

er um að ræða skilnað að borði og sæng, sem er að jafnaði undanfari 

lögskilnaðar og hins vegar lögskilnaður.  

Sambúðarslit. 

Að meginefni til gilda sömu reglur um sambúðarslit og hjónaskilnaðarmál. 

Faðerni barns. 

Ef móðir er hvorki í hjónabandi né sambúð við fæðingu barns verður að feðra 

það. Þá þarf að afla faðernisviðurkenningar manns sem móðir hefur lýst föður 

barnsins. Neiti lýstur barnsfaðir að vera faðir barns verður móðir að höfða 

faðernismál fyrir dómstóli. 

Forsjá barns. 

Ef foreldrar deila um hvort þeirra skuli hafa forsjá barns geta þau leitað til 

sýslumanns. Ef ekki næst samkomulag milli foreldra um deilumálið hjá 

sýslumanni verður það foreldri sem hyggst krefjast breytingar á forsjánni að 

höfða mál fyrir dómstólum.  

Umgengni. 

Foreldrar sem deila um hvernig umgengni við barn/börn þeirra skuli háttað 

geta leitað til sýslumanns. Sýslumaður getur neitað að samþykkja samning 

milli foreldra um umgengni ef hann telur að samningurinn þjóni ekki 

hagsmunum barnsins/barnanna. Ef foreldrar eru ekki sammála um hvernig 

umgengni skuli háttað geta þau leitað eftir úrskurði sýslumanns. Hann 

úrskurðar eftir því sem hann telur barninu/börnunum vera fyrir bestu. Þeim 

úrskurði má áfrýja til innanríkisráðuneytisins. 

Meðlagsmál. 

Sýslumaður verður að staðfesta samning foreldra um meðlagsgreiðslur, 

annars hefur samningurinn ekki gildi samkvæmt barnalögum. Ef ekki næst 

samkomulag um meðlagið getur sýslumaður úrskurðað foreldri til greiðslu 

meðlags. Þeim úrskurði má áfrýja til innanríkisráðuneytisins. 

Sérstök framlög. 

Í vissum tilvikum er sýslumanni heimilt að úrskurða meðlagsskyldan aðila til 

greiðslu  framlaga með barni. Sem dæmi má nefna framlag vegna skírnar 

barns, fermingar, gleraugnakaupa, tannréttinga, sjúkdóms, til menntunar, 

sérkennslu eða sérþjálfunar auk annarra tilvika sem upp kunna að koma. 

 

Lögráðamál. 

Sýslumenn eru yfirlögráðendur. Þeir hafa sem slíkir eftirlit með fjárhaldi 

lögráðamanna þeirra sem ófjárráða eru fyrir æsku sakir. Þá skipa þeir þeim sem 

sviptir hafa verið lögræði lögráðamenn og hafa eftirlit með störfum þeirra. Um 

málefnið fjalla lögræðislög, nr. 71/ 1997. 

 

Meðferð dánarbúa. 

Við andlát manns ber erfingjum eða aðstandendum hins látna að tilkynna lát til 

sýslumanns í umdæmi þar sem hinn látni bjó. Sýslumaður gefur út vottorð um að 

andlátið hafi verið tilkynnt sem er afhent presti eða öðrum þeim sem annast útför 

hins látna. Sýslumaður sem skipta á dánarbúi fer með forræði búsins frá andláti og 

þar til aðrar ráðstafanir eru gerðar. Um málefnið gilda fyrst og fremst erfðalög, nr. 

8/1962, lög um skipti á dánarbúum, nr. 20/1991, og lög um erfðafjárskatt, nr. 

14/2004. 

 

Lögbókandagerðir. 

Sýslumenn eru lögbókendur. Lögbókandagerð er opinber staðfesting lögbókanda á 

því sem efni lögbókandagerðar kveður á um, t.d. að tiltekinn maður hafi skrifað undir 

skjal. Um lögbókandagerðir gilda lög um lögbókandagerðir, nr. 86/1996. 

Lögbókendagerðir eru m.a. þessar: staðfestingar undirskriftar, staðfesting gagna, 

staðfesting erfðaskráa, skráning kaupmála og útdráttur í happdrættum o.fl. 

 

Firmaskrá. 

Sýslumenn halda firmaskrár. Um firmaskrá gilda lög nr. 42/1903 um verslanaskrá, 

firmu og prókúruumboð.  

Sáttaumleitan sýslumanna. 

Samkvæmt 107. gr. laga um meðferð einkamála, nr. 91/1991 er gert ráð fyrir að aðilar 

sem eiga í ágreiningi geti vísað máli til sýslumanns, annaðhvort áður en mál er höfðað 

fyrir dómstóli eða eftir málshöfðun. 

 

Leyfi.  

Leyfi sem allir sýslumenn gefa út eru iðnaðarleyfi, meistarabréf, leyfi til sölu notaðra 

ökutækja og leyfi til sinubrennu. 

 

Önnur verkefni sýslumanna. 

Önnur verkefni sem allir sýslumenn annast eru að annast kjörstjórn við 

atkvæðagreiðslur utan kjörfundar samkvæmt 58. gr. laga um kosningar til Alþingis, nr. 

24/2000, sbr. 43. gr. laga um kosningar til sveitarstjórna, nr. 5/1998, og 6. gr. laga um 

framboð og kjör forseta Íslands, nr. 36/1945. 

Atbeini við öflun sönnunargagna skv. 2. gr. laga um öflun sönnunargagna vegna 

ætlaðra brota á hugverkaréttindum, nr. 53/2006. 

Verkefni skv. 12. gr. laga um tímabundna greiðsluaðlögun fasteignaveðkrafna á 

íbúðarhúsnæði, nr. 50/2009, og samkvæmt lögum um greiðsluaðlögun einstaklinga, 

nr. 101/2010. 

 

 Verkefni sem sýslumenn utan Reykjavíkur annast 

Innheimta opinberra gjalda. 

Í umdæmi sýslumannsins í Reykjavík annast tollstjórinn í Reykjavík innheimtu 

opinberra gjalda fyrir ríkissjóð. Sýslumenn utan umdæmis sýslumannsins í Reykjavík 

annast innheimtu opinberra gjalda fyrir ríkissjóð. Nefnast þessir aðilar 

innheimtumenn ríkissjóðs. Tollstjórinn í Reykjavík gegnir hér ákveðnu 

samræmingarhlutverki og gefur út samræmdar leiðbeiningar um innheimtuna og 

tekur saman ýmsar tölulegar upplýsingar um innheimtuna. Málefnið heyrir undir 

fjármálaráðuneytið. 

Umboðsstörf. 

Sýslumenn utan umdæmis sýslumannsins í Reykjavík annast umboðsstörf fyrir 

Tryggingastofnun ríkisins og Sjúkratryggingar Íslands og Hjálpartækjamiðstöðina. 

Almannatryggingar taka til lífeyristrygginga, slysatrygginga og sjúkratrygginga. 

Tryggingastofnunin og Sjúkratryggingar heyra undir velferðarráðuneytið. 

Leyfi, skírteini og skráningar. 

Sýslumenn utan Reykjavíkur annast útgáfu ýmissa leyfa og skráningu. 

Ökuskírteini. 

Samkvæmt gildandi lögum er ríkislögreglustjóri útgefandi ökuskírteina en 

getur falið lögreglustjórum eða sýslumönnum að annast útgáfuna. Í reynd gefa 

sýslumenn út ökuskírteini. Sýslumaðurinn í Kópavogi annast útgáfu á 

ökuskírteinum og vegabréfum fyrir allt höfuðborgarsvæðið utan umdæmis 

sýslumannsins í Hafnarfirði.  

Vegabréf. 

Þjóðskrá er útgefandi íslenskra vegabréfa. Sótt er um vegabréf hjá 

sýslumönnum nema sýslumanninum í Reykjavík. Skrifstofa sýslumannsins í 

Kópavogi er aðalafgreiðslustaður fyrir höfuðborgarsvæðið.  

Leyfi á grundvelli laga um veitingastaði, gististaði og skemmtanahald, nr. 

85/2007.  Um er að ræða nokkur leyfi, aðallega rekstrarleyfi. 

Leyfi á grundvelli vopnalaga o.fl. 

Um er að ræða nokkur leyfi, aðallega skotvopnaleyfi á grundvelli vopnalaga, 

auk nokkurra annarra verkefna svo sem lögskráningu sjómanna. (Eingöngu 

bundið við sýslumenn sem fara einnig með stjórn lögreglu.) 

Lögskráning sjónamanna. Um lögskráningu sjómanna gilda lög nr. 43/1987.   

 

 Sýslumenn sem annast lögreglustjórn. 

Þrettán sýslumenn fara með lögreglustjórn en það eru sýslumenn með aðsetur á 

Akranesi, í Borgarnesi, í Stykkishólmi, á Ísafirði, Blönduósi, Sauðárkróki, Akureyri, 

Húsavík, Seyðisfirði, Eskifirði, Hvolsvelli, í Vestmannaeyjum og á Selfossi. Þeir fara 

jafnframt með ákæruvald, sbr. 18. gr. laga um meðferð sakamála, nr. 88/2008. 

Sýslumenn eru í almannavarnanefndum sem lögreglustjórar og gegna þar veigamiklu 

hlutverki. 

 

 Sýslumenn sem annast sérstök verkefni. 

Sýslumannsembættunum hafa verið falin margvísleg sérverkefni sem falla utan hinna 

lögskipuðu verkefna sýslumanna. Flest þessara verkefna voru flutt frá 

dómsmálaráðuneytinu á sínum tíma eða frá stofnunum sem heyrðu undir það ráðuneyti. 

Hér á eftir er gerð grein fyrir umsjón umræddra sérverkefna eftir embættum. 

Sýslumaðurinn í Reykjavík. 

Sýslumaðurinn í Reykjavík annast veitingu leyfa til ættleiðinga fyrir landið allt, 

sbr. 1. gr. laga nr. 130/1999 um ættleiðingar og reglugerð nr. 1264/2011 um 

veitingu leyfa til ættleiðingar. 

 

Sýslumaður Snæfellinga í Stykkishólmi. 

Skráning kaupmála fyrir allt landið, sbr. reglugerð nr. 1126/2006. 

Þjónustu fyrir lögregluumdæmi í landinu vegna umferðarlagabrota vegna 

hraðaksturs sem tekin eru á hraðamyndavélar.  

 

Sýslumaðurinn á Ísafirði. 

Annast skönnun þinglýstra skjala fyrir önnur sýslumannsembætti þar sem þau 

eru færð yfir í rafrænt form.  

http://www.althingi.is/lagas/nuna/1999130.html
http://stjornartidindi.is/Advert.aspx?ID=78411d34-2811-49a2-bd5d-145b2a0ab13d

Sýslumaðurinn í Bolungarvík. 

Hefur tekið að sér verkefni er lýtur að innheimtu á svokölluðu vanrækslugjaldi 

sem lagt er á eigendur (umráðamenn) þeirra ökutækja sem ekki hafa verið 

færð til skoðunar samkvæmt ákvæðum reglugerðar, sbr. 67. gr. umferðarlaga, 

nr. 50/1987. Innheimta fasteignagjalda fyrir Bolungarvíkurkaupstað. Embættið 

sér einnig um vef sýslumanna syslumenn.is 

 

Sýslumaðurinn á Hólmavík. 

Annast löggildingu löggiltra skjalaþýðenda og dómtúlka, sbr. reglugerð nr. 

1122/2006.  

 

Sýslumaðurinn á Blönduósi. 

Annast rekstur innheimtumiðstöðvar sekta og sakarkostnaður (IMST). Með 

tilkomu IMST árið 2006 voru ráðnir 12 starfsmenn að verkefninu og hefur 

starfsemin gengið vel. Í fjáraukalögum í lok ársins 2008 voru embættinu 

veittar af forsætisráðuneytinu 15 milljónir króna í framhaldi af tillögum 

svokallaðrar Norðvesturnefndar til að stuðla að auknum verkefnum og 

atvinnutækifærum við innheimtumiðstöð embættisins. Með bakstuðningi 

þessarar fjárveitingar hefur embættið unnið að öflun eftirtalinna nýrra 

verkefna: 

Innheimta sekta og sakarkostnaðar á landsvísu og einnig á milli 

Norðurlandanna. 

Endurkröfur bóta sem ríkissjóður hefur greitt þolendum afbrota.  

Endurkröfur vegna gjafsókna og umsjón með endurgreiðslum vegna 

örorkunefndar.  

Innheimta fyrir Fjármálaeftirlitið (FME) samkvæmt samningi. Í megindráttum 

er um að ræða dagsektir, févíti, stjórnvaldssektir, sáttaboð og sáttargerðir sem 

lagðar eru á einstaklinga og lögaðila svo og eftirlitsgjald til FME.  

Endurkröfur ofgreiddra bóta fæðingarorlofssjóðs. 

Endurkröfur ofgreiddra bóta TR.  

Innheimta dagsekta fyrir vinnueftirlit ríkisins.  

Dagsektir flugmálastjórnar 

Innheimta fullnustuhæfra sektarboða fyrir öll lögregluembætti landsins. 

Embættið er í viðræðum við Seðlabanka Íslands að taka að sér innheimtu á 

stjórnvaldssektum vegna brota á lögum um gjaldeyrismál og við 

innanríkisráðuneyti um innheimtu stjórnvaldssekta vegagerðarinnar.  

Sýslumaðurinn á Sauðárkróki. 

Annast framkvæmd laga um sjóði og stofnanir sem starfa samkvæmt 

staðfestri skipulagsskrá. 

 

Sýslumaðurinn á Siglufirði. 

Fer með málefni bótanefndar samkvæmt lögum nr. 69/1995. Bótanefndin 

tekur ákvörðun um bætur til þolenda afbrota. Þá annast embættið afgreiðslu 

mála á grundvelli laga nr. 47/2010 um sanngirnisbætur fyrir misgjörðir á 

stofnunum eða heimilum sem falla undir lög nr. 26/2007. Á skrifstofu 

sýslumanns vinnur lögfræðingur sem sinnir verkefnum fyrir bótanefndina og 

afgreiðslu sanngirnisbóta. 

 

Sýslumaðurinn í Vík. 

Eftirtalin sérverkefni eru í umsjá sýslumannsins í Vík: 

Útgáfa Lögbirtingablaðsins í umboði innanríkisráðuneytisins, sbr. 6. gr. laga nr. 

15/ 2005, um Stjórnartíðindi og Lögbirtingablað. Sýslumaður er ritstjóri og 

ábyrgðarmaður blaðsins. Útgáfa Lögbirtingablaðsins er rafræn á vefnum og fer 

fram á vef blaðsins www.logbirtingablad.is.  

Sýslumaðurinn sér um útgáfu leyfa til þeirra sem hyggjast starfrækja 

útfararþjónustu, sbr. reglugerð nr. 426/2006.  

Sýslumaðurinn hefur tekið að sér bókhald fimm sendiráða fyrir 

utanríkisráðuneytið.  

 

Sýslumaðurinn á Hvolsvelli. 

Annast veitingu happdrættisleyfa, sbr. reglugerð nr. 1124/2006 um veitingu 

happdrættisleyfa og útsendingu allra gíróseðla vegna sekta.  

 

Sýslumaðurinn í Keflavík. 

Innanríkisráðuneytið fól sýslumanninum í Keflavík frá og með 1. febrúar 2011 

að vera miðlægt stjórnvald á Íslandi fyrir afgreiðslu stefnubirtinga samkvæmt 

Haag-samningum frá 15. nóvember 1965 um birtingar á réttarskjölum og 

utanréttarskjölum í einkamálum og verslunarmálum og stefnubirtingar á 

grundvelli Norðurlandasamnings um gagnkvæma dómsmálaaðstoð frá 26. maí 

1975.  

 

Sýslumaðurinn í Hafnarfirði. 

Annast löggildingu fasteigna-, fyrirtækja- og skipasala samkvæmt lögum nr. 

99/2004. Innheimtir veiðigjald skv. 21. gr. laga nr. 116/2006, um stjórn 

fiskveiða. 

FYLGISKJAL II 

 

Spurningar til sýslumanna sem falin hafa verið margvísleg sérverkefni sem falla utan hinna 

lögskipuðu verkefna sýslumanna. 

 

 

1. Hvað felst í verkefninu? 

Vinsamlega lýsið nokkuð ítarlega hvað felst í verkefninu.  

Hafi embættið fleiri en eitt sérverkefni er óskað eftir því að gerð sé grein fyrir 

hverju og einu verkefni sérstaklega. 

 

2. Hver var aðdragandi þess að verkefnið var flutt til embættisins? 

Vinsamlega gerið grein fyrir aðdragandanum í nokkrum orðum, m.a. hvert 

yfirlýst markmið hafi verið með flutningunum og hvort og þá hvernig 

embættið hafi verið haft með í ráðum þegar verkefnaflutningurinn var 

ákveðinn.  Ef til eru í fórum embættisins skriflega gögn um aðdragandann þá 

væri afar gott að fá afrit af þeim.   

 

3. Hverjar eru/voru fjárhagslegar forsendur verkefnisins? 

Vinsamlega gerið grein fyrir hverjar voru upphaflegar fjárhagslegar forsendur 

verkefnisins, var t.d. um stofnkostnað að ræða og hefur embættið haft 

rekstrarkostnað vegna þessa? Fær embættið úthlutað rekstrarfé vegna 

verkefnisins og er það nægilegt? Hafa útgjöld embættisins t.d. aukist og fær 

embættið og/eða ríkissjóður tekjur af verkefninu og þá með hvaða hætti? 

Vinsamlega upplýsið einnig hvort verkefnið hafi stuðlaða að breytingu á 

mannafla, nýttist t.d. sá mannafli sem fyrir var eða voru ráðnir nýjir 

starfsmenn til þess að sinna verkefninu og krafðist verkefnið sérfræðikunnáttu 

starfsmanna. Hve mörg ársstörf felast í verkefninu? Hefði ekki komið til þessa 

verkefnis telur þú að þá hefði komið til uppsagna hjá embættinu? 

 

4. Upplýsingar um umfang verkefnisins – Tölfræði. 

Óskað er eftir tölfræðiupplýsum um stærð og umfang verkefnisins.  

 

5. Mat á árangri verkefnisins fram að þessu. 

Vinsamlega leggið mat á þann árangur sem verkefnið hefur skilað, miðað við 

upphaflegt markmið þess og lýsið bæði jákvæðum og neikvæðum (sé um slíkt 

að ræða) afleiðingum verkefnisins.   

Ef upphaflegt markmið var t.d. að halda störfum í byggð, auka tekjur ríkissjóð 

eða nýta þá innviði sem fyrir voru þá miðast mat ykkar við þessa þætti. Ég er 

fyrst og fremst að leita eftir ykkar mati á stöðunni og þeim árangri sem þið 

teljið að verkefnið hafi skilað. Ekki er gerð krafa um að matið byggist á 

vísindalegri rannsókn, heldur fyrst og fremst á reynslu ykkar í þessu efni.  

Vinsamlega leggið mat á hvort ávinningur hafi verið af verkefninu, svo sem 

fyrir embættið, t.d. fagleg styrking og fyrir samfélagið. Sé um ávinning að ræða 

að þínu mati þá vinsamlega leggið mat á það hvort og þá hvernig unnt væri að 

auka ávinninginn.   

6. Í hverju eru framtíðarmöguleikar sýslumannsembætta fólgnir? 

Vinsamlega lýsið í nokkrum orðum hverja þú telur framtíðarmöguleika 

sýslumannsembætta á Íslandi vera. Eru framtíðarmöguleikar allra 

embættanna t.d. fólgnir í því að embættin taki að sér aukin verkefni.  Sérð þú 

fyrir þér frekari flutning verkefna til þíns embættis og er það í stakk búið til að 

taka að sér aukin verkefni.  

Þá óskast einnig upplýst hvort embætti þitt hafi haft frumkvæði að því að leita 

eftir verkefnum sem það getur sinnt og ef svo er þá er óskað upplýsinga um 

það. 

 

7. Önnur atriði  

Ef þú vilt koma að frekari upplýsingum eða sjónarmiðum þá er slíkt vel þegið.  

 

 


